
Comharthaí bóthair
dátheangacha ó thuaidh?
Meadhbh Ní Eadhra

BEIDH comharthaí bóithair
dátheangacha le feiceáil ar
shráideanna ar fud an Tuaiscirt
má ghlactar le moltaí a bheidh
á bplé mar chuid de chomhair-
liúcháin phoiblí go luath. 

D’fhógair an tAire Forbartha
Réigiúnaí, Conor Murphy, an
tseachtain seo go bhfuiltear ag
súil go mbeidh comharthaí
áirithe dátheangacha ann i
nGaeilge agus in Albainis
Uladh, mar shampla
comharthaí do thurasóirí,
comharthaí a chuireann fáilte

roimh dhaoine agus iad ag
teacht isteach go bailte agus
comharthaí rabhaidh lasmuigh
de scoileanna. 

Thug sé le fios go n-
eascraíonn an beartas as na
dualgais atá leagtha síos sa
Chairt Eorpach um Thean-
gacha Réigiúnacha nó Mion-
laigh. Dúirt sé nach mbeadh an
Roinn Forbartha Réigiúnaí ag
íoc as na comharthaí áfach mar
go ngearrfaí an costas sin ar na
scoileanna nó ar na comhairlí
áitiúla a bheadh ag lorg na
gcomharthaí bóthair. 

Ar lean ar leathanach 7

Suíomh an DUP Gaelaithe ag Hector 
Labhraíonn sé 
go heisiach le
Gaelscéal
Meadhbh Ní Eadhra

RINNEADH bradaíl ar
shuíomh gréasáin an DUP
oíche Dé Céadaoin, agus bhí
pictiúr de Peter Robinson le
feiceáil ar an leathanach baile,
agus é ag labhairt Gaeilge.
Chomh maith leis sin foilsíodh
leithscéal le lucht na Gaeilge as
an bhfaillí atá déanta ag an
bpáirtí ar an teanga. Bhí ráitis
ag tabhairt tacaíochta don

Ghaeilge le feiceáil ar an
suíomh agus an mana “As
Gaeilge anois”.

Bradaí a thugann ‘Hector Ó
Hackatdawn’ air féin a bhí
taobh thiar den bheart agus
baineadh an suíomh ón
idirlíon nuair a fuarthas amach
go ndearnadh bradaíl air. 

“Rinne mé é, mar bhí mé ar
buile ag fanacht le hAcht na
Gaeilge,” a dúirt Hector Ó
Hackatdawn le Gaelscéal. “Sin
an phríomhchúis. Bhí fabht
slándála (security flaw) ann ar
an suíomh. Tá fadhb agam leis
an DUP agus an dearcadh atá
acu ó thaobh na Gaeilge de. Tá
sé chomh bunúsach leis sin is

dócha. Is léir gur thug mórán
daoine faoi deara, mar bhí
scéalta ann ar BBC.co.uk, UTV
agus cúpla suíomh eile. Fuair
mé a lán teachtaireachtaí
tacaíochta ar Twitter.”

Dar le Hector, is “rogha
deiridh” a bhí sa ghníomh seo.

“Is olc riachtanach é,” ar sé.
“Bhí muid fíor-fhoighneach.
Tarraingíodh a lán airde ar an
nGaeilge mar gheall air. Any
publicity is good publicity mar
a deirtear.”

Deir sé nach raibh sé deacair
an bhradaíl a dhéanamh ar an
suíomh.

Ar lean ar leathanach 2

Bás Tragóideach Michaela McAreavey
Corp Michaela McAreavey, iníon
Mickey Harte, faighte Dé Luain, beirt
cúisithe as í a dhúnmharú, fear eile
cúisithe as comhcheilg, d’fhág a corp
Oileán Mhuirís san oíche aréir
Gráinne McElwain

Fuarthas corp Michaela McA-
reavey (27), iníon Mickey
Harte, bainisteoir fhoireann
pheile Thír Eoghain, ina seom-
ra Dé Luain seo caite san óstán
ar Oileán Mhuirís san Aigeán
Indiach ina raibh sí féin agus a
fear John ar mhí na meala.
Tháinig triúr fear áitiúil a bhí
ag obair san ostán, an Mauri-
tius’ Legends Hotel, os comhar
na cúirte ar an Chéadaoin as an
méid a tharla.  

Cúisíodh an freastalaí seom-
ra Avinash Treebhoowoon (29)
agus an bainisteoir úrláir
Sandip Mooneea (41) as dún-
mharú agus freastalaí seomra
eile, Raj Theekoy (33) as

comhcheilg dúnmharaithe. 
Thug an scrudú iarbháis a

rinneadh ar an chorp le fios gur
tachtadh Michaela McAreavey
agus tá fiosrúchán ar siúl ag na
póilíní ó shin.

Thug na póilíní le fios go
raibh John agus Michaela ag ól
cupán tae i gcaife faoin aer Dé
Luain tar éis dóibh a bheith sa
linn snámha san óstán.
Chuaigh Michaela ar ais go dtí
an seomra chun paicéad
brioscaí a fháil agus ní raibh i
bhfad le dul aici, suas le 50
méadar.  Nuair nár fhill sí
chuaigh a fear ar ais go dtí an
seomra chun í a lorg.  Is ansin a
tháinig sé uirthi agus a corp sa
bhfolcadán a bhí lán le huisce.

Ar learn ar leathanach 3

Róisín Ní Éalaí

TUIGTEAR dúinn anseo i
nGaelscéal nach mbeidh
Seán Ó hAdhmaill ag cur
isteach ar Uachtaránacht
Chonradh na Gaeilge. 

Chaill sé an toghchán
céanna anuaraidh. 

Is é an chúis atá luaite
aige gan cur isteach ar an
bpost ná cinneadh pearsan-
ta a thóg sé. 

“Is cinneadh pearsanta é
a thóg mé maidir le leanaí
óga atá agam, beidh mé ag
díriú ar rudaí difriúla amach
anseo leis an Ghaeilge,
obair dheonach freisin ach
an pointe seo ní bheadh mé
in ann an ‘commitment’ a
thabhairt don phost,” arsa
Seán Ó hAdhmaill le
Gaelscéal.  Ní hé sin le rá
nach maith leis aths-
maoineamh a dhéanamh ar
an gcinneadh amach anseo.

“Ba mhian liom bheith i
m’Uachtarán ar Chonradh
na Gaeilge lá éigin más
féidir liom tacaíocht a fháil
ó bhaill an Chonartha
amach anseo,” a deir sé. 

Bainisteoir Thír Eoghain, Mickey Harte, lena iníon Michaela, ar an 25 Meán Fómhair 2005, i ndi-
aidh d’fhoireann Thír Eoghain Craobh na hÉireann a bhuachan in aghaidh pheileadóirí Chiarraí.
PIC: BRENDAN MORAN, SPORTSFILE.

Ó Clochartaigh
chun seasamh i
nGaillimh Thiar
Ciarán Dunbar

TÁ Trevor Ó Clochartaigh, a
sheas siar óna dhualgais leis
an nuachtán seo tráthnóna
aréir, le seasamh do Shinn
Féin mar iarrthóir don chéad
toghchán Dála eile i
ndáilcheantar Ghaillimh
Thiar. 

Beidh coinbhinsiún ann le
hiarrthóir Shinn Féin i nGail-
limh Thiar a roghnú go
hoifigiúil ar siúl ar an Domh-
nach, 23 Eanáir in Óstán an
‘Menlo Park’ i nGaillimh ach
tuigtear do Gaelscéal nach
bhfuil duine ar bith eile san
iomaíocht agus nach mbeidh
sa phróiseas sin ach beart ar
mhaithe le gnás.

As Carna ó dhúchas é cé gur
rugadh agus gur tógadh i
Sasana é, de shliocht Chona-
mara. Tá cónaí air anois ar an
Cheathrú Rua. Fear pósta 42
bliain d’aois atá ann. 

Baineadh geit as go leor
daoine nuair a d’fhág sé an
Lucht Oibre le dul isteach i
Sinn Féin siar in 2009. 

Sheas Ó Clochartaigh sa
toghchán áitiúil do SF sa bhli-
ain sin agus fuair sé 5.42% den
vóta, thuas ó 3.71% den vóta a
fuair sé siar in 2004 nuair a bhí
sé ag seasamh do Pháirtí an
Lucht Oibre.

Tá sé dóchasach gur féidir
leis an suíochán a bhuachan,
“Tá mé thar a bheith
dóchasach – ach réalaíoch! Tá
athrú ag teastáil ó dhaoine,
ach caithfidh siad sin a léiriú
go dearfach ar an lá.”

“Má thagann rudaí go maith
ar an lá agus má vótálann
daoine de réir a gcoinsias ar
mhaithe le tír, teanga agus
óige na tíre, measaim go mbei-
dh mé ag fiach ar an suíochán
deiridh ar a laghad,” a deir sé. 

Tá Ó Clochartaigh ag meas
go mbeidh Fianna Fáil láidir i
gcónaí sa dáilcheantar seo
d’ainneoin na titime ar tha-
caíocht an pháirtí sin go
náisiúnta; dílseacht na
ndaoine d’Éamon Ó Cuív go
pearsanta is príomhchúis leis

sin. 
Measann sé gurb í Fidelma

Healy Eames rogha na
coitiantachta chun suíochán a
bhuachan ach maíonn Trevor
go mbeidh “tacaíocht Fhine
Gael sa Ghaeltacht laghdaithe
de bharr seasamh an pháirtí
sin ar an nGaeilge agus ar
chúrsaí Gaeltachta.”

“Is ag muintir Ghaillimh
Thiar amháin atá fhios cén
chaoi a dtitfidh na vótaí, ach
bheadh súil agam go dtabhar-
faidh siad seans dom féin agus
do Shinn Féin, guth láidir,
Gaelach agus pobail a chuir go
Teach Laighean ar a son,” a
deir sé. 

“Ba cinneadh mór pearsan-
ta dom dul san iomaíocht, mar
go bhfuil orm seasamh siar ar
fad ón bpost ina bhfuilim agus
ní miste a rá go mbeidh
cumha orm Gaelscéal a fhágáil
i mo dhiaidh,” a deir sé. 

“Tá súil agam go léiríonn
seo mo dháiríreacht agus dío-
grais chun bheith mar iar-
rthóir nach bhfuil fuacht ná
faitíos orm seasamh láidir a
thógáil don rud atá ceart,
chun iarracht a dhéanamh an
tír seo agus Gaillimh Thiar a
chuir ar ais ar a cosa arís agus
chun deireadh a chuir le
réimeas na ngaimbíní agus na
boic mhóra atá tar éis neamh-
spleáchas na hÉireann agus
todhchaí na tíre a chur i

mbaol.”
“Creidim go bhfuil an-

teacht aniar ionainn áfach,
ach go gcaithfidh muid ion-
adaithe a thoghadh atá chun
freastal go cothrom ar gach
duine sa bpobal, cuma cén
aicme nó inscne dar díobh iad,
duine a sheasfaidh an fód don
té atá lag chomh maith leo
siúd atá láidir. Duine a bhfuil
meas agus ómós acu dár
gcultúr agus dár n-
oidhreacht.”

Le tamall anuas, tá Sinn
Féin á cháineadh ag go leor
daoine i bpobal na Gaeilge
mar gheall ar chúrsaí teanga,
easpa dul chun cinn ar Acht na
Gaeilge sa Tuaisceart, rogha
dhátheangach bhréagach ar
an suíomh idirlín agus tá
Piaras Ó Dochartaigh á
cháineadh mar gheall ar an
mhéid Gaeilge a labhraíonn sé
sa Dáil. 

Mar Ghael aitheanta agus
mar iarrthóir, cén chaoi a bhf-
reagraíonn Ó Clochartaigh na
líomhaintí sin. 

“Cinnte, d’fhéadfadh sé a
bheith níos fearr ach tá dul
chun cinn mór déanta le
déanaí. Tá Gearóid Ó  hEara i
mbun plean forbartha don
Ghaeilge ag gach leibhéal sa
pháirtí, tá Piaras tar éis cuid
mhór moltaí ar glacadh leo a
chuir sa Straitéis, tá Gráinne
Mhic Géidigh  an-ghníomhach
ar bhord UnaG agus ag troid
cás na mná tí. 

Ach, ní leor sin. Caithfear
beart a dhéanamh de réir ár
mbriathar agus an teanga a
threisiú ar gach bealach gur
féidir linn laistigh agus las-
muigh den pháirtí.”

Cé nár éirigh leis an
Chlochartach suíochán ar bith
a bhaint go dtí seo, le
himeacht Michael D. Higgins
(Lucht Oibre) agus laigeacht
Fhianna Fáil san am atá i
láthair, ní bheidh deis níos
fearr choíche ag iarrthóir
Shinn Féin sa dáilcheantar
seo, áit nach bhfuil eagraíocht
ná traidisiún láidir ag an
pháirtí sin. 

Cé eile a bheidh ag seasamh
i nGaillimh Thiar?
Meadhbh Ní Eadhra

TÁ iarrthóirí curtha chun
tosaigh ag Fianna Fáil, Fine
Gael agus Páirtí an Lucht Oibre
le seasamh i ndáilcheantar
Ghaillimh Thiar, agus tá
Neamhspleách nó dhó le
seasamh freisin. Beidh Frank
Fahey, An tAire Éamon Ó Cuív
agus Méara na Gaillimhe, an
Comhairleoir Michael Crowe,
ag seasamh d’Fhianna Fáil. Tá
cúig shuíochán le líonadh san
iomlán. 

Is í Fidelma Healy Eames
duine de na polaiteoirí is
aitheanta atá ag Fine Gael sa
dáilcheantar seo agus seans
gurb í rogha na coitiantachta í
chun suíochán a thógáil dóibh.
Bhíodh vóta mór pearsanta ag
Micheál D. Ó hUiginn ach ní
bheidh seisean ag seasamh an
tráth seo. Chuir an páirtí seo
iarrthóir óg nua chun tosaigh
don toghchán, is é sin Derek
Nolan, agus beidh le feiceáil an
éireoidh leis a dhóthain vótaí a
fháil. 

De réir na bpobalbhre-
itheanna, beidh vóta maith ag
an Lucht Oibre agus beidh sé
suimiúil a fheiceáil an mbeidh

daoine sásta vóta a thabhairt
don iarrthóir seo nach bhfuil
an oiread sin aithne air agus
nach bhfuil sa pháirtí ach le
tréimhse ghearr. Beidh Cather-
ine Connolly ag seasamh mar
neamhspleách sa toghchán
freisin.Tá an-aithne ar, iar-
Mhéara na Gaillimhe ar fud an
chontae, agus le tamall anuas
tá Seosamh Ó Cuaig i ndiaidh
cuidiú léi feachtasaíocht a
dhéanamh i gConamara. Cúis
iontais a bheadh ann mura n-
éireodh go maith léi, go
háirithe anois agus daoine ag
lorg roghanna eile vótála
seachas na gnáthpháirtithe,
Fianna Fáil nó Fine Gael. Tá an
neamhspleáchPD Noel Greal-
ish ag seasamh freisin, chomh
maith le Tom Welby. 

Chomh maith le Fidelma
Healy Eames, tá Seán Kyne as
Maigh Cuilinn roghnaithe ag
Fine Gael le seasamh, agus an
Comhairleoir Hildegarde
Naughton. Beidh difríocht
mhór idir an toghchán seo i
nGaillimh Thiar agus
toghcháin eile, mar go bhfuil
an oiread sin daoine míshásta
leis an rialtas agus iad ag lorg
treo nua don tír.

Suíomh an DUP Gaelaithe ag Hector 
Ar lean ó leathanach a haon

“Ní raibh sé deacair domsa
chun an fhírinne a rá. Níor
thóg sé ach cúpla nóiméad.
Ionsaí XSS Attack a bhí i
gceist,” a mhínigh sé.

Is as Contae Dhoire don
fhear seo, agus thosaigh sé ag
foghlaim na Gaeilge trí nó
ceithre bliana ó shin.
D’fhreastail sé ar chiorcal
comhrá i nDoire agus dar leis
tá sé fós ag foghlaim Gaeilge.
An ndearna sé an bhradaíl
seo ar shuíomh ar bith eile,
agus an ndéanfaidh sé arís é?

“Sin an chéad cheann,
agus mo cheann deire-
anach,” ar sé.

Tuairiscíodh gur chuir an
DUP fios ar na péas mar
gheall ar an méid a tharla,
ach níl Hector buartha mar
gheall air seo. “Níl imní orm.
Is troid bhailí é, agus má tá
an ceart agat, is cuma faoi
rud ar bith eile ag deireadh

an lae,” ar sé. Ní chreideann
Hector go mbeidh tionchar
aige seo ná ag rudaí cosúil
leis ar thuairim na n-aon-
tachtaithe ar an nGaeilge. “Ní
idir na haontachtaithe agus
na náisiúnaithe atá an troid
seo. Is idir pobal na Gaeilge
agus an DUP atá sé.”

Measann Hector go raibh
an suíomh athraithe aige le
huair an chloig nó mar sin go
dtí gur athraíodh ar ais é. 

“Ach, bhí Twitter buzzing
tar éis 10 nóiméad!” ar sé.

Tá céim ag an bhfear seo

san Eolaíocht Ríomhaireach-
ta, agus tá suim mhór aige sa
tslándáil ríomhaireachta.
Maíonn sé go bhfuil “a lán
taithí” aige le ríomhairí.

Nuair a fiafraíodh de Hec-
tor an raibh duine ar bith eile
bainteach leis an mbradaíl,
dúirt sé nach raibh, agus
nach bhfuil baint aige le
grúpa Gaeilge ar bith. Dúirt
sé freisin nach ndéanfaidh sé
arís é.

D’fhógair sé a chuid oibre
ar Twitter @ HectorOHack-
AtD.

Michaela McAreavey, 1983 - 2011 
Gráinne McElwain

Nuair a
fhaigheann
duine de réaltaí
móra scannán i
Hollywood bás,

múchtar na soilse ar Broad-
way ar feadh tréimhse i
gcuimhne orthu. Tagann
clann, cairde agus lucht lean-
ta an réalta sin le chéile in
omós don duine.  Sa chiúnas,
smaoiníonn siad ar
oidhreacht an duine agus an
méid atá fágtha ina ndiaidh
acu.  Tá an rud céanna ag
tarlú sa tír seo anois le bás
Michaela McAreavey (nee
Harte).

Baineadh geit thobann
uafásach as an tír ar fad nuair
a chuala muid an drochscéal
faoi dhúnmharú ar Oileán
Mhuirís san Aigeán Indiach
agus bhain sé an mothú as go
leor. Bean óg, dhathúil,
chairdiúil, ghealgháireach
agus ní raibh droch-fhocal ag

éinne fúithi. Múinteoir óg
Gaeilge agus Creidimh i
gColáiste Phádraig, Dún
Geanainn ab ea í, a bhí lán le
grá do gach rud Gaelach idir
an teanga agus an CLG agus a
bhí díreach tar éis tosnú
amach ar an bhóthar mar
bhean nuaphósta. 

“Bhí sé ar nós go raibh
aithne againn uirthi,” a deir
bean amháin liom inniu. Bhí
sí le feiceáil chomh minic ar
an teilifís ag caint ar pheil
agus a muintir ar chláracha
lena hathair agus ár ndóigh
bhí sí ina réalta í féin ag Rós
Thrá Lí in 2004 nuair a
chuaigh sí i bhfeidhm go mór
ar gach duine lena pearsan-
tacht álainn réchúiseach.
Dúirt Rós Chúige Uladh le
Ryan Tubridy an oíche sin
gurbh í “cailín beag a hathar”
í agus níorbh aon bhréag é
sin.

Bhí ceangal fíor-speisialta
aici lena muintir, go háirithe
a hathair Mickey. Níor tharla

sé ró-mhinic le blianta nach
bhfaca tú an bheirt acu le
chéile ag deireadh cluichí
craoibhe nuair a bhíodh Tír
Eoghain ag imirt. Nuair a
tháinig Mickey isteach mar
bhainisteoir ar fhoireann na
mionúr in 1997 agus ó shin ar
aghaidh, bhí an-cheangal ag
Michaela leis an fhoireann
chomh maith. Chuaigh sí
chuig na séisiúin traenála,
chuidigh sí leo siúd a bhíodh
ag ní na gcultacha peile anois
is arís agus chaith sí go leor
ama ag guí sna seastáin nuair
a bhí na cluichí ar siúl.  Ag
deireadh gach cluiche
craoibhe bhíodh Mickey ar a
cuartú agus ní bhíodh sé
sásta go dtí go mbeadh sí
leis.

I Meán Fómhair na bliana
1997, tar éis do Thír Eoghain
Craobh Mhionúir na hÉire-
ann a chailleadh, scríobh
Michaela nóta chuig a
hathair agus trí sprioc fhad-
téarmacha scríofa síos ann.

Na spriocanna a bhí luaite
aici ná go mbainfeadh Tír
Eoghain Craobh Mhionúir na
hÉireann in 1998, Craobh na
hÉireann f-21 in 2000 agus
go mbeadh an lá leo i ngrád
na sinsear in 2003. Bhí an
ceart uilig ag Michaela agus
baineadh amach gach aon
cheann do na spriocanna sin
le Mickey ar an stiúir.

Tá na mílte focal scríofa
agus ráite le laethanta faoi
Mhichaela, ach an bhfuil aon
chur síos a dhéanfadh duine
sách saibhir agus fileata
chun cur síos a dhéanamh ar
an bhean óg álainn seo. Bhí sí
speisialta do gach duine ar
tháinig sí i dteangmháil leo.
Gúimid ár gcomhbhrón ar
fad lena fear céile John agus
a muintir: a tuismitheoirí
Mickey agus Marian agus a
deartháireacha Mark,
Michael agus Matthew. Tá
solas mór múchta ina saol.

I dteannta na n-aingeal is
na naomh go raibh sí.

Ar lean ó leathanach a haon

Ní raibh aon chea-
maraí slándála sa
seomra ná sa
halla taobh
amuigh den

doras ach b’éigean cárta leic-
treonach a úsáid chun an doras
a oscailt.  Deir na póilíní gur
úsáid duine nó daoine cárta
den chineál sin dhá nóiméad
sular fhill Michaela McAreavey
ar a seomra agus go raibh cun-
tas de sin ar an chóras
ríomhaireachta.  Ní raibh an
doras briste ná brúite isteach
agus níor goideadh aon rud as
an seomra.

Thaistil deartháir le
Michaela McAreavey, Mark
Harte, agus deartháir le John,
Brian McAreavey, go hOileán
Mhuirís ar an Chéadaoin chun
tacaíocht a thabhairt do John
agus na socruithe a dhéanamh
le gur féidir an corp a thabhairt
abhaile.  Tá Ambasadóir na
hÉireann chun na hAfraice
Theas, Brendan McMahon,
ansin chomh maith chun gach
cúnamh gur féidir leis agus le
Rialtas na hÉireann a thab-
hairt.

Nuair a tugadh an triúr a
cúisíodh os comhair na cúirte
ar an Chéadaoin bhí slua
bailithe taobh amuigh, agus
bhí na meáin idirnáisiúnta
agus áitiúla go láidir ina measc.
Nuair a tugadh na fir amach as
na carranna agus isteach sa
chúirt bhí sé soiléir go raibh

siad trína chéile agus na deora
leo ar fad.  Ní ró-fhada a mhair
an éisteacht agus dhearbhaigh
na fir a gcuid ainmneacha, aois
agus seoltaí.  Cuireadh siar faoi
choinnéail iad go dtí an 2ú
Feabhra.  

Ní raibh aon ionadaí ag beirt
de na fir le labhairt ar a son
nuair a tháinig siad os comhair
na cúirte ach bhí abhcóide ag

duine acu, Avinash Treeb-
hoowoon, agus chuir an t-
abhcóide sin i leith na bpóilíní
gur ionsaigh siad a chliant fad
is a bhí sé á cheistniú acu.
Dúradh gur buaileadh Treeb-
hoowoon agus gur cuireadh
drochbhail air.  

D’ordaigh an breitheamh go
ndéanfaí scrudú leighis ar an
té a bhí gafa agus go gcuirfí tús

le fiosrúchán maidir leis na
líomhaintí.  

Tráthnóna Dé Céadaoin
thug na poilíní le fios gur
admhaigh beirt díobh siúd a
cúisíodh gurb iad a mharaigh
Michaela a bhí ina múinteoir
Gaeilge i gColáiste Phádraig i
nDún Geanainn.

Tá an scéal seo ag tarraingt
aird idirnáisiúnta ar Oileán

Bás Tragóideach Michaela McAreavey
Mhuirís agus tá sé sin ag cur
imní agus faitís ar na daoine
áitiúla mar go bhfuil siad ag
brath go mór ar chúrsaí
turasóireachta.  

Thug beagnach milliún
duine cuairt ar an oileán anu-
raidh cé nach bhfuil ach daon-
ra de 1.3 milliún ina chónaí ann
agus is é an imní atá ar go leor
ná go dtarraingeoidh an scéal
seo droch-cháil ar an áit agus
nach mbeidh an oiread cuair-
teoirí ag teacht dá bharr.  

Sin é an fáth go bhfuil an
rialtas áitiúil agus na húdaráis
éagsúla ag cur an-bhéim ar an
chás agus go bhfuil siad ag iar-
raidh é a réiteach chomh
tapaidh agus is féidir leo.

Labhair Mickey Harte, bain-
isteoir iomráiteach Thír
Eoghain, leis na méain tráth-
nóna Dé Máirt agus a bheirt
mhac leis.  “B’iontach an iníon
í, b’iontach an deirfiúr í dá cuid
deartháireacha agus cuimh-
neoidh muid uirthi go deo,” a

deir sé.  “A leithéid de lá a bhí
aici an lá ar phós sí.  Bhí sí ag
lonrú, spéirbhean álainn.
B’iontach álainn an cailín a bhí
inti agus tháinig bláth uirthi
nuair a d’fhás sí aníos. 

Mothóidh muid uainn go
mór í ach tá grá mór againn di i
gcónaí agus tá a spiorad linn
fós.”  

Deir sé go bhfuil siad ag
cuimhniú ar a fear John agus
go dtuigeann sé go bhfuil a
chroí briste mar atá siad féin
agus d’iarr sé ar na meáin spás
a thabhairt dóibh uilig. 

Phós Michaela agus a fear
John McAreavey, iar-pheilead-
óir leis an Dún, ar an 30ú lá de
mhí na Nollag i Seipéal Naomh
Maológ i mBaile Mhic Giolla
Rua i gContae Thír Eoghain.
Ceaptar gur sa séipéal céanna a
bheidh aifreann na sochraide
nuair a thabharfar abhaile í.

Rinne Meadhbh Ní Eadhra
tuairisciú sa bhreis ar an alt seo

Michaela McAreavey. (PICTURE CREDIT; BRENDAN MORAN / SPORTSFILE)

Legends Hotel, Oileán Mhuirís, áit ar dún-
mharaíodh Michaela McAreavey.

Avinash Treebhoowoon atá cúisithe as dún-
mharú Mhichaela McAreavey.

Agnew tofa
mar cheannaire
ar Ghlasaigh an
Tuaiscirt 
Dar leis: “Is páirtí den eite chlé é an
Comhaontas Glas”  
Anton Mac Cába

Is páirtí den eite chlé é an
Comhaontas Glas ó thuaidh,
dar leis an cheannaire nua,
Steven Agnew. Agus páirtí atá i
bhfabhar chosaint agus chur

chun cinn na Gaeilge.
Tá Agnew 31 bliain d’aois. Tógadh

é i mBaile Bín, eastát in oirthear
Bhéal Feirste. Agus é ar  scoil bhí
Sammy Wilson, atá anois mar Aire
Airgeadais ag an Pháirtí Daonlathach
Aontachtach, ina mhúinteoir eacna-
maíochta aige. Is cuimhin leis gur
múinteoir maith a bhí i Wilson: “Mar
a deirim i gcónaí, ba cheart dó cloí
leis.” 

Chláraigh Agnew leis na Glasaigh
seacht mbliana ó shin. Bhuail sé leo
ag mórshiúl in éadan Chogadh na
hIaráice.

Dar leis go bhfuil na Glasaigh dílis
don cheartas sóisialta. “Ba mhaith
linn feabhas a chur ar an chomhshaol
– an comhshaol mar a bhfuil daoine
ina gcónaí ann,” ar seisean. “Is léir go
bhfuil ag teip ar an chóras. Má thei-
peann ar an gheilleagar de bharr
ráscántachta na mbancaer, níl sin
ceart.”

Níl fhios aige an dtabharfadh sé
sóisialach air féin: “Má chiallaíonn
sóisialachas gur cheart don rialtas
freastal ar riachtanaisí an phobail –
ansin is sóisialach mé.” Níl sé cinnte
an dtig leis úinéiracht a fháil ar an
fhocal. “An eite chlé mar a bhíodh, ba
bheag aird a thug siad ar an
chomhshaol. Tá an bharúil coitianta
gur vótóirí an mheánaicme amháin a
mheallann na Glasaigh. Taighde a
rinneamar féin, léiríonn sé go
bhfaighimid céadatán suntasach
vótaí i gceantracha an lucht oibre.”

Tugann Glasaigh an Tuaiscirt
tacaíocht d’fheachtas na gceardchu-
mann agus na ngrúpaí pobail in
éadan ciorruithe. Labhair ceardchu-
mannach sinsearach ag comhdháil
bhliantúil Ghlasaigh an Tuaiscirt.

Tá Agnew sásta go bhfuil na Gla-
saigh ag feidhmiú ar bhonn uile-Éire-
annach. “Tá sé difriúil ó Shinn Féin,
is cuid de pháirtí atá ar fud na hEorpa
é,” ar seisean. “Aithníonn sin nach
stopann ceisteanna comhshaoil ag
teorainneacha.”

Tá ceannaire faoi leith ag an
pháirtí sa Tuaisceart “mar go bhfuil-
imid ag feidhmiú in dhá stát. Sa
Tuaisceart, tá urlabhraí de dhíth
orainn, go dtig leis na meáin dul
chuige.” Tá imní air gur theip go dtí

seo ar na Glasaigh ó thuaidh a bpola-
saithe a chur in iúl don phobal.

Tá difear suntasach sa dóigh go
bhfuil na Glasaigh ag feidhmiú ar dhá
thaobh na teorann. Sa Tuaisceart, tá
an Glasach Brian Wilson ina aonar
mar fhreasúra sa Tionól: “Tig linn a
rá gur choinníomar ár gcuid prionsa-
bal slán. Ach d’éirigh leis an
Chomhaontas Glas ó dheas níos mó a
dhéanamh. Anseo, táimid i muinín
páirtithe eile lenár bpolasaithe a chur
i gcrích.”

Ó dheas, d’éirigh leis na Glasaigh
leasú a dhéanamh ar an chóras
pleanála: “I dTuaisceart Éireann, tá
córas againn ina dtugtar le tuiscint
gur ‘forbairt mhaith gach forbairt’. Sa
phobal s’agamsa, tá cuid mhór for-

bairtí nach bhfuil ar leas an phobail.
Rinne siad brabach do na forbróirí.”

Ba mhaith leisean go ndéanfaí
caomhnú agus feabhsú ar an
Ghaeilge. “Tá an polasaí sin ag na
Glasaigh, nach maith linn go mbeadh
an domhan homaiginithe, go
mbeadh sé McDonaldsáilte. Ba
mhaith linn an fhéiniúlacht a cho-
saint.”

Mar sin féin, níl sé cinnte gurb é
Acht Gaeilge an bealach is fearr le seo
a dhéanamh. Tá imní air gur cuid de
chomhlint idir Náisiúnaigh agus
Aontachtaigh a bheadh ann. “Caith-
fidh reachtaíocht bheith ann maidir
le teangacha mionlaigh,” ar seisean.
“Caithfidh sé bheith mar rud go dti-
ocfadh leis na hAontachtóirí glacadh
leis. Má thagann Albainis Uladh agus
teangacha eile isteach ann, is féidir é
a chur tríd an Tionól.”

Cé nach bhfuil Gaeilge aige, tá
meas aige uirthi. “Tá sé in am ath-
mhachnamh a dhéanamh ar an dóigh
leis an Ghaeilge a chosaint agus a
chur chun cinn,” ar seisean.

Agnew chun seasamh don Tionóil
le hAnton Mac Cába

TÁ sé mar bhuntáiste ag an Chomhaontas Glas
ó thuaidh gurb iad an t-aon pháirtí amháin sa
Tionól nach bhfuil mar chuid den Fheidhmean-
nas. Dhá bhliain ó shin, fuair Steven Agnew, iar-
rthóir s’acu, 15,764 vóta agus é ag seasamh don
Eoraip. Is vóta measúil ag mion-pháirtí sin. 

Tá ionadaí Glasach amháin sa Tionól, Brian
Wilson ón Dún Thuaidh. Thóg seisean suíochán

Robert McCartney, polaiteoir an-aitheanta ó
Pháirtí Aontachtach na Ríochta Aontaithe.

Tá Wilson ag éirí as. Ní fios an mbeidh na Gla-
saigh ábalta an suíochán sin a choinneáil. Bhí
9% den vóta aige, mar gur 14% an cuóta. 

Is é Agnew a bheidh ina iarrthóir nua, agus
atá ina cheannaire nua ar Ghlasaigh an Tuais-
cirt. Ba léir go raibh dhá eite sa toghchán don
cheannaireacht. 

Tá Agnew 31 bliain d’aois; dar leisean gur

cheart do na Glasaigh bheith ina bpáirtí den eite
chlé. Ba é an t-iarrthóir eile ná Cadogan Enright,
fear gnó sna caogaidí. 

Cinnte, tá folús sa Tuaisceart do pháirtí a
sheasfadh in éadan na bunaíochta. Ach is folús
é atá deacair a líonadh. Bhuaigh na Glasaigh trí
shuíochán sa toghchán áitiúil deireanach, in
2005. Tá an suíochán sa Dún Thuaidh sábháilte.
Tá na suíocháin sa Dún agus in Iúr Cinn Trá
agus Muirn i mbaol. 

Fine Gael agus an Lucht
Oibre ag easaontú ar an A5
Anton Mac Cába

NÍL Fine Gael agus an Lucht Oibre ar
aon intinn faoi cheist an mhaoinithe
a gheall rialtas Fhianna Fáil don A5
sa Tuaisceart. Beidh ar an chéad rial-
tas eile cinneadh a dhéanamh faoi
seo.

Dé Máirt bhuail ionadaithe ón
bhfeachtas in éadán an A5 le Joe
Costello, Urlabhraí Iompair an Lucht
Oibre. Bhí siad in éineacht le feach-
tasóirí in éadan sheach-bhóithre
Bhaile Shláine agus Bhaile
Mhuineacháin. Tá débhealach le
tógáil don A5 ón teorainn ag Achadh

na Cloiche i dTír Eoghain go dtí An
Baile Nua, cúpla míle ó dheas ó
Chathair Dhoire. Tá rialtas an Deiscirt
chun £400 milliún (€481 milliún) a
dhíol lena aghaidh. Is ionann sin agus
an leath-chuid den chostas. Go dtí
seo, dhíol siad £8.5 milliún (€10.2
milliún) ar obair ullmhúcháin.

Dar le John Dunbar ón bhfeachtas
‘A5 Alternatives’ gur éirigh go maith
leis an chruinniú le Costello. “D’éist
sé go cúramach linn, agus bhreac síos
cuid mhór nótaí,” arsa Dunbar. 

Dúirt urlabhraí thar ceann an
Lucht Oibre nach raibh siad in éadan
airgead a chur ar fáil. “Roimh

thoghchán, ní thig linn gealltanas a
thabhairt faoi chaiteachtas ar thion-
scadal ar bith,” arsa an t-urlabhraí. 

Tá Fine Gael go láidir ar son an
bhóthair. B’shin a dúirt Joe McHugh,
TD an pháirtí i nDún na nGall Thoir
Thuaidh. “Caithfidh rialtas nua ar
bith bheith tiomnaithe don bhóthar,”
arsa McHugh. 

Labhair McHugh le Gaelscéal agus
é ar an sean-bhóthar A5, idir an Sráth
Bán agus Muileann an tSíon. “Tá mé
ag dul go gasta ar an bhóthar inniu,”
ar seisean. “Tá mé ag déanamh naoi
míle déag san uair. De ghnáth, bíonn
sé níos moille.”

Steven Agnew, ceannaire úr na nGlasach ó thuaidh.

SCÉIM MHAOINITHE LE TACÚ LE
hEAGRAÍOCTHAÍ NÁISIÚNTA SAN
EARNÁIL DHEONACH AGUS PHOBAIL

Tá an Roinn Gnóthaí Pobail, Comhionannais agus
Gaeltachta ag lorg iarratas faoi scéim mhaoinithe le
tacú le heagraíochtaí náisiúnta san earnáil dheonach
agus phobail. 

IARRATASÓIRÍ:

Iarrtar iarratais ó eagraíochtaí sa phobal agus san
earnáil dheonach a fheidhmíonn ag an leibhéal
náisiúnta  agus ar léir go bhfuil ballraíocht ar fud na
tíre acu. (Níl eagraíochtaí réigiúnacha ná áitiúila
incháilithe do mhaoiniú faoin scéim.) 

Tá treoirlínte agus foirmeacha iarratais ar fáil ó na
foinsí seo a leanas:

An Rannóg Tacaíochta Pobail agus Deonaí,
An Roinn Gnóthaí Pobail, Comhionannais 
agus Gaeltachta,
Sráid Teeling,
Tobar an Choire,
Co. Shligigh

Teil: (071) 9107824/25

Ríomhphost: whitepaper@pobail.ie

NÍ MÓR IARRATAIS CHOMHLÁNTA A BHEITH ISTIGH
FAOIN 24 EANÁIR 2011.

Beidh eolas a sholáthrófar in iarratais faoin 
Scéim Deontas seo faoi réir na nAchtanna 
um Saoráil Faisnéise, 1997 agus 2003.

An Roinn Gnóthaí Pobail, 
Comhionannais agus Gaeltachta
Department of Community, 
Equality and Gaeltacht Affairs

Polaitíocht an Ghunna 
Pléann Seán Ó Curraighín an pholaitíocht thart ar an scaoileadh marfach
inar bhfuair seisear bás in Tuscon, Arizona Dé Sathairn seo caite

Cheannaigh Jared
Lee Loughner [22]
Glock Pistol 19 go
dleathach ar an
30 Samhain 2010,

agus cheannaigh sé piléir
maidin Dé Sathairn seo caite.
Tá sé curtha ina leith gur
scaoil sé scór duine, ag marú
seisir, in Tuscon, Arizona
tamaillín ina dhiaidh sin.

Tá duine acu sin, an tIon-
adaí Daonlathach Gabrielle
Giffords go fóill criticiúil san
ospidéal.

In 2007, gabhadh Loughn-
er agus fearas drugaí ina
sheilbh; rinne sé cúrsa téar-
namh ina dhiaidh sin. In
2008, theip air clárú leis an
arm nuair a fuarthas rian
drugaí ina chorp. In 2010,
cuireadh ar fionraí é ó Pima
Community College de bharr
iompar suaiteach. 

De réir dhlíthe Arizona,
bhí sé de cheart aige an
gunna a cheannach agus é a
bheith ina sheilbh.  Tá cosc
ar dhaoine le fadhbanna
meabhairshláinte agus dru-
gaí gunnaí a iompar in Ari-
zona.

Tar éis na hiarrachta dún-
mharaithe a rinneadh ar
Ronald Regan in 1981, rin-
neadh iarracht na dlíthe a
neartú le Bille Brady. Bhí
cosc ar an ghunna a d’úsáid
Jared Loughner (an cineál
céanna gunna a mbaineadh
úsáid as i scaoileadh Virgina
Tech) faoi dhlí Brady.  

Cuireadh an reachtaíocht i
bhfeidhm le linn rialtas Bill
Clinton ach ligeadh di dul as
bhfeidhm le linn rialtas
George Bush in 2004. 

Níl an saineolaí Eolaíochta
Polaitiúla, Nancy Zingale,
dóchasach go mbeidh
athruithe sa reachtaíocht leis
an Chúirt Uachtarach atá ann
faoi láthair. “Tá an National
Rifle Association (NRA) ina
ghrúpa stocaireachta thar a
bheith éifeachtach agus
rachaidh siad i gcoinne aon
athrú, cuma cé chomh
ciallmhar atá an moladh.”

Is féidir le gach stát i
Meiriceá cearta níos leithne a
bhronnadh ar shaoránach
bunaithe ar an Bhunreacht
Cónaidhme a fhad is nach
gcuireann siad isteach ar
chearta an Bhunreachta.  

Dar le hAirteagal 2: “...the
right of the people to keep and
bear arms shall not be
infringed.” Tá ceadúnas ag
teastáil i 45 stát chun gunnaí

a cheilt go poiblí.   
In Aibreán 2010, ghlac Ari-

zona le dlí a thug cead do
dhaoine atá 21 bliain d’aois
nó os a chionn airm a iompar
agus a cheilt go poiblí gan
cheadúnas.  

Dúirt an Gobharnóir Jan
Brewer gur cosaint  a raibh sa
dlí ar “chearta shaoránaigh
Arizona faoin dara leasú ar
an Bhunreacht.”

Creideann an tOllamh
Polaitíochta Ollscoile i Min-
nesota, Steven Hatting,  gur
chóir súil siar a dhéanamh ar
an gcosc cónaimdhe ar
sheilbh uirlisí ionsaithe a
chuaigh in éag in 2004. 

“Ní thiocfaidh seo salach
ar Airteagal 2.  Bheifeá in ann
‘ táilliúireacht bheag’ a
dhéanamh ar na dlíthe
cónaidhme.    B’eolas rúnda a
thug Jared Loughnerd’arm
na Stát Aontaithe agus é ag
lorg ballraíochta.  Ar chóir an
polasaí sin a cheistiú?”

Is aturnae é James H.
Curtin atá ag cur faoi in Ari-
zona le breis is deich
mbliana. “Tá cultúr an ghun-
na in Arizona go fíochmhar,
forleathan agus thar a bheith
cosantach – fiú b’fhéidir
paranóiach. Tá daoine den
smaointeoireacht, má
chuirtear rialacháin teorann
i bhfeidhm, gur ionsaí níos
forleithne a bheadh ann ar a
saoirse.”

Ta meadú 60% tagtha ar
dhíolachán an Glock 19 ag
siopaí Glockmeister i Mesa
agus Phoenix,  Arizona ón
Satharn seo caite, de réir
Washington Post. Deir

urlabhraí ó Glockmeister go
dtagann faitíos ar dhaoine go
gcuirfear cosc ar an ghunna.
Creideann an tAturnae
Curtin gur cuid den fhein-
iméan polaitiúil é an pha-
ranóia a bhaineann le cultúr
na ngunnaí. “Cuirtear
smaointeoireacht léigeartha
chun tosaigh –  leis seo
tagann bunús tacaíochta do
chaint fhoréigneach.”

Ní tuairim ghinearálta an
pháirtí Phoblachtaigh a bhí
ann ach bhí ‘an smaoin-
teoireacht léigeartha’ sofhe-
icithe in aisfhreagra Ionadaí
Arizona, Trent Franks: “I
wish there had been one more
gun there that day, in the
hands of a responsible person
and that’s all I have to say.”

Bíonn teanga an ghunna á
húsáid go minic mar uirlis

feachtasaíochta. Cé nach
bhfuil sé gaolta leis an
scaoileadh ba é ceannteideal
The Arizona Republic ar an
Satharn: “GOP fires 1st shot
in war on health care bill.” 

Ceapann Nancy Zingale go
ndéanfaidh polaiteoirí
maolú ar a gcaint go gear-
rthéarmach ar a laghad. “‘Is
é an tsaincheist, an mbeidh
trachtairí polaitiúla sna
meáin in ann é seo a
dhéanamh? (Glenn Beck,
Rush Limbaugh agus bla-
gadóirí polaitiúla). 

Táim amhrasach mar go
bhfuil caint ghríosaitheach
róbhrabúsach chun é a
laghdú.”

Ag cur síos ar thionchar an
scaoilte ar an toghlach deir
an tOllamh Hatting, “Má tá
an stair ina réamhscéal don
todhchaí, beidh dearmad
déanta ar an tragóid seo
faoin toghchán in 2012. 

Tharla eachtra tar éis each-
tra le torthaí cosúil leis seo
bliain i ndiaidh bliana le bea-
gnach caoga bliain anuas ó
dhúnmharú JFK i leith.”

Deir Nancy Zingale go
bhfuil cuma air go raibh tim-
peallacht fheargach agus
fhoréigneach ag cur brú
imeallach ar Loughner, fear
le meabhair
neamhsheasmhach, agus ar
chúis éigin (gan spreagadh
polaitiúil cruthaithe) rogh-
naigh sé feisire comhdhála
mar sprioc dá chuid feirge.”

Tá an tAturnae Curtin den
bharúil go ndéanfar deighilt
níos leithne idir feachtasóirí
frithghunna agus feach-

tasóirí ar son an ghunna mar
thoradh ar an tragóid. Seo
croílár an dúshláin atá os
comhair Obama. 

Ba í Óráid Staid an Náisiúin
tar éis thragóidí Oklahoma
agus 9/11 amanna cinniú-

nacha oifige Bill Clinton agus
George Bush. 

Tá am Obama tagtha...
agus achainí aontaithe i
gcomhair cneasú créachta
iarrtha aige ar a thoghlach.

Bíonn teanga an
ghunna á húsáid go
minic mar uirlis 
feachtasaíochta. Cé
nach bhfuil sé gaolta
leis an scaoileadh ba é
ceannteideal The 
Arizona Republic ar
an Satharn: “GOP
fires 1st shot in war on
health care bill.” 

Gabrielle Gifford Jared Lee Loughner

Gaeltacht na hAlban

Labarach ag iarraidh
reifreann ar an báid
Anton Mac Cába

DÚIRT iarrthóir áitiúil de
chuid Pháirtí an Lucht Oibre
gur cheart go mbeadh reifre-
ann faoi sheirbhís báid faran-
tóireachta Dé Domhnaigh in
Inse Gall na hAlban. Tá
féidearthacht ann go mbeidh
seirbhís ón Eilean Sgitheanach
go dtí An Tairbeart sna Hear-
adh. 

Má tharlaíonn, is é an comh-
lacht Caledonian Mac a' Bhri-
uthainn a bheadh dá reáchtáil.

Dúirt Donald Crichton, iar-
rthóir an Lucht Oibre sna h-
Eileanan an Iar, gur cheart go
mbeadh reifreann áitiúil ann. 

Dúirt sé le Gaelscéal gur
theip ar Caledonian Mac a'

Bhriuthainn dul i gcomhairle
leis an phobal mar is ceart. Ní
ar an cheist seo amháin a thar-
la sin, ach go ginearálta maidir
leis an tseirbhís chuig na hInse
Gall.

“Thabharfadh (reifreann)
seans don phobal labhairt go
soiléir, agus a mbarúlacha a
chur in iúl,” ar seisean. “Tá an
Domhnach speisialta sna
Hearadh i gcónaí. Tá sé fite
fuaite leis an chultúr, leis an
mhodh maireachtála.” Is baile
beag é An Tairbeart, agus
chuirfeadh bád Domhnaigh
isteach ar chiúnas an Domh-
naigh.

Is le Riaghaltas na h-Alba é
Caledonian Mac a' Bhri-
uthainn. Dúirt Crichton go

mbeadh an rialtas ábalta reif-
reann áitiúil a reáchtáil sna
Hearadh. “Bhí reifrinn áitiúla
againn roimhe seo,” ar seisean.
“Tá siad saor go maith, agus
tugann siad seans don
phobal.”

Dúirt urlabhraí thar ceann
Caledonian Mac a' Bhri-
uthainn nach cinnte ag an
bhomaite go mbeadh seirbhís
ann. 

Tá próiseas comhairliúcháin
ar siúl leis an phobal faoi
sheirbhís sa gheimhreadh. “Tá
fhios againn nach bhfuil
bunadh an cheantair ar aon
intinn faoi chomh riachtanach
agus atá seirbhís Domhnaigh
go dtí na Hearadh,” arsa an t-
urlabhraí.

Comóradh bliana ó chrith talún Háítí
Meadhbh Ní Eadhra

TÁ Háítí ag déanamh
comóradh faoi láthair orthu
siúd go léir a cailleadh sa
chrith talún ag an am seo anu-
raidh. Mharaigh an crith talún
230,000 duine agus fágadh 1.5
milliún eile gan dídean. Bhí
nóiméad ciúnais ann i rith na
seachtaine in onóir iad siúd a
cailleadh, ag an am céanna is a
tharla an crith talún, ag 4.53in
ar an 12 Eanáir. 

Bhí na céadta daoine, lena
gcuid lámha ar a gcroíthe acu,
i láthair ag Pálás an Uachtaráin

ar an gCéadaoin agus a gcuid
cloigne cromtha acu, mar
ómós do na daoine a maraíodh
sa chrith talún, a bhí ag 7.0 ar
scála Richter. Tá go leor daoine
i Háítí fós ina gcónaí i gcampaí
sealadacha thart ar an
bpríomhchathair, Port-au-
Prince, agus meastar nach
bhfuil ach 5% den bhruscar
agus dramhaíl bainte ón áit go
fóill. Deir eagraíochtaí sa tír atá
ag tabhairt cúnaimh do
mhuintir Háítí, gur chuir fad-
hbanna polaitiúla a d’eascair as
na toghcháin uachtaránachta
an mhí seo caite, bac ar thuil-

leadh athstruchtúraithe. Deir
Dominic MacSorley ó Concern
go bhfuil ceannaireacht láidir
agus infheistíocht idirnáisiún-
ta de dhíth ar an tír chun
teacht chuici féin. Tá sé ráite
ag iar-Uachtarán na Stát Aon-
taithe, Bill Clinton, nach bhfuil
sé sásta leis an ráta mall d’ath-
struchturú atá ag tarlú.

Tá rabhadh tugtha ag Ardrú-
naí na Náisiún Aontaithe, Ban
Ki-moon, nach féidir le tíortha
eile dearmad a dhéanamh ar
Háítí agus d’iarr sé ar an
bpobal idirnáisiúnta leanacht
ar aghaidh ag tacú léi.

Damáiste Tubaisteach do Brisbane 
Róisín Ní Éalaí

TÁ Comhairle Chathair Bris-
bane ag ofráil faoiseamh
airgeadais d’íospartaigh na
dtuilte sa cheantar an
tseachtain seo. Táthar ag
meas go bhfuil damáiste
déanta do 15,268 áitreabh,
meascán de thithe agus
áitribh thráchtála, sna tuilte
a tuaradh bheith chomh
hard le 5.2 méadar nuair a
bhris bruach Abhainn Bris-
bane ar an Máirt 11 Eanáir. 

Cabhróidh siad sa
bhealach is go mbeidh

laghdú ar na billí uisce don
ghlanadh suas agus ní bhei-
dh ar  thiománaithe sa
cheantar íoc as páirceáil go

ceann míosa. 
Níor shroich na tuilte an

buaicleibhéal de 5.2 méadar
inné, Déardaoin an 13
Eanáir, mar a bhí tuartha ag
an mBiúró Meitéareo-
laíochta; tá sé anois tuartha
níos lú ná cúig mhéadar. Tá
rabhadh tugtha ag Comhair-
le Chathair Brisbane go
bhféadfadh an abhainn
fanacht ag an mbuaicleib-
héal ar feadh 12 uair an
chloig agus táthar ag súil gur
bhailigh gach duine go háit
sábháilte faoi tráthnóna
inné.

Na céadta marbh
i ndrochaimsir
na Brasaile
Alex Hijmans, sa Bhrasaíl

MHARAIGH drochaimsir na
scórtha ar fud an domhain an
tseachtain seo, ach ba sna
sléibhte taobh ó thuaidh de Rio
de Janeiro, sa Bhrasaíl, ba mhó
a bhí líon na marbh.

356 duine a bhásaigh ansin i
dtuilte agus i sciorrthaí talún,
an chuid is mó acu sna trí
bhaile bheaga Teresópolis,
Petrópolis agus Nova Friburgo.
Tá na húdaráis ag ceapadh go
bhféadfadh ardú suntasach a
theacht ar an uimhir seo go
fóill toisc nach raibh na seirb-
hísí tarrthála in ann freastal ar
roinnt ceantar fós, mar gheall
ar an gcontúirt. Fuair triúr ball
de na seirbhísí tarrthála bás Dé
Céadaoin in iarrachtaí teacht i
gcabhair ar dhaoine.

Tá damáiste mór déanta
d’infreastruchtúr na dtrí
bhaile, atá gan leictreachas
agus clúdach d’fhóin phóca,
rud a chuireann le deacrachtaí
na seirbhísí tarrthála. 

Bhí Marciano Santos da
Costa, 27, ó Teresópolis, in ann
gach rud a fheiceáil ó ard os
cionn an Rio Santo Antônio,
abhainn inar ardaigh leibhéal
an uisce sé mhéadar in achar
gairid ama. “Chuala mé oiread

daoine ag screadaíl, ag impí ar
dhaoine teacht i gcabhair
orthu, fad is a scrios tonn uisce
gach rud. Agus mise anseo ar
fhána an chnoic, gan é ar mo
chumas cabhrú leo. Bhí an t-
uafás daoine sa sruth sin.
Leanbh, fiú.” 

Bhásaigh idir shaibhir agus
daibhir sa tragóid. Cothrom an
ama seo anuraidh, nuair a
mharaigh tuilte na scórtha sa
chathair Angra dos Reis, sa
réigiún céanna, ba bhochtáin a
raibh cónaí orthu ar fhánaí
leochaileacha na gcnoc ba mhó
a d’éag. An iarraidh seo, scrios
an t-uisce tithe móra lucht an
rachmais chomh maith le
bothóga na mbocht. 

D’eitil uachtarán na Brasaíle,
Dilma Rousseff, a tháinig i
gcumhacht coicís ó shin, agus
gobharnóir stát Rio de Janeiro,
Sérgio Cabral, thar an réigiún
chun an damáiste a fheiceáil.
Gheall Rousseff pacáiste
cabhrach de 354 milliún euro
don cheantar. Ach creideann
go leor go bhfuil níos mó ná
airgead ag teastáil.

“Is í an fhadhb ná go bhfuil
cónaí ar go leor daoine in
áiteanna míchuí. Tagann agus
imíonn na rialtais, ach ní
bhíonn an misneach ag na
polaiteoirí na daoine seo a
athlonnú,” a deir Léonardo
Rolim, a chónaíonn sa
réigiún.

Scéal Gaeilge

Achainí in aghaidh pholasaí
Gaeilge Fhine Gael ag fás
Róisín Ní Éalaí

TÁ fás mór tagtha ar líon na
ndaoine a shínigh achainí
Ghlór na nGael dar teideal
“Polasaí Gaeilge Fhine Gael i
gCóras Oideachais na Tíre” ar
líne an tseachtain seo. Go dtí
seo tá 12955 síniú. Is é an
ráiteas atá ann ná: 

“Iarrann na daoine thíoslu-
aite ar Fhine Gael a aithint 

1. Go ndéanfaidh an polasaí
seo dochar do stádas agus
d'úsáid na Gaeilge sna blianta
atá romhainn. 

2. Gur teanga bheo í an
Ghaeilge ar chóir í a
mhúineadh do gach dalta sa
tír, ionas go mairfidh sí mar
theanga nua-aimseartha do na
glúinte romhainn. Iarrann
muid ar Fhine Gael an chuid
seo dá bpolasaí a athrú dá réir.”

Tá tuairimí ó idir dhaoine le
Gaeilge líofa agus daoine gan
mórán Gaeilge i leith an pho-
lasaí, le feiceáil ar an achainí.

Deir duine amháin, síniú
12857; “Tá sé seo seafóideach

ag iarraidh fáil réidh le Gaeilge
céard faoi na teangacha eile a
bhfuil dhá mhúineadh sa
scoileanna ar nós Fraincis agus
Gearmánach...cén mhaith iad
sin dúinn??”

Deir síniú eile, duine ó
Thuaisceart na hÉireann: “Tá
mise sna Sé Chontae, áit nach
bhfuil an Ghaeilge á teagasc
mar ábhar i bhformhór na
scoileanna. Ná héist leis na
tuairimí sin a deir go bhfuil an
Ghaeilge faoi lánseoil sna Sé
Chontae; i measc an mhór-
phobail atá taobh amuigh de
thionchar gluaiseachtaí beaga
anseo is ansiúd, tá sí chomh
marbh le hart. Tá gá leis an
Ghaeilge a choinneáil mar
chroí-ábhar ó thús go deireadh
na scolaíochta má tá sí le
mairstin sna Sé Chontae is
Fiche. Ní leor é, cinnte, ach
gan é, tá deireadh léi i
ndáiríre.”

Tá Aodhán Ó Deá, Oifigeach
na Gaeilge Aontas na Mac
Léinn in Éirinn, ag iarraidh an
scéal a scaipeadh go fairsing an

tseachtain seo i measc mhic
léinn na Gaillimhe, trí mheán
ríomhphoist a sheoladh agus
leathanaigh Facebook a
dhéanamh agus tá sé ag iar-
raidh ar dhaoine é a scaipeadh
pé slí inar féidir leo. Deir sé
gurb é seo an tús, an scéal a
scaipeadh go forleathan, agus
go mbeidh níos mó ag teacht.
Tá sé ag tabhairt trí mholadh
do dhaoine atá ag iarraidh an
achainí a shíniú. 

“1. Scaip an nasc don
achainí. 2. Téigh i dteagmháil
le do TD áitiúil Fhine Gael agus
abair leis/léi nach bhfuil tú
chun vóta a thabhairt dóibh
má leanann siad leis an bpo-
lasaí seo. 3. Tar chuig cruinniú
poiblí le páirt a ghlacadh san
fheachtas. Beidh an chéad
chruinniú poiblí faoi seo ar siúl
Dé hAoine, 21 Eanáir 2011, ag
14.00 in Óstán Menlo Park,
Bóthar Áth Cinn, Gaillimh.”

Is é an nasc díreach chuig an
achainí ná http://www.peti-
tiononline.com/gaeilge/peti-
tion.html

Comharthaí bóthair dátheangacha ó thuaidh?
Ar lean ó leathanach a haon

Ag labhairt le Gaelscéal, dúirt
Janet Muller ón eagraíocht POBAL
go bhfáiltíonn siad roimh fhoilsiú
na cáipéise seo. 

“Is céim chun tosaigh é polasaí
maidir le comharthaíocht a bheith
curtha chun cinn ag ranna rialtais,”
ar sí. “Creideann muid, áfach, gur
chóir don doiciméad a bheith níos
láidre agus níos cuimsithí. Sa lá atá
inniu ann, tá comharthaí Gaeilge in
airde cheana féin ag cuid de na
comhairlí áitiúla, comharthaí atá
curtha in airde mar gheall ar iar-
ratais ó phobal na Gaeilge sna cean-
tair sin. Go fóill, áfach, tá deacrach-
taí in áiteanna eile, mar go bhfuil an
reachtaíocht mar a bhaineann le
comharthaí ró-lag agus ró-dhoiléir.
Mar sin, bíonn pobal na Gaeilge ag
brath go pointe ar dhea-thoil go
fóill, agus faraor, ní athróidh moltaí
na cáipéise seo an cás ar bhealach
ar bith.”

Maidir leis an gcáineadh géar atá
déanta ag roinnt polaiteoirí ar an
bplean seo, déanann sé sin dochar,
dar le Pobal. 

“Nuair a ionsaítear gach iarracht,
is cuma cé chomh beag atá sé, le

spás a chruthú don Ghaeilge sa
tsochaí seo, caitheann sé amhras ar
éifeacht an chur chuige bunaithe ar
chéimeanna beaga bídeacha. Is
mithid anois a admháil go bhfuil gá
leis an bhac atá ar Acht na Gaeilge a
bhriseadh,” ar sí.Chuir an brúghrú-
pa Gaeilge, Na Ceithearna Coille,
fáilte roimh fhógra an Aire For-
bartha Réigiúnaí freisin. Dar leo
áfach, tá polasaí níos cuimsithí de
dhíth chun gnáthchomharthaí
bóthair a chlúdach mar nach
mbaineann an dréachtphlean nua
seo ach le comharthaí sainspéise.

“Is ábhar dóchais dúinn é go
bhfuil an dréachtphlean seo foil-
sithe ag an Roinn Forbartha Réigiú-
naí, molann muid an cinneadh agus
molann muid do phobal na Gaeilge
páirt a ghlacadh sa phróiseas
comhairliúcháin a bhaineann leis,”
arsa urlabhraí na gCeithearna
Coille.

“Ag an am céanna ní mór don
Ghaeilge bheith le feiceáil ar gach
cineál comhartha bóthair i gcean-
tair atá ar son na teanga, agus lean-
faidh muid linn ag cur brú ar pho-
laiteoirí agus ag gríosú an phobail
chun an aidhm seo a bhaint
amach.”

Ba é feachtas greamaitheoirí na
gCeithearna Coille a dhírigh aird an
phobail ar an cheist seo den chéad
uair tamall de bhlianta ó shin agus
cuireadh greamaitheoirí 'As Gaeilge

Anois' ar na céadta comhartha ar
fud na sé chontae agus fiú ó dheas
chomh maith.

Chuir polaiteoirí Aontachtacha
brú ar na péas teacht ar bhaill an
ghrúpa agus iad a chiontú agus bhí
ar na Ceithearna a suíomh idirlín a
dhruidim dá bharr.

Cuirtear greamaitheoirí in airde
ar chomharthaí aonteangacha ar
fud an oileáin go fóill, cé nach
bhfuil an grúpa seo chomh
gníomhach is a bhí..

Tá Páirtí Comhghuaillíochta
Thuaisceart Éireann (Alliance
Party) go láidir i gcoinne phlean an
Aire. Creideann an Comhairleoir
Judith Cochrane go bhféadfadh
pleananna an Uasail Murphy Tuais-
ceart na hÉireann a iompú ina
gheiteo, agus deir sí go bhfuil iontas
uirthi agus ar an bpáirtí go bhfuil
Conor Murphy ag plé an ábhair seo,
go háirithe agus dúshláin os a
chomhair maidir le cúrsaí uisce
agus cóireáil ar na bóithre agus ar
na cosáin i ndiaidh na drochaim-
sire.

Tá an DUP i ndiaidh labhairt
amach in aghaidh phlean Shinn
Féin freisin, ag maíomh gur cur
amú airgid atá ann. Deir an MLA

Michelle McIlveen gur “hobby
horse” de chuid Shinn Féin atá ann
agus gur cheart do Conor Murphy a
bheith “ag díriú ar rudaí i bhfad
níos tábhachtaí.”

Nuair a ceistíodh an DUP faoin
nGaeilge agus faoin áit atá ag an
teanga i dtodhchaí Thuaisceart na
hÉireann, dúirt siad go gcreideann
siad go bhfuil áit ag an teanga sa
tsochaí.

“Níl aon fhadhb againne mar
pháirtí leis an nGaeilge a bheith á
húsáid. Go deimhin, tá an tAire
Cultúir Nelson McCausland ag cur
straitéise chun cinn ar theangacha
mionlaigh agus cuideoidh sé sin leis
an nGaeilge a chur chun cinn
chomh maith le teangacha mion-
laigh eile,” a deir urlabhraí ón
bpáirtí.

“An fhadhb atá againn ná nuair a
bhaintear úsáid as an nGaeilge mar
uirlis pholaitiúil agus freisin, is gá
leas níos fearr agus níos éifeachtaí a
bhaint as airgead poiblí.”

Tá an Roinn ag glacadh le haigh-
neachtaí ar an gceist faoi láthair. Is
féidir iad a sheoladh chuig Trans-
portation & Engineering Policy Unit
Room 3-29, Clarence Court, Ade-
laide Street, Béal Feirste BT2 8GB. 

Cárb as duit? – BT34 5XY?
Tá cóid poist ar a mbealach, an drochscéal é sin do logainmneacha agus don Ghaeilge nó arbh
fhéidir leo ár mbailte fearainn a shábháil fiú?  Tá ceachtanna le foghlaim ón Tuaisceart. 

Ciarán Dunbar 

Nuair a bhí mé féin i mo
ghasúr ba as Baile na
Machaire mé, nó sa lea-
gan leath-Ghalldaithe
Ballymaghery, nó sa

leagan iomlán Galldaithe, an cód
poist, ‘BT34 5XY’. 

Baineadh úsáid as na bailte fear-
ainn mar aonad seolta áitiúil go dtí
1974 nuair a bunaíodh córas úr
bunaithe ar chóid phoist agus ainm-
neacha bóithre.  Ba é an t-aon
chomhairle ó thuaidh nár ghéill don
chóras seo ná Fear Manach agus go
dtí an lá atá inniu ann ní eisíonn siad
uimhreacha do thithe faoin tuath
agus molann siad do dhaoine an
baile fearainn a úsáid mar chuid dá
seoltaí i gcónaí “chun cuidiú leis an
chuid seo dár n-oidhreacht a
chaomhnú.”

Ar na mallaibh, chuir mé ceist ar
roinnt daoine óga sa bhaile, cárb as
tú? D’fhreagair siad le hainm a
mbóithre, ba chuma cé chomh fada

agus a bhí an bóthar céanna nó cé
chomh beacht agus a bhí an cur síos.

Ní raibh aon bharúil ag an chuid is
mó acu cén baile ina raibh siad ina
gcónaí ann, stoite go hiomlán ó
dhúchas logainmníochta na tíre seo.  

D’aithin mé láithreach go raibh na
daoine óga a raibh a fhios acu cárb as
iad féin náirithe a rá liom, ba shean-
fhaiseanta, ‘culchie’, amaideach nó,
níos measa arís, ‘gaelach’ iad “the oul
townlauns.” 

Ba ríléir an cúbadh cultúrtha. 

Taobh istigh de ghlúin tá deireadh
tagtha le córas a mhair le breis is
míle bliain agus a chaomhnaigh rian
den Ghaeilge i ngach cearn den tír
seo.  Samhlaigh daoine ag rá in áit,
abair, gurb as an bPáirc, An Spidéal
iad, iad ag rá gurb as ‘Galway Road,
Spiddal’ nó mar sin iad.

Ach an é gur scrios na cóid phoist
na bailte fearainn ó thuaidh? 

Ní aontaíonn Kay Muhr ó Chu-
mann Logainmneacha Uladh, cuire-
ann sí féin an milleán ar ainmneacha

bóithre “artificial” a tháinig isteach
leo, roinnt mhaith acu cumtha ag
maorlathaigh, beag beann ar úsáid
áitiúil.

“Ní chreidim gur chruthaigh cóid
phoist fadhb ar bith chomh mór leis
an fhadhb cruthaithe trína bheith ag
brú ainmneacha bóithre bréige sa
Tuaisceart. Chruthaigh siad sin an-
mhearbhall maidir le hainmneacha
bhailte fearainn, cailleadh fíor-eolas
ar bhailte fearainn,” ar sise.

Ní chreideann an Dr. Muhr go
nglacfaidh cóid phoist lámh in
uachtar ar bhailte fearainn, “Chonaic
mé comharthaí beaga aisteacha in
áiteanna faoin tuath sa Phoblacht le
sraith uimhreacha orthu, ní féidir
liom a chreidbheáil go dtosóidh
daoine ag úsáid iad siúd sa chaint
seachas na bailte fearainn, sa dóigh
chéanna, ó thaobh ainmneacha
daoine de, nach dtugann daoine a
gcuid uimhreacha árachais náisiúnta
orthu féin.” Tá sé beartaithe go
mbeidh na cóid phoist ó dheas
bunaithe ar an fhoirmle ‘alpha-
numeric’, i. ‘XXX 000’. 

Ní nach ionadh, tá Conradh na
Gaeilge ag iarraidh go mbeadh na
litreacha sin bunaithe ar an bhun-
logainm Gaeilge.

Tá Conradh na Gaeilge sásta gur
dhúirt an tAire Eamon Ryan go raibh

sé chun seasamh leis an leagan
Gaeilge ach níl an Conradh iomlán
soiléir faoi céard a bhí i gceist ag an
Aire nuair a luadh sé 'ach amháin
nuair atá difear suntasach idir an lea-
gan Gaeilge agus Béarla den
logainm.' 

“Táimid ag lorg soiléiriú air seo
faoi láthair,” a dúirt Ard-Rúnaí Chon-
radh na Gaeilge, Julian de Spáinn, le
Gaelscéal. Tuigtear nach bhfuil baint
ar bith ag an bhrainse logainm-
neacha leis an phróiseas seo áfach.

Níl fadhb ar bith ag Conradh na
Gaeilge le cóid phoist iad féin, a
mhalairt atá fíor.   “Creidim go
gcuideoidh sé linn i saol na Gaeilge,”
a deir de Spáinn.

“Baineann cuid de phobal na
Gaeilge úsáid as seoltaí poist as Béar-
la de bhrí go bhfuil siad buartha
nach mbainfidh an litir a sprioc
amach nó go gcuirfidh seoladh
Gaeilge moill leis an litir. Imeoidh an
bhuairt sin leis na cóid phoist.”

Mar sin féin, ní dócha go ndéan-
faidh cóid phoist mórán dochair do
thraidisiún logainmneacha na hÉire-
ann. Má thagann an córas bunaithe
ar ainmneacha bóithre isteach leis,
áfach, an mhórchuid acu cumtha ag
maorlathaigh, tá gach cuma ar an
scéal go dtitfeadh na ainmneacha na
mBaile Fearainn as úsáid ar fad.  

An tAire Cumarsáide, Fuinnimh agus Acmhainní Nádúrtha, Eamon Ryan.
(PIC. SASKO LAZAROV/PHOTOCALL IRELAND)

An tAire Forbartha Réigiúnaí i dTu-
aisceart na hÉireann, Conor Murphy.
(PIC. PHOTO PHOTOCALL IRELAND)



Séasúr an 
Earraigh ag
Clubscannán
Sailearna 
Treasa Bhreathnach 

CHUIR Clubscannán Sailearna tús
leis an séasúr úr Dé Céadaoin seo
caite le scannán ón tSualainn ‘The
Girl who Played with Fire’. Ach má
chaill sibh an chéad scannán seo
tá neart eile fós le teacht.  Is féidir
le daoine ballraíocht a ghlacadh sa
Chlubscannán ar €25 (€20) don
séasúr ar fad nó is féidir íoc ar an
doras ar gach scannán aonair,
praghas €7 (€6).  Is ar an
gCéadaoin a thaispeántar na scan-
náin agus tosaíonn siad ag 8.15in.
Idir seo agus an Cháisc beidh
meascán ollmhór scannán le
feiceáil.  Ar 19 Eanáir taispeánfar
‘Lebanon’  bunaithe ar scéal cor-
raitheach shaighdiúirí óga Ios-
raelacha.  Ar an dara lá de mhí
Feabhra beidh scéal corraitheach
eile ar an scáileán, ach an babhta
seo is scéal níos giorra don bhaile
é, ‘An Píopa’ scéal faoi chonspóid
phíblíne Shell i Ros Dumhach. Ar 2
Márta taispeánfar ‘Vincere’, scan-
nán ina ndéantar mionscrúdú ar
óige Mussolini.  Beidh deis ann ‘An
Rún sna Súile Acu’, coirdhráma
suite san Airgintín, a fheiceáil ar
30 Márta. Scannán é seo leis an
stiúrthóir Juan José Campanella a
stiúraigh ’30 Rock’ agus ‘House’.
Críochnóidh an séasúr leis an
scannán ‘The Concert’, scéal faoi
stiúrthóir cheolfhoireann an Bol-
shoi a chaill a phost mar gur dhiúl-
taigh sé bata is bóthar a thabhairt
do cheoltóirí Giúdacha.  Roinnt
blianta ina dhiaidh sin, fuair sé

deis dul i mbun an cheoil arís agus
seo a scéal.   

Seirbhís
Faran-
tóireachta idir
an Clár agus
Gaillimh
Treasa Bhreathnach 

TÁ sé beartaithe go gcuirfear tús le
seirbhís nua farantóireachta idir
Chathair na Gaillimhe agus Baile Uí
Bheacháin i gContae an Chláir go
luath in 2012. Tá sé i gceist ag
comhlacht i gContae an Chláir
staidéar féidearthachta a
choimisiúnú chun féidearthachtaí
na seirbhíse farantóireachta 12
suíochán a mheas.  

Táthar ag lorg tairiscintí don
staidéar féidearthachta anois agus
is é an spriocdháta d’iarratas air seo
ná an 25 Feabhra.  

Bíonn a lán de mhuintir Bhaile Uí
Bheacháin ag taistil idir Contae an
Chláir agus Cathair na Gaillimhe
don obair ach leis an tseirbhís nua

seo ní bheidh orthu an turas 50 cil-
iméadar bóthair a dhéanamh a
thuilleadh ach turas 30 nóiméad a
dhéanamh ar an fharraige.  

Is i lár an tsamhraidh anuraidh a
cheap an pobal an smaoineamh
agus é i gceist acu iarracht a
dhéanamh dul i ngleic leis na fad-
hbanna atá cruthaithe i mBaile Uí
Bheacháin de bharr na géarchéime.  

Má tá suim agaibh tuilleadh
eolais a fháil ar an gcuireadh chun
tairisceana seo is féidir dul chuig
www.ga.etenders.gov.ie 

Ceardlanna
amhrá-
naíochta ar
an sean-nós
Treasa Bhreathnach 

REÁCHTÁLFAIDH Ionad Léann na
hÉireann in Ollscoil na hÉireann,
Gaillimh roinnt ceardlann amhrá-
naíochta ar an sean-nós idir
deireadh mhí Eanáir agus deireadh
mhí an Mhárta.  Is í an t-amhránaí
cónaithe Treasa Ní Mhiolláin a
bheidh i mbun na gceardlann, bean

CONNACHTA
NUACHT

Seoltar scéalta chuig:
nuacht@gaelsceal.ie

Tá an t-amhránaí aitheanta Don Stiffe ar an taispeántas atá beartaithe aige do
bhabhta cáilithe an All Ireland Talent Show an deireadh seachtaine beag seo.
Tá méadú tagtha ar cháil Don mar amhránaí agus mar chumadóir amhrán le
blianta beaga anuas agus cosúlachtaí tarraingthe idir é agus leithéid Seán
Keane, Seán Tyrell, Dolores Keane agus Dessy O’Halloran. Thuill a chéad
albam Start of a Dream moladh ard nuair a eisíodh é sa bhliain 2006. Bhí
lámh ag Sharon Shannon, Cathal Hayden agus Arty McGlynn san albam.
Beidh sé san iomaíocht ar an gclár beo a chraolfar ar an Domhnach, an 16
Eanáir ag 6 in. Tá daichead iarrthóir as cúig réigiún ar leith istigh ar an
gcomórtas agus iad uile ag súil le duais mhór an €50,000 a bhuachan agus
leis na deiseanna móra a leanfadh sin.

Reáchtálfar sraith nua de cheardlanna amhránaíochta ar an sean-nós in Ionad an Léinn Éireannaigh in OÉ Gaillimh ón 25 Eanáir go dtí deireadh Márta. Beidh
na ceardlanna faoi stiúir Treasa Ní Mhiolláin, an t-amhránaí sean-nóis a bhuaigh an gradam Sean-nós Cois Life agus a bhuaigh Corn Uí Riada faoi dhó. Beidh
na ceardlanna ar siúl in Ionad an Léinn Éireannaigh ar Bhóthar na Drioglainne óna 7in gach Máirt. Níl aon chostas ag baint leo agus tá fáilte roimh chách.



Ceatharlach
ar an mbaile
is glaine in
Éirinn
Oisín Mac Donnacha

BRONNADH teideal an bhaile is
glaine sa tír ar Cheatharlach i suirb-
hé a rinne Gnó na hÉireann i
gCoinne an Bhruscair (IBAL), seo an
tríú huair a tháinig siad sa chéad áit,
an uair dheireanach in 2005.
Bhronn an Dr Tom Cavanagh,
cathaoirleach an IBAL, plaic
speisialta ar an gcomhairleoir Wal-
ter Lacey, ar chléireach gníomhach
an bhaile, Seamus de Faoite, agus
ar an maor bruscair Pat Kehoe sa
Conrad Hotel, Baile Átha Cliath. 

Dea-nuacht
d’amhrá-
naithe 
Éireannacha
Meadhbh Ní Eadhra

TÁ sé fógartha ag Acadamh Arts
Path agus Scoil Aisteoireachta
Guildford, go mbeidh seoladh Éire-
annach ann de shiollabas nua na
scoile (GSA) do scrúdú Amhrá-
naíochta Ceoldrámaíochta, i mBaile
Átha Cliath ar an 23 Eanáir. Beidh lá
iomlán d’ardrang amhránaíochta
ann freisin.

Is é Ross Campbell, atá i gceannas
ar chúrsaí amhránaíochta agus ceoil
ag GSA, agus atá mar Phríomh-
Scrúdaitheoir ar na scrúduithe
amhránaíochta sa scoil, a bheidh ag
cur an ardranga i láthair. Tá clú agus
cáil ar GSA mar gheall ar an traenáil
d’ardchaighdeán a chuireann siad
ar fáil. Beidh an cheardlann ag díriú
ar thrí rud éagsúla: Amhránaíocht
do cheoldrámaí, aisteoireacht tríd
amhráin, agus seisiún do mhúin-
teoirí amhránaíochta. 

Is féidir tuilleadh eolais a fháil ag
www.conservatoire.org. Má tá spéis
agat clárú is féidir ríomhphost a
sheoladh chuig academy@arts-
path.com nó glaoch ar 087 2022266.

Feabhas ar
ghlaineacht
Dhún
Laoghaire
Oisín Mac Donnacha

FEABHSAÍODH grád Dhún
Laoghaire ón 24ú baile is glaine sa
tír in 2008 go dtí an 16ú as 53
baile/cathair i suirbhé a rinne Gnó
na hÉireann i gCoinne an Bhrus-
cair (IBAL) le fáil amach cé acu atá
siad glan i gcomparáid le meán-
chaighdeán na hEorpa, nó nach
bhfuil. Meastar go bhfuil trí
cheathrú de bhailte na tíre glan i
gcomparáid le meánchaighdeán
na hEorpa agus tugadh Grád A do
70% de shuíomhanna i nDún
Laoghaire. 

Mhol an Cathaoirleach, an
Comhairleoir Lettie McCarthy, an
t-údarás áitiúil agus lucht gnó
don iarracht leanúnach atá déanta
acu: “Caithfidh gach duine a
bpáirt a dhéanamh chun ár
mbailte agus sráidbhailte a choin-
neáil glan agus slán ó bhruscar. Tá
sé soiléir gurbh fhiú na hiarrach-
taí atá déanta ag an gComhairle,
na daoine áitiúla agus lucht gnó
chun feabhas a chur ar ghrád
bhaile Dhún Laoghaire ó bhliain
go bliain.”

Tráthnóna
siamsaíochta
Ghael Linn
Oisín Mac Donnacha

TÁ trathnóna siamsaíochta
beartaithe ag Gael Linn ar an
Máirt, 25 Eanáir óna 6in i gcaifé
Bewley’s ar Shráid Grafton i
mBaile Átha Cliath. Beidh Edel
Fox, as Sráid na Cathrach, Co. an
Chláir, ar an gconsairtín (is í a
bhuaigh gradam TG4 cheoltóir óg
na bliana 2004), le Rónán Ó
Flatharta as Gaillimh agus Brian Ó
Domhnaill, amhránaí as Anagaire,
Co. Dhún na nGall. Beidh costas
€15 ar an tráthnóna.

Chuir Gael Linn tús leis an
tsraith seo de thráthnónta
siamsaíochta míosúla cothrom an
ama seo trí bliana ó shin chun
pobal na Gaeilge a thabhairt le
chéile i mBaile Átha Cliath. “Is
deis é do phobal na Gaeilge san
ardchathair  teacht le chéile tar éis
lá oibre ( nó siopadóireachta!),
scaoileadh leis an dtrácht, bual-
adh le cairde, deoch a ól, greim
beag a bheith acu le n-ithe agus
sult a bhaint as ceol den scoth!“ a

a bhfuil cáil uirthi mar amhránaí
sean-nóis. Bhuaigh sí Corn Uí Riada
faoi dhó agus gradam Sean-Nóis
Chois Life i 1996.  Is as Árainn ó
dhúchas do Threasa agus tá tion-
char imeartha aici ar amhránaithe
óga ar feadh a saoil, Macdara Ó
Conaola agus na deartháireacha
Mulkerrin ina measc. 

Le linn a tréimhse mar amhránaí
cónaithe ní hamháin go mbeidh sí
ag reáchtáil ceardlann amhrá-
naíochta ar an sean-nós i nGail-
limh, i gConamara, agus in Árainn,
beidh sí ag déanamh taifid ar a
saothar féin agus ar shaothar
amhránaithe eile.  Is in Ionad
Léann na hÉireann a reáchtálfar na
ceardlanna ar Bhóthar na Dri-
oglainne ar 7in gach Máirt ag tosú
ar 25 Eanáir.  Tá cead isteach saor in
aisce do chách agus tá fáilte roimh
chách.  

Operation
Transformation
i nGaillimh
Treasa Bhreathnach

IS é Rónán Scully ionadaí na Gail-
limhe i sraith RTÉ Operation Trans-
formation i mbliana agus beidh sé

ag siúl promanáid na Gaillimhe an
Satharn seo ó mheán lae ar
aghaidh.  Díreach trasna ó Óstán
Bhóthar na Trá (Salthill Hotel) a
chuirfear tús leis an tsiúlóid 4.1 cil-
iméadar ón gCarraig Dhubh (Black-
rock) go Rinn na Mara (Seapoint).
Tá Rónán Scully ag glacadh páirte
sa chlár teilifíse ar mhaithe le Foras
Croí na hÉireann agus beidh treoraí
na siúlóide, Bernie Ronan, agus
Sinéad Stynes ón eagraíocht i
láthair amárach chomh maith.  Tá
ceamaraí RTÉ ag tabhairt cuairte ar
roinnt suíomh timpeall na tíre agus
ba mhaith le Galway City Sports
Partnership agus an Chomhairle
Spóirt a thaispeáint do mhuintir na
tíre cé chomh haclaí agus atá muin-
tir na Gaillimhe.  Tá fáilte roimh
chách ar an tsiúlóid seo agus iarrtar
oraibh cinnte a dhéanamh de go
bhfuil éadaí agus bróga oiriúnacha
á gcaitheamh agat.  Beidh sólaistí ar
fáil in Óstán Bhóthar na Trá i ndi-
aidh na siúlóide.   

Togra Mhaigh
Eo
ATHCHEAPADH Brídín Ní Cheal-
laigh mar Oifigeach Forbartha
Gaeilge le Togra Mhaigh Eo ar feadh
tréimhse trí bliana eile. Is tionsc-
namh de chuid Choiste Dúiche

Mhaigh Eo de Chonradh na Gaeilge é
Togra Mhaigh Eo. Beidh Brídín ag
feidhmiú ó oifig Chonradh na
Gaeilge i Sráid Ellison i gCaisleán an
Bharraigh.   

Tá Brídín ag obair le Togra Mhaigh
Eo le roinnt blianta anuas agus tá an
t-uafás oibre ar siúl aici ar mhaith le
cur chun cinn na Gaeilge thart tim-
peall an chontae. 

Tá Togra Mhaigh Eo maoinithe ag
Foras na Gaeilge agus is féidir teacht
ar Bhrídín @ 094 9022444 nó
0879781166. An seoladh ríomh poist
atá aici ná: eolas@con-
radhmhaigheo.ie, Beidh Togra
Mhaigh Eo ag seoladh a suíomh
idirlín i gceann cúpla seachtain. 

Brídín Ní Cheallaigh

An bhfuil scéilín agat? Ba mhaith linn freastal ar gach Gaeltacht is
Gaelphobal sa tír. Má tá scéilíní nó nótaí áitiúla agaibh, cuirigí iad
chuig an seoladh rphoist seo le bhur dtoil, nuacht@gaelsceal.ie,

agus déanfaidh muid ár ndícheall iad a chur i gcló. 

Thug  Rós Thrá Lí, Clare Kambamettu, cuairt ar Joseph McDonagh, 94, an Cloigeann, Iomaí, i gcomhair a bhreithlá
an tseachtain seo caite. Labhair Clare faoi na cuimhní cinn atá aici ar a bheith ag tabhairt cuairte ar Joseph lena
sean-athair nuair a bhí sí óg.   (PIC. EAMONN MCLOUGHLIN) 



deir Niamh de Burca, Feidhmean-
nach Gael Linn, “Is fearr áirithint a
dhéanamh roimhe ré ach glaoch ar
087-2547574.  €15 an cead isteach –
blaisíní bia san áireamh!”

Ranganna
Comhrá
Gaeilge
Meadhbh Ní Eadhra

BEIDH Ranganna Comhrá Gaeilge
"Cúpla Focal" ag tosú arís don athbh-
liain. Cúrsa ocht seachtaine, ag tosú
ar an gCéadaoin, 26 Eanáir, ó 10rn go
11.30rn, a bheidh i gceist. Beidh
Rang Oíche ag tosú ar an gCéadaoin
26 Eanáir ó 7.30 go 9in, in Ionad
Acmhainní na Coirre Duibhe, An
Chorr Dhubh, Baile Bhlainséir, BÁC
15. Beidh na ranganna saor in aisce.
Cuir glaoch ar Monica ag
018219021/8219750 chun tuilleadh
eolais a fháil.

Mícheál Ó
Muirc-
heartaigh ag
teacht go
Ceatharlach
Meadhbh Ní Eadhra

TINÓLFAR Ócáid Ghaeilge 2011 san
Ostán Seven Oaks Dé Máirt seo
chugainn (18 Eanáir) ag 8.00in.

Beidh an pearsa mór féin Mícheál Ó
Muircheartaigh i láthair mar aoi
speisialta na hócáide agus déanfaidh
sé An Doirseoir a sheoladh go
hoifigiúil.  ‘Séard atá sa phacáiste
ilmheán dhátheangach atá díreach
eisithe ag Glór Cheatharlach ná scéal
beatha Sholanus Uí Chathasaigh,
Caipisíneach a rugadh i Wisconsin,
Meiriceá de thuismitheoirí a sao-
laiodh in Éirinn.

Is é Boniface Hanley, O.F.M. a
scríobh scéal beatha Sholanus The
Doorkeeper. Siobhán Ní Shíthigh as
Ceatharlach a d’aistrigh go Gaeilge é
faoin teideal An Doirseoir agus tá sé
ar fáil ar dhlúthdhiosca ag Glór
Cheatharlach. 

Rinneadh an taifeadadh ag
stiúideó Ollie Hennessy.  Tuigtear go
gcuirfidh foghlaimeoirí fásta na
teanga ach go háirithe an-fháilte
roimh an pacáiste dhátheangach
agus beidh an-tóir air chomh maith
mar áis do churaclam na Gaeilge in
iarbhunscoileanna na tíre. 

Beidh sé ar fáil go forleathan tar
éis a bheith seolta.

Ag an ócáid ar an 18 Eanáir bronn-
far teastais agus an fáinne ar ran-
npháirtithe a d’fhreastail ar chúrsaí
Gaeilge le Gaelchultúr a reachtáladh

i gCeatharlach le blianta beaga anuas
agus déanfar sraith nua 2011 na
gCúrsaí a sheoladh go hoifigiúil.
Beidh ionadaithe ó Fhoras na
Gaeilge i láthair freisin chun deontas
ar fiú €164,300 faoin Scéim Phobail

Gaeilge 2011-2013 a bhronnadh ar
Ghlór Cheatharlach.

Ócáid mhór cheiliúrtha a bheidh
ann mar sin chun tús a chur le bliain
eile i dtreo Stádas Bhaile Dháthean-
gach do Cheatharlach i gcomhlu-

adair fear an bhéil bhinn fhéin,
Mícheál Ó Muircheartaigh. 

Tá fáilte roimh chách agus saorc-
head isteach. Tá gach eolas ar fáil ó
Ghlór Cheatharlach ar 0851340047
nó eolas@glorcheatharlach.ie.

100 post nua i Loch
Garman agus BÁC
Meadhbh Ní Eadhra

THÁINIG dea-nuacht do mhuintir
Laighean an tseachtain seo nuair a
d’fhógair comhlachtaí a dhéanann
trealamh leighis agus bogearraí go
mbeidh céad post nua á gcruthú i
mBaile Átha Cliath agus Loch Gar-
man ó seo go ceann trí bliana eile.

Tá an comhlacht Éireannach
ClearStream Technologies, a
dhéanann trealamh leighis, le 70
post a chur ar fáil i Loch Garman,
faoi phlean mór forbartha. Chomh
maith leis sin, tá an comhlacht
Francach, Murex, a dhéanann
bogearraí airgeadais, i ndiaidh a rá
go mbeidh siad ag cruthú 30 post
nua. Tá an dá chomhlacht lon-
naithe in Éirinn cheana féin.

Tá 230 oibrí fostaithe ag
ClearStream Technologies, agus

déanann siad dearadh agus déan-
túsaíocht ar uirlisí leighis éagsúla.
Beidh na poist nua dírithe ar
innealtóireacht táirgí, taighde agus
forbairt, déantúsaíocht, díolacháin
agus margaíocht.

Dúirt Príomhfheidhmeannach an
chomhlachta, Andy Jones, go
bhfuil an comhlacht ag tabhairt
faoin dara staid sa phróiseas for-
bartha, chun déileáil leis an
éileamh atá ar chuid de na táirgí is
déanaí. “Tá sé ar intinn againn teic-
neolaíocht nua a aimsiú agus
infheistíocht a dhéanamh i dtuil-
leadh taighde agus forbairt don
todhchaí, agus táimid ag súil go
mbeidh an post nua de
Phríomhoifigeach Teicneolaíochta
lárnach san fhás seo,” a dúirt sé.

Maidir leis na poist a bheidh á
gcur ar fáil ag Murex, tá an IDA ag

tacú leo. Beidh na poist i réimsí na
forbartha bogearraí, na forbartha
gnó, agus tuilleadh. Tá na poist
dírithe orthu siúd le céim nó
máistreacht sa mhatamaitic, san
innealtóireacht agus san eolaíocht
ríomhaireachta. Tá 60 duine fos-
taithe ag Murex cheana féin ar
Bhóthar Shelbourne, Baile Átha
Cliath. Rinne an tAire Fiontraíochta
Batt O’Keefe cur síos ar an
infheistíocht mar rud dearfach agus
tábhachtach d’earnáil an eolais
agus na teicneolaíochta in Éirinn.

“Tá ocht gcinn den deich gcomh-
lacht teicneolaíochta is mó ar
domhan lonnaithe in Éirinn,” ar sé.
“Mar sin, luíonn cinneadh Murex
chun tuilleadh daoine a fhostú i
mBÁC isteach go maith leis an
mbéim atá á chur ag an rialtas ar
thionscal high-tech.” 

Gina Ní Chathasaigh agus Cillian de Búrca, láithreoirí Raidió Rí-Rá, an t-aon
chairtstáisiúin Ghaeilge don aos óg, agus iad ag seoladh sceideal na
gcláracha beo nua ar-líne ag www.rrr.ie i mBaile Átha Cliath ar an 10 Eanáir
2011.

Sarah Greene, Rory Nolan agus Aoibhinn McGinty, as 'Foxrock and a Hard Place', ag seoladh chlár an earraigh/an
tsamhraidh 2011 Amharclann an Gaiety. Den chuid is mó is drámaí grinn agus drámatúla a bheas i gceist, le hainm-
neacha mór le rá cosúil le hAdele King, Garry Hynes, Rosaleen Linehan, Max Stafford Clark, Marie Mullen, Veronica
Dunne agus foireann an Riverdance. Is féidir an bróisiúr a fháil ar www.gaietytheatre.ie.  (PIC. MARK STEDMAN/PHOTOCALL IRELAND)



Club Ógras ag
tosú i dTrá Lí 
Róisín Ní Éalaí

BEIDH dhá chlub nua ‘Ógras’ do
dhaoine óga ag tosú inniu, Aoine an
14 Eanáir, i dTrá Lí, Co.Chiarraí.
Tiocfaidh na grúpaí le chéile ag Club
Aibhistín de Staic, Páirc Uí Chong-
haile, Trá Lí. 

Is do leanaí idir 8 mbliana d’aois
agus 12 bliain d’aois grúpa amháin,
agus do dhaoine óga idir 13 bliain
d’aois agus 19 bliain d’aois an grúpa
eile. Tosóidh  an Club Óg-Ógras (8-12
bliain d’aois) ag 6.30in agus
críochnóidh sé ag 7.30in. I ndiaidh
Club Óg-Ógras ansin, beidh Club
Ógras (13-19 bliain d’aois) don tarna
grúpa ar siúl idir 7.30in agus 8.30in.

Tá tús á chur le hÓgras i mBaile
Trá Lí mar gheall go raibh tinreamh
maith ar an gcampa samhraidh
Ógras i mbliana. Is éard a bheidh i
gceist ag an gclub na himeachtaí
Gaeilge ar nós cluichí foirne, Tráth
na gCeist agus ceol. Cuirfear fáilte
roimh dhaoine óga a bhfuil Gaeilge
lag nó líofa acu. 

“Táimid ann chun deis a thabhairt
do dhaoine óga le Gaeilge lag agus
láidir feabhas a chuir air,” a deir Ris-
teard Ó Fuaráin atá á eagrú. 

Beidh na daoine óga in ann clárú
ar an oíche agus cosnaíonn ball-
raíocht €10 don bhliain.

Scéalta Mhúscraí 

Cúrsa ‘Obair
Óige’ san
Ionad Óige i
gCúil Aodha
Seán Ó Loingsigh

CUIRFEAR tús in Ionad Óige Dónal Ó
Liatháin i gCúil Aodha ar an 5
Feabhra le cúrsa Fetac Leibhéal a
Cúig in obair óige.

Tá an cúrsa dhá bhliain á
thairiscint ag Comhchoiste Seirbhísí

Óige na Mumhan agus is comhfhion-
tar é idir Údarás na Gaeltachta, Óige
na Gaeltachta agus Coiste Gair-
moideachais Chontae Chorcaí.

Ocht modúl ar fad atá le déanamh
– ceithre cinn in aghaidh na bliana –
chun an cháilíocht a bhaint amach,
ach is féidir aon mhodúl ar leith a
dhéanamh seachas an cúrsa iomlán.

Meastar go mbeidh an cúrsa oiriú-
nach do cheannairí óige, do
thraenálaithe le cumainn spóirt, do
lucht seirbhíse tar éis scoile, do thui-
smitheoirí agus do dhaoine go bhfuil
suim acu a gcuid Gaeilge a fheabhsú.

Tá an cúrsa dírithe ar dhaoine a
bhíonn ag obair ar bhonn deonach
nó ó thaobh oibre de le daoine óga,
agus déanfar é tré Ghaeilge ach
beidh tacaíocht bhreise ar fáil ó
thaobh na teangan de dóibh siúd go
bhfuil cabhair ag teastáil uathu.

Beidh rogha i gceann de cheithre
mhodúl i siollabas bhliain a haon,
obair le grúpaí chun scileanna cean-
naireachta agus rannpháirtíochta
agus difríochtaí i ngrúpaí d’fhogh-
laim, nó dul i mbun modúil maidir le
scileanna tacaíochta tar éis scoile,
agus tá dea-chleachtas in obair óige i
gceist chomh maith le pleanáil,
eagrúchán agus bainistiú in imeach-
taí óige.

Tá scileanna cumarsáide maidir le
léamh, scríobh, éisteacht agus lab-
hairt na Gaeilge ar cheann des na
modúil; beifear ag foghlaim faoi na
meáin shóisialta Facebook agus
Twitter agus cuirfear misneach agus
féinmhuinín i líofacht teangan chun
cinn. Caithfear 15 lá taithí oibre le
clubanna de chuid na rannpháirithe
nó le campa samhraidh.

Baineann an siollabas i mbliain a
dó le tuiscint ar obair óige, daoine
óga agus an tsochaí, ceannaireacht
agus sábháilteacht lasmuigh agus le
‘húsáid shubstainte i gcás obair
óige’.

Satharn amháin sa mhí óna 9.00 ar
maidin go dtí a 6.00 um thráthnóna
a chaithfear leis an gcúrsa, agus is é
€50 an costas maidir le modúl
amháin a dhéanamh nó is féidir
€200 d’íoc in aghaidh na bliana.
Deirtear go bhfuil ‘cúiteamh’ le fáil
dóibh siúd a fhreastalaíonn ar na
seisiúin go léir agus go n-éiríonn leo
an cháilíocht a bhaint amach. Beidh
scrúduithe agus meastóireacht
leanúnach i gceist le linn an chúrsa.

Is féidir breis eolais d’fháil faoin
gcúrsa ó oifigeach Óige na Gaeltach-
ta Debra Ní Shúilleabháin ag an
uimhir ghutháin 026-65883 nó seol
ríomhphost chuig debra@onag.ie.

Clár an 
Earraigh ag
teacht san
Ionad
Cultúrtha
Seán Ó Loingsigh

ANOIS teacht an Earraigh agus tá
clár cuimsitheach leagtha amach ag
an Ionad Cultúrtha i mBaile Bhúirne
dos na míonna amach romhainn.

Cuirfear tús spleodrach leis an
gclár ar Lá Fhéile Gobnait ar an 11
Feabhra nuair a sheinnfidh an vei-
dhleadóir Paddy Glackin agus a
leathbhádóir ar an mbouzouki Dónal
Lunny i gceolchoirm go bhfuiltear ag
súil go mór leis san Ionad.

Tá seimineár le bheith san Ionad
Cultúrtha an lá dár gcionn ar an 12
Feabhra faoi choimirce Imbolc a
reachtáil ócáid shuimiúil dá leithéid
anuraidh maidir le cúrsaí ceoil agus
cultúir i gcoitinne.

Is iad na ceoltóirí Conal Ó Gráda,
Dave Sheridan agus Benny
McCarthy a bheidh ar stáitse ar an 25
Feabhra agus n’fheadar an iad ‘na
better halves’ atá i gceist in oíche dar
teideal ‘A game of two halves’ a
reachtálfar ar an 11 Márta leis an dá
Chaoimhín, Ó Raghallaigh agus Val-
lely, a bheidh i dteannta Fiona Kelle-
her agus Eleanor Healy.

Beidh Oíche Amhránaíocta leis an
eagraíocht Aisling Gheal san Ionad ar
an 25 Márta – bailíodh €1,500 ar son
na hAislinge i rith Amhránathon a
reachtáladh ag Éigse Dhiarmuid Uí
Shúilleabháin i dtús na míosa seo
caite, agus beidh toradh na hoibre a
déantar le hamhránaithe óga
Mhúscraí le feiscint arís ar an oíche
sin. Cuirfear fáilte arís roimh
fhliúiteadóirí Chruinniú na bhFliúit i
mí Aibreáin i mbliana tar éis an chru-
innithe iontaigh a d’eagraigh
Hammy Hamilton agus Conal Ó
Gráda an tráth san anuraidh, agus
beidh na fliúiteadóirí Aoife
Granville, John Wynne agus John
Blake ina dteannta ag ‘ollcheol-
choirm’ Chruinniú na bhFliúit san
Ionad ar an 30 Aibreán.

Agus an lá ag síneadh níos faide i
dtús an tsamhraidh, beidh Edel Sul-
livan, Richard Lucey agus Paul Frost
i dteannta an amhránaí Ger Wolfe
san Ionad Cultúrtha ar an 6 Beal-
taine, agus beifear ag súil chomh
maith le ceolchoirm faoi choimirce
an Music Network ar an 13 Bealtaine
leis na ceoltóirí Olov Johanasson,
Tom Morrow, Conor Byrne agus
Gerry O’Beirne.

Beidh première domhanda des na
scannáin a rinne rannpháirtithe faoi
scéim dar teideal Scéalta Áitiúla a
reachtáil an scannánaí áitiúil Dónal
Ó Céileachair faoi choimirce an Ion-
aid Chultúrtha anuraidh le feiscint
chomh maith i mí Bealtaine.

Maidir le taispeántais ealaíne
beidh taispeántas dar teideal Inné,
Inniu agus Amárach le daltaí na
hidirbhliana de chuid Choláiste
Ghobnatan san Ionad Cultúrtha i rith
na míosa seo chugainn.

Idir an dá linn leanann taispeántas
ealaíne le dáréag Ealaíontóirí
Mhúscraí dar teideal Slí Bheatha go
dtí deireadh na míosa seo san Ionad
Cultúrtha. Is í an file agus an scríbh-
neoir Rosemary Canavan atá lon-
naithe i nGaeltacht Mhúscraí a sheol
an taispeántas seo roimh an Nollaig.
Is sa bhliain 2000 a cuireadh an
grúpa Ealaíontóirí Mhúscraí ar bun
agus tá saothair sa taispeántas leis
na healaíontóirí ilghnéitheacha
Bernadette Cotter, Helen Quill,
Helene Willems Bógels, an tAthair
Diarmuid Ó Ríordáin, Meredith Flan-
dreau, Pauline Dodds, Máire Ní
Shúilleabháin, Suzanne O’Sullivan,
Maura Whelan, Marie Foley, Tadhg
Mac Suibhne agus Bob Rasmussen.

MUMHAIN
NUACHT

Seoltar scéalta chuig:
nuacht@gaelsceal.ie

Gearán seolta ag Comharchumann Mhúscraí go
dtí an gCoimisinéir Teanga faoi An Post
Seán Ó Loingsigh

TÁ gearán seolta ag Comharchu-
mann Forbartha Mhúscraí (CFM)
chuig Oifig an Choimisinéara Tean-
ga maidir le dualgas An Post faoi
Acht na dTeangacha Oifigiúla.

Baineann gearán CFM le hOifig
an Phoist Bhéal Átha ’n
Ghaorthaidh i nGaeltacht Mhúscraí
atá le dúnadh ag deireadh na míosa
seo nuair a bheidh an máistir poist
atá i mbun gnó ansan ag éirí as,
agus leis an gcinneadh atá déanta
ag An Post gan conradh Oifig Phoist
an tsráidbhaile d’athnuachan.

Tá sé i gceist ag An Post
gníomhaireacht poist ina mbeadh
seirbhísí íosghrádaithe a chur ar fáil
i mBéal Átha ’n Ghaorthaidh in áit
oifig phoist ach ní bhfuair an comh-
lacht poiblí aon iarratas le déanaí
nuair a lorgaíodar daoine chun
áitreabh ar nós siopa a chur ar fáil
le haghaidh na gníomhaireachta.

Tá dian-fheachtas ar bun ag an
bpobal i mBéal Átha ’n
Ghaorthaidh chun a nOifig Phoist a
choimeád ar oscailt, agus deir CFM
atá ag cabhrú leis an bhfeachtas go
gcuirfidh cinneadh An Post iachall
ar mhuintir na háite seirbhís oifig
phoist d’fháil lasmuigh den
Ghaeltacht.

“Ciallóidh seo go mbeidh ar
mhuintir Bhéal Átha ’n
Ghaorthaidh, pobal Gaeltachta,
taisteal taobh amuigh den cheantar
Gaeltachta chun gnó a dhéanamh
leis An Post –  íocaíochtaí leasa
shóisialaigh a bhailiú, litreacha
agus bearta a chur sa phost,
baincéireacht is araile. Sa chás sin
is cinnte go mbeidh orthu gnó a
dhéanamh trí Bhéarla,” a deir an
gearán atá seolta ag Bainisteoir
CFM, Concubhar Ó Liatháin.

Déanann an gearán chuig Oifig
an Choimisinéara Teanga tagairt do
threoir a thug Aire na Gaeltachta do
An Post dréachtscéim teanga
d’ullmhú faoi Alt a 11 d’Acht na
dTeangacha Oifigiúla,
dréachtscéim a bhí le hullmhú
roimh an 10 Lúnasa 2009 dar le
heolas atá ar fáil ar shuíomh idirlín
An Choimisinéara Teanga.

Dúirt urlabhraí de chuid Oifig an
Choimisinéara Teanga i rith na
seachtaine seo nach bhfuil aon
scéim teanga daingnithe ag An Post
go dtí seo agus nach gnó don Oifig
“ar bhealach ar bith” daingniú
scéimeanna teanga.

“Is idir an comhlacht poiblí agus
an Roinn Gnóthaí Pobail, Comhio-
nannais agus Gaeltachta amháin a
dhéantar sin agus is é an ról atá

againne ná a chinntiú a luaithe
agus atá scéim teanga daingnithe
go gcuirtear i bhfeidhm go cuí agus
go hiomlán í,” a dúirt an t-
urlabhraí.

Thug an Roinn Gnóthaí Pobail,
Comhionannais agus Gaeltachta le
fios gur iarr an tAire (Éamon Ó
Cuív) ar An Post dréachtscéim
teanga a ullmhú i mí Feabhra 2009
agus a sheoladh chuige laistigh de
sé mhí. Dúirt urlabhraí de chuid na
Roinne go bhfuarthas an
dréachtscéim in am agus go bhfuil
sé á meas ag an Roinn.

“Tá cuid mhaith scéimeanna á
scrúdú faoi láthair ag an Roinn
agus táthar ag obair ar na riaráistí
atá ann a ghlanadh,” a dúirt
urlabhraí na Roinne. Agus
Gaelscéal ag dul i gcló Déardaoin
bhí toscaireacht ó Bhéal Átha ’n
Ghaorthaidh le bualadh leis an Aire
Gnóthaí Pobail, Comhionannais
agus Gaeltachta Pádraig Ó Ciardha
in oifigí na Dála i mBaile Átha
Cliath chun ceist Oifig an Phoist
Bhéal Átha ’n Ghaorthaidh a phlé
agus bhí cruinniú socraithe ag an
dtoscaireacht chomh maith le fei-
dhmeannaigh de chuid An Post in
Ard-Oifig an Phoist ar Shráid Uí
Chonaill.

Ag cruinniú poiblí a reachtáladh i

mBéal Átha ’n Ghaorthaidh an
tseachtain seo caite cuireadh
tascfhórsa de dheichniúr ar bun
chun feachtas Oifig an Phoist a
bhrú chun cinn. Orthu san atá sa
dtascfhórsa a bhí mar chuid den
toscaireacht dos na cruinnithe i
mBaile Átha Cliath, tá baill de
Choiste Forbartha Bhéal Átha ’n
Ghaorthaidh agus Bainisteoir CFM,
Concubhar Ó Liatháin.

Tá iarrtha ag an Liathánach thar
ceann CFM, ar an gCoimisinéir
Teanga dul i dteagmháil leis An
Post maidir le polasaithe agus
reachtaíocht teanga an Stáit. Tá
Coiste Forbartha Bhéal Átha ’n
Ghaorthaidh ar cheann des na
coistí pobail i nGaeltacht Mhúscraí
go bhfuil ionadaíocht acu ar CFM.

Tá sé ráite ag Oifig an Choimis-
inéara Teanga nach nós le haon
seirbhísí ombudsman, Oifig an
Choimisinéara san áireamh, aon
tráchtaireacht go poiblí a
dhéanamh leis na meáin chu-
marsáide faoi ghearáin ar leith a
dhéantar leo ach go dtugtar tuairisc
bhliantúil ar an obair sin go gin-
earálta. “Is leis an ngearánach agus
an comhlacht poiblí cuí a dhéantar
an chumarsáid go díreach,” a dúirt
urlabhraí Oifig an Choimisinéara
Teanga.



12 • RÉIGIÚNACH GAELSCÉAL 
Dé hAoine, 14 Eanáir, 2011

Scéalta Chorca 
Dhuibhne 
Breandán Mac Gearailt

An Toghchán,
Fleming le
seasamh mar
neam-
spleachaí 
NÍL aon éaló ó shaol na polaitíochta
trátha seo bliana. Ar an nDomhnach
seo caite tháinig toscairí ó chumainn
Fhianna Fáil [FF] i dtoghcheantar
Chiarraí Theas le chéile in Óstán
Ghleann an Iolair i gCill Airne le
duine amháin a roghnú don oll-
toghchán, mar a bhí treoraithe ag
Ard-Oifig an pháirtí. Tá a fhios
againn ná fuil dáta oifigiúil fógraithe
don olltoghchán go dtí seo, ach go
bhfuil an 25ú Márta á lua go láidir.

Bhí cúpla rud aisteach fén
gcomhdháil seo. Bhí triúr ó gach
cumann cláraithe atá ag FF i gCiarrai
Theas i láthair agus deirim-se fuadar
leat, ní lá fós é. Bhí breis mhaith agus
trí chéad duine ann.

Chuir an cathaoirleach in iúl go
raibh an Seanadóir Marcas Ó
Dálaigh, a bhí ainmnithe, tar éis a
chur in iúl cúpla lá roimhe sin ná
beadh sé san iomaíocht. Bhí ionadh
ar an Aire Stáit Tony Kileen TD a bhí i
mbun stiúrú na comhdhála ná raibh
an Dálach ar an ardán. D’fhan fear an
Neidín ina sheasamh ar thaobh an
halla mar a raibh scata ná raibh ábal-
ta agus cuid ná raibh sásta suíocháin
a aimsiú. 

Níos fearr fós tar éis aga fhada ag
fanacht leis an gcomhairleoir Tom
Fleming dúradh go raibh sé sé tar éis
a chur in iúl níos luaithe do rúnaí
Dháilcheantar Chiarraí Theas an
pháirtí, JJ O'Brien, ná beadh sé san
iomaíocht. 

Cé go raibh sé san óstán sarar
thosnaigh an chomhdháil ní raibh
aon radharc air ina dhiaidh sin. Dúirt
an tUas. Killeen gur gnáthach i gcás
mar siúd go mbeadh óráid le tabhairt
ag an nduine a bheadh ainmnithe dá
mbeadh sé ag éirí as an gcoimhlint.
An riach pioc d’óráid ná d’fhear
Scairteach an Ghleanna, Tom Flem-
ing, a bhí le feiscint, rud a chuir ion-
adh ar Killeen. Meastar go raibh
Fleming tar éis imeacht abhaile gan
fiú vóta a chaitheamh. Bhí daoine á
thuar roimhe sin go mbeadh sé ag
moladh a charad, an comhairleoir
Michael Cahill, rud nár tharla.

Reachtáladh an toghchán agus
thug an Teachta Dála John
O'Donoghue ó Chathair Saidhbhín
an lá leis óna chomharsa, an
comhairleoir Cahill, 169 le 138. Chuir
cuid dá raibh le rá ag O'Donoghue,
mar shampla go raibh grá aige do
gach toscaire a bhí i láthair, ionadh
agus fonn magaidh ar chuid acu siúd
sa lucht éisteachta.

Ní fios an ainmneofar duine ar an
dtaobh thuaidh den nDáil Cheantar
mar a bhfuil Cill Airne agus le déanaí
Oileán Chiarraí atá curtha leis an
nDáilcheantar.

Dála an scéil tá riail dhaingean i
bhfeidhm ag Fianna Fáil go gcaith-
fidh bean amháin nó fear amháin a
bheith ar gach toscaireacht de thriúr
ó gach cumann cláraithe. Ní fear ró-
ghéar mé ach bhí ábhar magaidh ag
toscairí a bhí i m’aice fé cuid bheag
des na toscaireachtaí. Bhíodar á
fhéachaint le chéile i gcomórtas,
'spot the lady'!

I ráiteas maidin Dé Céadaoin, dúirt
an Comhairleoir Tom Fleming go
mbeadh sé ag seasamh san Oll-
toghachán mar iarrthóir neamh-
spleách .

Theip ar Fleming le líon beag vótaí
suíochán Dála a ghnóthú sa dá oll-
toghchán roimhe seo agus theip air i
dtoghchán an tSeanaid an uair
dheireanach.

Tá Fleming ina bhall de Chomhair-
le Contae Chiarraí ó 1984 tráth a
bhfuair a athair, a bhí ina Chomhair-
leoir Contae, bás.

Is tábhairneoir é Tom atá ocht
mbliana déag agus dhá scór d’aois.
Tá sé pósta agus triúr clainne air.

Dúirt sé le Gaelsceal go raibh sé ag
seasamh mar go raibh sé díomách
fén mbuiséad is déanaí agus le cean-
nasaíocht an pháirtí sa chontae. “Níl
sé i gceist agam ábhar pearsanta a
dhéanamh den gcinneadh seo ná a
bheith ag tromaíocht ar aon duine fé
leith,” ar sé. 

Comhdháil
Fhine Gael
OÍCHE Dé Luain seo caite bhí a
gcomhdháil ag Fine Gael do
thoghcheantar Chiarrai Theas i gCill
Airne mar ar roghnaíodh beirt iar-
rthóir. Chuir sioc agus sneachta cosc
ar an gcomhdháil a bhí meáite roimh
Nollaig.

Mheas scata go mbeadh toghchán
ann ach tar éis dos na comhairleoirí
Pádraig ‘Scairtín’ Ó Conchúir ón Nei-
dín agus Ó Donabháin ó Chathair

Saidbhín a léiriú ná beadh siad sa
choimhlint, roghnaíodh an bheirt a
bhí fágtha gan choimhlint. Mar sin,
tá an Comhairleoir Brendan Griffin ó
Chaisleán na Mainge agus an TD
Tom Sheehan ón Rath Mhór rogh-
naithe don olltoghchán. Tá siad lon-
naithe tamall maith óna chéile, rud a
chabhróidh leo.

Beirt fhear óg is ea iad. D’éirigh leis
an nGrífíneach i dtoghchán na
Comhairle Contae suíochán a
ghnóthú sa toghchán deireannach
an dara babhta gur sheas sé. Bhain
Sheehan a shuíochán Dála san oll-
toghchán deireanach, a chéad uair sa
rás.

Bheadh FG ag súil le míorúilt anso
ach ní gábhadh ná go dtarlódh san.
Beidh vóta maith láidir ag an mbeirt
acu agus dá mbeadh sé d’ádh orthu
bheith chun cinn ar iarrathóir an
Lucht Oibre d’fhéadfadh na
haistriúcháin an bheirt a thoghadh.

Ach is mó cor as seo go lá an
toghcháin agus má tá aon duine den
mbeirt ag breith chuige féin is é
Sheehan é, mar go bhféadfadh an
Grífíneach a bheith chun tosaigh air.
Tá buntáiste mór ag Brendan Griffin
mar tá Corca Dhuibhne chuige féin
aige ach tá a bhuntáiste féin ag Shee-
han go bhfanann aistriúcháin chean-
tar Chill Airne coitianta i gCill Airne.  

Leabhar Nua
Mhaidhc
Dainnín 
COITIANTA ar an bpeann a bhíonn
Maidhc 'Dainnín' Ó Sé ón gCar-
rachán i bParóiste Chill Chuáin. Ar
an nDomhnach seo caite i dTáb-
hairne an Bhóthair sheol Mícheál de
Mórdha an leabhar is déanaí, Cara go
Brách ’, le Maidhc. 

Dar leis An Mórdhach gurb é seo
an leabhar is fearr a scríg Maidhc

‘Dainnín’ go dtí seo. Tá an scéal
bunaithe ar an saol mar atá agus mar
a bhí ní ró-fhada ó shoin. Seoladh an
leabhar seo cheana ag Oireachtas na
Gaeilge i gCill Airne. Dúirt Maidhc
‘Dainnín’ linn go mbíonn ar an scríb-
hneoir dhá thaobh an scéil atá idir
lámha a ríomh le go mbeadh creidiú-
nas ag an abhar. “Caitheannn tú a
bheith socair nádurtha má tá tú le
greim a choimeád ar an léitheoir’, ar
sé. Cloch eile é seo ar charn leabhar
Mhichíl. Coiscéim a d’fhoilsigh agus
tá sé ar díol ar €7.50.

Leabhar
Filíochta Nua
NÍ thagann stad ná staonadh ar lucht
pinn i gCorca Dhuibhne na laethean-
nta seo.

Ar an mBuailtín a seoladh an leab-
har filíochta is déanaí ó pheann
Dhairena Ní Chinnéide ó Bhaile an
Mhúraigh ar an Satharn seo caite.
Bleachtaire na Seirce  is teideal don
leabhar.

Ag tagairt don leabhar dúirt Helen
Ní Shé ó Chathair Scoilbín agus
Raidió na Gaeltachta, a sheol an
leabhar, go raibh diansmaoineamh
le brath in go leor den gcaoga dán atá
sa leabhar. Cé go bhfuil blaise den
uaigneas agus den nduairceas ann,
ar sí, bhraithfeá an spórt agus an
suáilceas atá i bhformhór na ndánta.
Dar léi go bhfuil scata dán lán de
spórt, d’anam agus de dháiríreacht.

Dúirt Darena linn ná raibh sí ‘tro-
dach’ sa leabhar seo mar a bhí i
leabhra eile dá cuid. Dar léi go bhfuil
sí níos socartha agus níos cinnte ina
hintinn go bhfuil sí ag cumadh mar
ba mhaith léi.

Seo é an cúigiú leabhar dá cuid
filíochta agus tá ceann eile réidh le
seoladh agus ceann eile fós á
réiteach aici.

Coiscéim a d’fhoilsigh agus €7.50 a
chostas. 

Dar a leabhar-sa go gciorróidh an
dá leabhar thuas cuid de dhuairceas
dorcha an gheimhridh do lucht a
léite.   

Nollaig na
mBan
IS ag dul i dtreise atá Nollaig na
mBan i gCorca Dhuibhne. Tháinig
gasraí ban le chéile i mbialanna
éagsúla oíche Nollaig na mBan agus
bhaineadar, cloisimíd, ardtaitneamh
as an oíche dheireanach den Nollaig.

Ar an mBuailtín bhí breis agus
leathchéad bean ón gcomhsanacht
in Óstán Cheann Sibéal ag ithe, ag ól
agus ag cárdáil. Bhí rogha gach bia
acu agus blaise beag dí ag scata acu
ar chostas an-réasúnta, dúradh liom. 

Mná sásta, bliain pháirteach. 

‘Operation
Transformation’
ag teacht
chugatsa...
Róisín Ní Éalaí

BEIDH an clár RTÉ ‘Operation Trans-
formation’ ag teacht go bailte agus
contaetha ar fud Chúige Mumhan an
Satharn beag seo, 15 Eanáir. Is éard
atá i gceist ná pobal na hÉireann a
spreagadh chun bheith páirteach leo
chun siúlóid speisialta a thógaint ar
bhealach Shlí na Sláinte atá ag na
bailte éagsúla. Beidh na siúlóidí faoi
stiúir cheannairí traenáilte siúlóide
Shlí na Sláinte. Tá na bealaí Shlí na
Sláinte forbartha ag Fóras Croí na
hÉireann. 

Sa Daingean, beidh fáilte roimh
mhuintir an cheantair siúl faoi
cheannas Emily Piggott, an cean-
naire ‘Operation Transformation’ ó
Chiarraí. Tosóidh an tsiúlóid 3.3km i
gcarrchlós Chuan an Daingin ag a
11.45 ar maidin. 

I gCorcaigh, is ar ‘Shlí na Sláinte’
Bhaile Mhala a bheidh an tsiúlóid
3.4km ag tarlú ag a 12.00. Buailfidh
an pobal le chéile ag Teach Táb-
hairne Arches, trasna ó Shéipéal an
Aiséirí Mhala. 

Casfaidh muintir Chontae
Luimnigh ar a chéile ag 12.00 in Áras
Spóirt Ollscoil Luimnigh chun
siúlóid 3km nó 6.8km a thógaint ar
Shlí na Sláinte Chaladh an Treoigh.
Maidir le muintir na cathrach, buail-
fidh siad le chéile os comhair ionad
siopadóireachta Ché Artúir ag 12.00
chun siúlóid 3.6km a thógaint in aice
le hAbhainn na Sionainne. 

Beidh siúlóid rud beag níos faide
le déanamh ag muintir Thiobraid
Árann Thuaidh a chasfaidh ar a
chéile ag 2.00in ar Raon Lúthchleasa
Theampall Mór. Do mhuintir Thio-
braid Árann Theas, beidh an tsiúlóid
níos faide arís, 5km, ag tosú ag 11.00
ar maidin os comhair Halla an Bhaile
i gCluain Meala. 

Ag tosú ag a 11.00 chomh maith, is
ag An Plaza, An Ché i bPort Láirge a
thosóidh an tsiúlóid 3.7km ar Shlí na
Sláinte: An tÉadan le hUisce.

An buaiteoir Aoife Ní Bhriain, as Baile Átha Cliath, le Peadar Ó Riada agus Edel Ní Chuireáin, tar éis craobh bheo ag an
gcomórtas traidisiúnta fidil Raidió na Gaeltachta a craoladh ó Rochestown Park Hotel i gCorcaigh an Aoine seo caite. 
(PIC: DIANE CUSACK)



Beirt 
roghnaithe ag
Fianna Fáil
Eoin Mac Garvey 

ROGHNAÍODH an Tánaiste Máire Ní
Chochláin agus an Seanadóir Brian Ó
Domhnaill ag coinbhinsiún Fhianna
Fáil le bheidh mar iarrthóirí san oll-
toghchán i dtoghcheantar Dhún na
nGall thiar theas ag deireadh na
seachtaine.

Triúr a bhí ainmnithe ag an
choinbhinsiún ach tharraing an t-
iarSheanadóir agus Comhairleoir
Contae Éanna Ó Cnáimhsí siar a
ainm le linn an choinbhinsiúin. 

Beidh dian-fheachtas ar bun anois
ag Fianna Fáil sa dáilcheantar seo le
iarracht a dhéanamh ar a laghad
suíochán amháin a fháil san oll-
toghchán. Ar ndóigh thug an
Seanadóir Pearse Doherty (SF) leis
‘suíochán sábháilte’ Fhianna Fáil –
ceann Pat the Cope Uí Ghallchóir –
ag an fhothoghchán ag deireadh na
bliana. Beidh Fianna Fáil ag lorg an
tsuíocháin seo ar ais ach ní fheictear
go dtarlóidh seo. 

Ta sé ráite gur ag brath ar chuid
aistriúcháin Bhriain Uí Dhomhnaill
fiú a bheas an Tánaiste Ní Chochláin
lena suíochán féin a shlánú. Tháinig
titim mhór ar vótaí Fhianna Fáil san
fhothoghchán agus ba é Sinn Féin a
thug leo sciar mór díobh. Measann
go leor go mbeidh Sinn Féin in ann
na vótaí seo a choinneáil.

Beidh suim á léiriú an t-am seo sna
vótaí i gceantar Ghaoth Dobhair áit a
mbeidh dhá iarrthóir – Pearse Doher-
ty agus Donncha Mac Fhionnghaile
(FG). Bhí i gcónaí vóta láidir ag Mac
Fhionnghaile ina cheantar dúchais,
go leor vótaí pearsanta ina measc,
vótaí seans a d’fhan i nGaoth Dob-
hair ag an fho-thoghchán in áit
aistriú chuig iarrthóir ón taobh
amuigh. Beidh níos mó brú an t-am
seo sa cheantar áirithe seo le dhá iar-
rthóir as an chomharsanacht chéan-
na.

Is é an tuar i measc lucht
polaitíochta sa dáilcheantar go mbei-
dh suíochán Pearse Doherty (SF)
sábháilte agus gur ag DonnachaMac
Fhionnghaile (FG) agus Máire Ní

Chochláin (FF) a bheas an dá
shuíochán eile.

Níl sé cinntithe go fóill an é Frank
Mac Brearty a bheas mar iarrthóir ag
an Lucht Oibre mar go dtuigtear go
raibh roinnt achrainn taobh istigh
den pháirtí i ndiaidh an fho-
thoghcháin.

Cuardach úr
do Mary
Boyle
Eoin Mc Garvey

RINNEADH tochailt an tseachtain
seo ag láthair i mBéal Átha Seanaidh
tuairim agus 300 méadar ón áit a
ndeachaigh Mary Boyle (6 bliana) as
Cionn Caslach ar iarraidh ar 18 Márta
1977.

Ba de bharr cuairte a thug síceach
as an Danmhairg ar an cheantar a
shocraigh an teaghlach dul i mbun
tochailte ag an suíomh áirithe seo ag
an Chaiseal Ard. Is é seo an tríú huair
ó bhí 1977 ann a bhí an síceach Jan
Sterns sa cheantar ó chuaigh Mary ar
iarraidh agus is de bharr iarratais ón
cheoltóir Margo Uí Dhónaill a tháinig
sé ar ais.

Ba ar cuairt ar a seantuismitheoirí
a bhí Mary Boyle agus an teaghlach i
1977 nuair a chuaigh sí ar iarraidh. Is
duine de chúpla í do Ann agus Char-
lie Ó Baoill as an Chéideadh i gcean-
tar na Rosann. Ar an drochuair bádh
Charlie le linn dó bheith ag ias-
caireacht amach ó chósta na Rosann
cúig bliana ó shin.

Lean Mary uncail di tríd an phor-
tach agus é ag fágáil dréimire ar ais
ag teach na gcomharsan ach ní fhaca
aon duine ó shin í. 

Bhí máthair Mary ar an láthair i
mBéal Átha Seanaidh an tseachtain
seo agus í ag dréim go gcuirfí

deireadh leis an phian atá á iompar
aici le breis agus tríocha bliain. Ar an
drochuair ní raibh toradh ar an
chuardach. Is í Mary an duine is
faide atá ar iarraidh sa tír.

Ní hé seo an chéad uair a bhí
cuardach mar seo do Mary i ndiaidh
go bhfuarthas eolas ó fhoinse éigin.
Ach deir a máthair, Ann, go gcaith-
fear gníomhú ar gach píosa eolais a
thagann chun solais.

“Bhí muid anseo go minic roimhe
ach is eolas maith a fuair muid an t-
am seo agus dá bharr bhí orainn
bogadh. Níl de dhíth orm ach Mary a
thabhairt abhaile agus í bheith
curtha lena hathair,” a dúirt sí.

Cuireadh Robert Black, ion-
saitheoir gnéis agus dúnmharfóir as
Sasana, faoi agallamh sa phríosún
faoi chás Mary Boyle de bharr eolais
go raibh sé trasna an teorann thart
fán am a ndeachaigh Mary ar iar-
raidh i 1977. Níor fhreagair sé ceist ar
bith a cuireadh air faoin ghirseach
óg. Bean láidir atá in Ann Boyle atá
ag iompar cros throm le 34 bliain
agus tá sé ráite go minic aici gur
mhaith léi eolas bheith aici fá cad a
tharla dá hiníon sula bhfaighidh sí
féin bás. 

Cuireadh deireadh leis an chuairt
ag tús na seachtaine ach deir an
ceoltóir Margo go bhfuil sí féin cin-
nte go bhfuil Mary sa phortach áit
éigin sa cheantar sin.

Ranganna
Gaeilge san
Iúr
Meadhbh Ní Eadhra

BEIDH Ranganna Gaeilge á gcur ar
fáil ag Craobh an Iúir ón Luan seo
chugainn 17 Eanáir. Beidh rang ar
siúl sa Gateway ar Shráid Chill

Mhuire gach Luan ó 7 go 9.15in. Is
féidir teagmháil a dhéanamh le
Peadar ag peadarhaughey@hot-
mail.com chun tuilleadh eolais a
fháil. Tosófar ciorcal léitheoireachta
i dTeach na hÉigse ar Pharáid an
Bhruaich Dé Máirt seo chugainn
agus mairfidh sé ó 7.30 go 8.30in.
Cuir ríomhphoist chuig
gerrypark@fsmail.net chun tuil-
leadh eolais a fháil. Beidh rang
speisialta darb ainm “Foinn agus
Focail” ar siúl ón Mháirt freisin, ó 9
go 10.30in sna Riffraff Rooms ar
Shráid Mhaighréad. Is féidir ríomh-
phost a sheoladh chuig
gerrypark@fsmail.net faoi seo má tá
suim agat ann.

Comhairleoirí
Dhún na
nGall 
míshásta
Danny Brown

TÁ cuid de na comhairleoirí ar
Chomhairle Bhaile Leitir Ceanainn
agus ar Chomhairle Chontae Dhún
na nGall iontach míshásta i ndiaidh
dóibh freastal ar chruinniú leis an
Údarás um Bóithre Náisiúnta (ÚBN)
an tseachtain seo.

Bhí siad i mBaile Átha Cliath le
ceisteanna a chur ar an Údarás maid-
ir leis an fhorbairt atá beartaithe don
A5 i dTuaisceart Éireann agus faoi
úsáid salainn sa chontae le linn na
drochaimsire le gairid.

Is cosúil nach bhfuil sé soiléir an
mbeidh airgead á chur ar fáil do
bhóithre idir Leitir Ceananinn agus
Doire agus idir Leitir Ceanainn agus
Leifear nuair a bheidh siad ag obair
ar an A5, a théann idir Muineachán

agus Doire, tríd an Ómaigh agus an
Srath Bán. 

Bhí an plean ann ó fograíodh an
fhorbairt go leasófaí na bóithre sin
ag an am céanna ach anois tá amhras
ann an mbeidh an maoiniú stáit ar
fáil. Bhí easaontas i seomra na
Comhairle Dé Máirt nuair a thit beirt
chomhairleoir amach lena chéile ar
an cheist seo. Bhí Jimmy Harte as
Páirtí an Lucht Oibre dearfach nach
mbeadh an t-airgead ar fáil ach
shéan Dessie Larkin as Fianna Fáil
sin, ag rá go mbeadh an t-airgead ar
fáil chomh luath agus a thosóidh an
obair ar an A5.

Bhí sé tiubh idir an dá chomhair-
leoir go dtí gur bagraíodh an cruin-
niú a chur ar fionraí.

Bhí míshástacht fosta ar na
comhairleoirí contae a bhí i láthair ag
an chruinniú maidir leis an ghan-
ntanas salainn a bhí sa chontae le
linn thréimhse na Nollag.

Dúirt Pádraig Mac Lochlainn as
Sinn Féin nach bhfaca sé aon ábhar
dóchais go mbeadh biseach ar chúr-
saí iompair sa chontae agus é ag
teacht amach as an chruinniú.

Is léir nach mbeidh athrú meoin
ag an ÚBN maidir leis an pholasaí atá
acu do bhóithre na contae.

Chomh maith leis sin, níl sé ar
dhóigh ar bith cinnte an gcuirfear
bail ar bhóithre Dhún na nGall, rud a
gealladh sa bhliain 2007, nuair atá an
rialtas ag íoc €580 milliún don tion-
scadal ar an A5 agus tionscadal eile
ar an A8 idir Latharna agus Béal
Feirste.  Tá rudaí chomh dona anois
ó thaobh an chaidrimh atá ag an
Chomhairle Chontae leis an ÚBN go
bhfuil cuid de na comhairleoirí ag
moladh airgead ó Chiste na
mBóithre a úsáid le stór salainn a
cheannach a bheadh ar fáil ag an
Chomhairle arís má tharlaíonn an
doineann mar a tharla ag an Nollaig.

Ar ndóigh, ta fadhbanna leis an
straitéis seo, mar ní bheidh an t-
airgead céanna acu leis na bóithre a
chóiriú ma chaithtear é ar shalann.

ULAIDH
NUACHT

Seoltar scéalta chuig:
nuacht@gaelsceal.ie

Tomaí Ó Conghaile, Harry Connolly, Glen Philips agus Feargal Mac Ionnrachtaigh ag Gaelgradam Loch Lao 2010.

3 I MEASC AN PHOBAIL
Ba bhreá linn pictiúir leatsa in Gaelscéal agus ar ár suíomh idirlín. Má tá ócáid nó imeacht pobail nó sóisialta ar siúl agat, is féidir grianghraif 
de a sheoladh chugainn ag pic@gaelsceal.ie Ní mór go mbeadh caighdeán réasúnta ins na pictiúir agus cead faighte agat chun iad a fhoilsiú
ó na daoine atá le feiceáil iontu. Cuirfidh muid na cinn is fearr i gcló anseo agus ar www.gaelsceal.ie

Padhraic Ó Conaire, Comhordnóir na Scéime, Ailbhe Ní Chonaire agus Bertie Ó hAinmhire thar
ceann Trócaire ag ócáid i Scoil Sailearna, Indreabhán ar an 22 Nollaig 2010. Bronnadh an chéad
duais ó chrannchur le haghaidh Trócaire a d'eagraigh an Scéim Oiliúna Peile agus Iománaíochta,
Gaeltacht na Gaillimhe ar Ailbhe Ní Chualáin, Teach Mór, Indreabhán.

Thuas: Mná Chorca
Dhuibhne ag ceiliúradh
Nollaig na mBan in
Óstán Ceann Sibeal,
Baile an Fheirtéaraigh:
Máire Ní Dhálaigh, Sor-
cha Ní Dhubhshláine,
Lis Uí Chéileachair, Nora
Uí Mhúrchú agus Mary
Ní Chonchubhair.  (PIC.

CAOIMHE NÍ FHLATHARTA)

Ar dheis: Na healaíon-
tóirí Pauline Dodds agus

Máire Ní Shúilleabháin
go bhfuil saothair leo sa
taispeántas Slí Bheatha

de chuid Ealaíontóirí
Mhúscraí atá ar siúl san

Ionad Cultúrtha i mBaile
Bhúirne faoi láthair. 

PIC: Ó LOINGSIGHLaura, Marcus agus a leanbh nua a rugadh um Nollaig – Laoise Aisling Ní Bhuachalla

Rachel Ryan, Niall Loftus & Anna Mullarkey ó Phainéal Óige Jigsaw, in éineacht leis an Uachtarán
Máire Mhic Ghiolla Íosa agus í ar cuairt ag an ionad i nGaillimh Dé Máirt. Pic: Joe Travers

Thuas: An scríbh-
neoir Rosemary
Canavan a sheol
taispeántas le
hEalaíontóirí
Mhúscraí dar tei-
deal Slí Bheatha in
éineacht leis an
ealaíontóir
Bernadette Cotter
agus a saothar 'Í'
san Ionad
Cultúrtha i mBaile
Bhúirne. 
PIC: Ó LOINGSIGH



Eoghan Ó Néill

Dar leat agus tú ag
smaoineamh siar ar na
hamanna ar fad a chona-
ic muid Michaela Harte,
go raibh aoibh sin an

gháire riamh uirthi.
Í le taobh a Daidí i mbus fhoireann

Thír Eoghain, an bheirt acu ag
canadh leo.

I bPáirc an Chrócaigh, lúcháir le
léamh ar a haghaidh agus ‘Sam’ ag
filleadh ar Thír Eoghain.

Lá a pósta agus grá geal a croí lena
taobh. Ba thúisce aici aoibh an gháire
ná a mhalairt. Bhronn sí orainn
oiread cuimhní áille iontacha le linn
a hama róghairid ar an domhan seo.

Ach tá Michaela imithe anois, í
sciobtha ar shiúl óna muintir agus
óna fear céile gan faill aici slán a
fhágáil acu. Bhainfeadh sé deoir as
cloch. Agus shil an chloch seo na
deora, Dé Luain. In aghaidh mo thola
ar dtús. Ach oíche Mháirt, agus mé ag
éisteacht le Mickey Harte, d’éalaigh
siad gan bhac.

Bhí misneach agus dínit sna focail
shimplí a tháinig óna chroí agus é ag
streachailt chun ciall a bhaint as
umar seo na haimléise.

Tá súil  agam go dtabharfaidh ár
bpaidreacha agus ár dtacaíocht
suaimhneas éigin intinne don dá
chlann. Ní raibh aon aithne agam ar
Michaela thar mar a bhí ag formhór
mhuintir na hÉireann.

Chonaic mé ag cluichí Thír
Eoghain í, greim aici ar sciathán a

daidí. D’éist mé léi agus í faoi agal-
lamh ar chúpla seó teilifíse agus
mhothaigh mé gur bhean
mhuirneach chroíúil í, bean óg a bhí
deisbhéalach, a bhí múinte, ionraic
agus prionsabálta.

Fuair sí spreagadh iontach óna
creideamh agus ní raibh sí leith-
scéalach faoi sin. Leag sí síos
caighdeán ard di féin in achan réim
den saol agus chuaigh sin i bhfeidhm
ar go leor, ar dhaoine óga go háirithe.

In aois seo an chinicis, ba mhaith
an rud gur aithin oiread sin ógánach
tréithe i Michaela a thaitin leo, a
spreag iad. Bhí sí mórtasach as a con-
tae, as a tír, as a cine.

Agus ba mhúinteoir Gaeilge í a
raibh a croí istigh sa teanga.

Ba mhór an moladh dá tui-
smitheoirí agus dá muintir í.

Ach i bhfaiteadh na súl, tá gach rud
tiontaithe bun os cionn.

Thug Mickey Harte iarraidh, ar a
bhealach ionraic, thug sé iarraidh
ciall a bhaint as.

Chuimhnigh sé dúinn go bhfaig-
headh sé féin, a bhean Marion, agus
a gcuid mac Mark, Matthew is
Michael, go bhfaigheadh siad
faoiseamh óna gcreideamh.

Gheobhaidh.
Agus óna dteaghlach.
Óna dteaghlach muinteartha agus

ó theaghlach mór an CLG.
Óna gcairde agus óna lucht

aitheantais. Agus ó na daoine sin ar
fud na tíre seo a mhothaigh, cosúil
liomsa, go raibh aithne acu ar
Michaela. Le blianta beaga anuas, tá
an CLG i dTír Eoghain i ndiaidh plé le
tragóidí go leor, gan ach Cormac Mac
an Ailín agus Paul McGirr a lua.

Thug siad fortacht do na clanna a
bhí thíos leis na tragóidí sin agus tab-
harfaidh siad fortacht mar an gcéan-
na do mhuintir Uí Airt agus do

mhuintir Mhic Ghiolla Riabhaigh.
Ach sa deireadh, ní thig le duine ar

bith an bhearna a líonadh.
Rud is eol do na mílte clann sa tír

seo a d’fhulaing go díreach an rud
céanna is atá clann Uí Airt agus clann
Mhic Ghiolla Riabhaigh ag fulaingt
anois. Ba dheas gur luaigh Mickey
Harte sin go sonrach ina chaint nó is
ionann an phian ag achan chlann ar
bhás iníne nó mic leo.

‘Thank God for good people,’ ar sé,
agus tá an ceart ar fad aige.

Daoine maithe ar a nós féin, ar nós
a chlainne, ar nós chlann Mhic Ghiol-
la Riabhaigh agus go leor eile.

Daoine óga maithe ar nós Michaela
nó tá an dúrud acu sin ann, iad ag
obair leo ar son an phobail.

Agus in ainneoin ar dúradh faoin
dochar a rinne an tsaint agus an t-éad
in am an Tíogair Cheiltigh, is léir, an
tseachtain seo, go bhfuil croí na
ndaoine san áit cheart i gcónaí.

Níl insint béil ar ar fhulaing Seán
Mac Giolla Riabhaigh. Duine ar bith
againn nár fhulaing a mhacasamhail,
ní thuigimid é. Ní thig linn ach guí ar
a shon. Níl luibh ná leigheas ar an
bhás ná ar an chrá a thagann leis.

Ach le himeacht ama, is cinnte go

dtiocfaidh maolú éigin ar an phian
agus ar an chumha. Agus gur glinne a
chloisfear gáire croíúil Michaela ná
an gol. Mar fhocal scoir, deirtear liom
gurbh é  ‘Faoiseamh a gheobhadsa’,
le Máirtín Ó Direáin, a d’aithris
Michaela agus í ag Féile Ros Thrá Lí. 

In ómós di, 

Faoiseamh a gheobhadsa
le Máirtín Ó Direáin 
Faoiseamh a gheobhadsa 
Seal beag gairid
I measc mo dhaoine
Ar oileán mara
Ag siúl cois cladaigh
Maidin is tráthnóna
Ó Luan go Satharn
Thiar ag baile
Faoiseamh a gheobhadsa
Seal beag gairid
I measc mo dhaoine
Ó chrá chroí
Ó bhuairt aigne
Ó uaigneas dhuairc
Ó chaint ghontach
Thiar ag baile

Le blianta beaga anuas, tá
an CLG i dTír Eoghain i ndi-
aidh plé le tragóidí go leor,
gan ach Cormac Mac an
Ailín agus Paul McGirr a
lua. Thug siad fortacht do
na clanna a bhí thíos leis
na tragóidí sin agus tab-
harfaidh siad fortacht mar
an gcéanna do mhuintir Uí
Airt agus do mhuintir
Mhic Ghiolla Riabhaigh.
Ach sa deireadh, ní thig le
duine ar bith an bhearna a
líonadh.

Rós Thír
Eoghain,
Aoibh an
gháire Bainisteoir Thír Eoghain, Mickey Harte, lena iníon Michaela agus a mhac Matthew. (PIC: MATT BROWNE / SPORTSFILE *EDI*)

Toghadh agus rogha
Aindrias Ó Cathasaigh

Ainneoin iarrachtaí an rial-
tais lá an spealadóra a
chur siar, bliain
toghcháin atá romhainn.
Lá dár saol daonlathach

atá chugainn, agus ar feadh 12 uair
nó mar sin, ligfear dúinn na daoine a
dhéanfas mí-ionadaíocht orainn go
ceann cúig bliana a roghnú.

Daorbhascadh atá i ndán d’Fhian-
na Fáil, agus más mall is mithid. Is
beag más fiú fearg a chur amú orthu
anois, ach tá an pobal ag fanacht
lena ndeis buille a bhualadh orthu
nach dtiocfaidh siad aniar uaidh go
luath. 

Is léir an chinniúint do
sheanfhondúirí an pháirtí, atá ag
éalú leo abhaile lena bpinsin a
chomhaireamh. Ar ndóigh, inseoidh
zú-eolaithe duit gurb é seo an t-iom-
par is dual do fhrancaigh agus bád ag
gabháil faoi. Is í a mórfhadhb nach
bhfuil oidhrí ina bhfarradh, go bhfá-
gann a ndrochthorthaí i dtoghcháin
áitiúla nach bhfuil an dara rang
d’Fhianna le theacht i gcomhar-
bacht.

Beidh an t-ádh ar na Glasaigh a
theacht as an toghchán seo. Sin é an
praghas atá le n-íoc acu as a gcuid
prionsabal a thréigean ar an bpraiti-
ciúlacht bhréige a deir go gcaithfear
a bheith sa rialtas thar aon rud eile.

Tá borradh faoi Fhine Gael, agus
iad chun tosaigh sa rása seo. Níl siad
chomh fada chun tosaigh agus ba
chóir do phríomhpháirtí freasúra,
áfach. Éadain nua atá orthu seachas
an dream atá i gcumhacht rófhada,
ach ní hé an oiread sin atá eatarthu
maidir le bundearcadh polaitiúil.

Tá Páirtí an Lucht Oibre ar tí
toraidh thar a bhfaca siad ariamh tar
éis dóibh fearg an phobail a chur in
iúl go láidir. Ach ní leagfaidh gála

Gilmore an teach. 
Tá ráite aige go soiléir go nglac-

faidh sé le sciar mór de chiorruithe
Fhianna Fáil. Gealladh, mealladh,
fealladh: sin gnáthchúrsa Pháirtí an
Lucht Oibre, ach an iarraidh seo tá
siad ag iarraidh an fealladh a
dhéanamh roimh ré. Tá dea-phola-
saithe acu, ach ó tá siad meáite ar
ghabháil i gcuingir le Fine Gael, tit-
fidh cuid mhaith díobh ar lár sa
mhargáil iarthoghcháin.

Tá Sinn Féin ag gabháil i neart. Tar
éis tamall éiginnteachta, tá siad ar an
eite chlé go neamhbhalbh, agus breis
fuinnimh acu a bhuíochas leis an
Dochartach agus Adams ó thuaidh.
Ta teorainn lena bhfreasúra, mar sin
féin. 

Deir siad go dteastaíonn uathu
muinín na margaí a fháil ar ais, rud
nach féidir a dhéanamh gan an

bhrabúsaíocht a choinneáil chun
tosaigh ar leas na muintire.
Cruthaíonn iompar Shinn Féin i
bhfeidhmeannas an tuaiscirt nach
miste leo ciorruithe a chur i bhfei-
dhm.

Beidh iarrthóirí neamhspleácha
ann. Ach is neamhspleáigh bhréige
cuid acu a d’fhág Fianna Fáil go seal-
adach ar nós duine a théann amach
le toitín a chaitheamh nuair atá bab-
hta deochanna le ceannacht. Fiú na
fíor-neamhspleáigh, má dhíolann
siad a vóta le rialtas, déanann siad
aimhleas an phobail mhóir ar son
buntáistí áitiúla.

Ta dream nua ar an bhfód,
Comhaontas an Chlé Aontaithe, ag
fógairt go neamhleithscéalach nár
cheart go mbeadh na gnáthdhaoine
ag íoc as an ngéarchéim le cior-
ruithe. Ba bhreá an rud Joe Higgins a

bheith ar ais sa Dáil, agus cupla
duine dá shamhail leis. Beidh mo
vótasa acu, agus go leor vótaí eile, tá
súil agam. 

Ach cleamhnas míshona atá sa
gcomhaontas seo, a rinneadh faoi
dheifir ar fhaitíos gur i seolta Pháirtí
an Lucht Oibre agus Shinn Féin a bhí
an ghaoth. 

Seachas cur le chéile i bpáirtí aon-
taithe ceart, tá grúpaí éagsúla ag
seasamh faoina lipéid féin ach
suaitheantas an chomhaontais á
chur ag bun a bpóstaeirí. Coinníodh
an oiread sóisialaithe amach as agus
a ligeadh isteach, agus níl aon
struchtúr ag baill an chomhaontais
lena gcuid teachtaí a stiúradh.

Cibé uair a tharlós an toghchán
seo, áfach, ní hé a fhuasclós ón
anachain muid. Is fíor don seanfho-
cal: dá bhféadfaí rudaí a athrú le

vótáil, chuirfidís ar ceal í. Ní bheidh
ceart ar bith againn smacht daon-
lathach a chur ar an ngeilleagar agus
lucht an airgid a vótáil as a
gcumhacht, ainneoin gur chruthaigh
siad chomh hainnis sin. Leanfaidh
siadsan ag tochras ar a ngaimbín
féin, gan aird acu ar uimhríocht

Theach Laighean.
Má fhágann an uimhríocht sin

Fine Gael agus Páirtí an Lucht Oibre
istigh, an toradh is dóichí, ní comhri-
altas gan éasc a bheas ann. I ndiaidh
a gcuid vótaí breise, beidh brú ar
gach aon pháirtí ann a chlár féin a
chur chun tosaigh ar an bpáirtí eile.
Ach ó tharla go nglacann siad le riail
an IMF — nó leagan géinathraithe di
— is iad na brabúsaithe idirnaisiúnta
a bheas sa diallait i ndáiríre.

Lá maith a bheas ann nuair a
chaithfear Cowen agus a rialtas grán-
na ar charn bruscair na staire, ach is
ansin a thosós an cath i gceart. Is
mairg a chuirfeadh muinín i bpo-
laiteoirí, cuma cen dath atá orthu. Ní
hí a gcuid geáitsíochta siúd a shocrós
céard atá i ndán dúinn, ach cumas
na cosmhuintire ár leas a chur i
gcion lenár ngníomh féin, i
láithreacha oibre, i gceantracha
áitiúla, agus ar na sráideanna.

Is léir an chinniúint do
sheanfhondúirí an pháirtí,
atá ag éalú leo abhaile lena
bpinsin a chomhaireamh. Ar
ndóigh, inseoidh zú-
eolaithe duit gurb é seo an
t-iompar is dual do fhran-
caigh agus bád ag gabháil
faoi. Is í a mórfhadhb nach
bhfuil oidhrí ina bhfarradh,
go bhfágann a
ndrochthorthaí i
dtoghcháin áitiúla nach
bhfuil an dara rang 
d’Fhianna le theacht i
gcomharbacht.

‘Cad a deir sibh?’
Róisín Ní Éalaí 

MAR is eol do léitheoirí Gaelscéal a
bhíonn ag léamh scéalta ar
shuíomh an pháipéir,
www.gaelsceal.ie, bíonn deis
agaibh bhur dtuairimí a thabhairt ar
na príomhscéalta go seachtainiúil. 

Níl le déanamh ach dul ar an
suíomh gréasáin agus teach-
taireacht a fhágáil faoin scéal agus
tá seans ann go mbeidh do thuairim
ar eachtra nó ábhar atá go mór i
mbéal an phobail á foilsiú againn an

tseachtain dár gcionn! Féach
www.gaelsceal.ie chun scéalta a
léamh agus tuairimí daoine eile a
fheiceáil freisin. Más rud é go bhfuil
scéal sa pháipéar a bhfuil tú ag iar-
raidh díospóireacht a dhéanamh air
ar an suíomh, chuir ar an eolas
muid!

Is léir go bhfuil polasaí Gaeilge
Fhine Gael i mbéal an phobail i
láthair na huaire; tá fonn cainte ar
léitheoirí Gaelscéal faoi thuairisc
Threasa Bhreathnach “Fine Gael nó
Gall?” in eagrán na seachtaine seo

caite.  Ar an 10 Eanáir, dúirt Mícheál
Pháidí Mac C: “Tá páirtí polaitiúil
déanta de Ghaeil, do na Gaeil de
dhíth anois!” 

D’fhág léitheoir Gaelscéal eile,
‘Eoghan’, nasc ag an achainí maidir
le polasaithe Gaeilge Fhine Gael
dúinn chun é a sheiceáil amach. 

“Féach seo agus fágaigí scéal ann
http://www.petitiononline.com/ga
eilge/petition.html”

Mar eolas, cuirfear fáilte roimh
bhur scéalta, litreacha, tuairimí
agus grianghraif i gcónaí anseo i

nGaelscéal. Tá na naisc luaite thíos.
Ar ábhar eile, bhí léitheoir óg ag

labhairt linn maidir le halt tuair-
imíochta Bhernie Ní Fhlatharta
maidir leis an Nollaig dar teideal
“An Nollaig, an t-am is fearr ... an t-
am is measa” in eagrán na seach-
taine seo caite. 

“Níl aithne agam ar éinne nach
maith leis nó léi an Nollaig, ach, é
sin ráite, níl ionam ach déagóir, óg
gan mórán taithí ar an saol mór
amuigh ansin. Tá scáileán teilifíse
42" agam féin, bíodh a fhios

agaibh!,” a deir an léitheoir ‘Emil’. 
Má bhíonn aon rud le rá agatsa bí

cinnte do thuairimí a fhágáil dúinn
ar líne! Chomh maith leis sin, má
bhíonn scéal agat ó do cheantar,
cuir scéala chugainn ag
nuacht@gaelsceal.ie. Má bhíonn
grianghraif agat seol chuig
pic@gaelsceal.ie iad! Ná déan dear-
mad bheith i do chara linn ar Face-
book,
www.facebook.com/Gaelsceal agus
lean muid ar Twitter, www.twit-
ter.com/Gaelsceal.

Joe Higgins, Feisire do Pharlaimint na hEorpa, an Páirtí Sóisialach agus iarrthóir an ULA (Comhaontas Clé Aontaithe)
i gcomhair Iarthar Bhaile Átha Cliath agus Eddie Conlon,  Daoine roimh Bhrabús. 
(PIC. ELEANOR KEEGAN/PHOTOCALL IRELAND) 

Richard Branson i
gColáiste Mhuire
Conall Ó Móráin 

Bhí mé ag dul i dtreo
amharclann an Gate ar
Chearnóg Parnell sa
bpríomhchathair agus mé
ag dul ag breathnú ar Jane

Eyre (seó maith, Andrea Corr thar
barr, ticéidí ródhaor ag €35 an ceann)
agus d’imigh mé thar bráid mo
sheanscoile, Coláiste Mhuire, atá
dúnta anois agus fíor-dhrochchuma
ar an áit, fuinneoga briste agus gan
cuma air go raibh aon duine ag tab-
hairt aire don áit. Dúnadh an scoil
roinnt blianta ó shin de bharr go
raibh na hurláir, i ndáiríre, ag titim
síos ar a chéile. 

Tá roinnt mhaith staire ag baint
leis an bhfoirgneamh céanna, roinnt
di maith agus roinnt dona. I measc
na ndrochrudaí a tharla i rith mo
chuid ama ann bhí na hionsaithe
gnéis a rinne bráthair Críostaí
amháin go rialta, os comhair an
ranga, ar bhuachaillí sa chéad, dara
agus tríú bliain, go mór mór iad siúd
a bhí leochaileach. Níl fhios agam an

maireann an fear seo fós ach ní fhaca
mé a ainm os comhair cúirte fós ach
tá fhios ag gach aon mac léinn a bhí
sa scoil i rith na seachtóidí cé hé féin
agus b’fhéidir lá éigin go ndéanfar
ceartas maidir leis an mhéid seo. 

Rud eile a dúradh linn faoin scoil,
agus níl fhios agam an bhfuil an méid
seo fíor, ná gur ansin gur bhuail roin-
nt des na hóglaigh le chéile sular
imigh siad chun troda ar Luan Cásca
1916. Ach rud a bhí i bhfad níos
spéisiúla domsa i rith na sé bliana a
chaith mé sa mheánscoil ansin ná
leathanaigh bhána a ndéanadh
Rónán Ó Dodaigh dáileadh orthu
gach maidin Dé Luain. Bhíodh sraith
ainmneacha cosúil le Deep Purple,
Ten Years After, Led Zepplin agus
Frank Zappa, na hainmneacha ba
mhó i rac-cheol ag an am,  ar na
cáipéisí seo agus in aice leo bhíodh
praghas a gcuid ceirníní (nóta staire
dóibh siúd faoi bhun 40 bliain d’aois
– ceirnín, ciorcal dubh plaistigh a
casadh ar sheinnteoir agus a thab-
harfadh 20 nóiméad ceoil ar gach
taobh duit – tháinig CDanna ina dhi-
adh sin, ansin MP3anna agus ansin
iTunes srl – cheapfá gur sna meá-
naoiseanna gur imigh mé ar scoil ach
seo thart ar 1972).

Níl fhios agam conas gur tháinig
Rónán ar na cáipéisí seo ach bhí siad
réabhlóideach mar bhí praghas na

gceirníní i bhfad níos ísle ná mar a
bhí ins na siopaí sa chathair, bhí na
liostaí des na ceirníní a bhí ar fáil i
bhfad níos cuimsithí ná an méid a
bhí ins na siopaí agus ar ndóigh bhí
boladh Semtex, boladh na réabh-
lóide, ag baint leis freisin, run an-tar-
raingteach nuair a bhíonn tú 15 nó 16
bliain d’aois. Go simplí gníomhaire
de shórt ab ea Rónán agus rinne
seisean roinnt mhaith airgid as an
mhéid a cheannaigh muidne. Bhí
Rónán níos cliste ná sinne agus ádh
mór leis pé áit ina bhfuil sé anois.

Ach an buaiteoir mór as seo ná
Richard Branson, duine des na
daoine is clúití i gcúrsaí gnó i Sasana
agus ar domhan anois. Seo go
díreach mar a thosaigh sé. Ní raibh sé
go maith ar scoil in aon chor, d’fhág
sé an scoil agus é sé déag agus tho-
saigh ag díol, ag díol ar bhealaí nach
raibh déanta cheana féin, ag cur
liostaí ceirníní go dtí a chuid
gníomhairí i scoileanna sa Bhreatain
agus in Éirinn mar shampla. Seo an
chéad ghníomh a rinne a chuideach-
ta, Virgin. Sea, sin an Virgin céanna
go n-aithníonn is dóigh gach duine  -
Virgin Airways, Virgin Mobile, Virgin
Music, Virgin Money srl. Is billiúnaí é
Richard Branson anois. 

Ach féach mar a thosaigh sé. Plean
chomh simplí, nach raibh mórchuid
airgid ag teastáil len é a bhunú ach go
raibh air, agus a chomhghleacaithe,
oibriú go crua chun sár-sheirbhís a
chur ar fáil, seirbhís go mbeadh ion-
taoibh ag an bpobal as. D’éirigh leis
agus is cuimhin liom, nuair bhí mé ag
obair mar chomhfhreagraí gnó le
RTÉ ins na hochtóidí, go mbínn in
ann glaoch a chur air go díreach chun
agallamh a dhéanamh. Níor chaill sé
seans poiblíochta riamh agus é i gcó-
naí an-deas leis na meáin.

Seo, ar ndóigh, roimh ré an idirlín
freisin. Is é an seanchóras poist a
bhíodh dá úsáid ag Branson agus

seanbhealaí poiblíochta. De bharr
fhás an idirlín tá an seans céanna ag
éinne againne, ar bhonn fiú níos
furasta agus fiú níos saoire, gnó den
sórt a bhunaigh Branson a bhunú
sinn féin.

Le cúpla mí anuas tá sé feicthe
againn gurb iad na hearraí atá dá n-
easpórtáil againn bunchloch gheil-
leagar ‘nua’ na tíre anois. Tá sé ráite
agam sna leathnaigh seo roimhe seo
nach bhfuil ach daonra sé mhilliún
duine ar an oiléan seo ach de réir
tuairiscí nuachta saolófar an seacht
mbilliúnú duine (7,000,000,000) i
mbliana ar an domhan. Anois sin
margadh mór! Níl bac in aon chor ar
aon duine easpórtáil a dhéanamh ar
earraí nó seirbhísí as an dtír seo. Tá
airgead le déanamh as. Tá an-chuid
airgid, b’fhéidir, le déanamh as ach
an coincheap ceart a chumadh.
Braitheann an méid sin ar spéis an
fhiontraí féin ach níl srian aon áit ar
céard is féidir a dhíol (ach ná déan
iarracht gunnaí nó drugaí a dhíol le
bhur dtoil).

Mholfainn féin, mar thús, breath-
nú ar chuimhneacháin turasóireach-
ta. Caithfidh gur féidir linn earraí
níos fearr ná an leipreachán a chur ar
fáil. Céard faoi, mar shampla, púca
draíochta go mbeadh mar
chumhacht aige airgead a dhéanamh
dá tháirgeoir?  

Ach an buaiteoir mór as seo
ná Richard Branson, duine
des na daoine is clúití i gcúr-
saí gnó i Sasana agus ar
domhan anois. Seo go
díreach mar a thosaigh sé. Ní
raibh sé go maith ar scoil in
aon chor, d’fhág sé an scoil
agus é sé déag agus thosaigh
ag díol, ag díol ar bhealaí
nach raibh déanta cheana
féin, ag cur liostaí ceirníní go
dtí a chuid gníomhairí i
scoileanna sa Bhreatain agus
in Éirinn mar shampla. 

Bliain úr linn, ach tuirseach
den iallach le hathrú!
Bernie Ní Fhlatharta

Níl an bhliain nua ach
tagtha agus cheana
féin táim tuirseach
den iallach atá orainn
athrú a dhéanamh  -

meáchan a chailleadh, na toitíní a
thabhairt suas, saol nua a bhaint
amach trí rudaí a dhéanamh go

difriúil.
Nuair a bhí mé níos óige – i mo

dhéagóir - bhíodh dialann á scríobh
agam agus thart ar an am seo i gcó-
naí dhéanainn liosta de na rúin ar
fad, ach faoi theacht an Earraigh
bhí dearmad déanta agam orthu. I
dtús báire bhí an iomarca acu ann.

Nuair a d’éirigh mé níos sine, bhí
níos mó céille agam agus ní
dhéanainn ach dhá nó trí rún, ach
arís ba mhór an obair coinneáil leo.

Anois agus mé níos sine arís ní
dhéanaim aon iarracht rún ar bith a
dhéanamh ná a choinneáil - tá an
saol sách crua gan a bheith ag cur
níos mó brú orainn féin ag scríobh

liostaí agus ansin ag caoineadh
nuair a theipeann orainn cloí leo.

Ach ní féidir imeacht ón mbliain
nua agus an bhéim atá ar do shaol a
athrú. Tá Oprah féin ag cur brú orm
trí na nótaí ríomhphoist a chuire-
ann a comhlacht chugam GACH
UILE LÁ. 

Sin í an fhírinne. 
Ní ga liosta ar bith a scríobh mar

is amhlaidh go bhfuil siad curtha
chugam cheana féin an tseachtain
seo. 

Níl mé in ann iad a oscailt fiú mar
tá siad ag cur múisce orm. Agus, ar
ndóigh, mé féin is measa gur thar-
raing mé orm Oprah agus a cuid

“positive thinking” an chéad lá
riamh.

An rud is fearr faoina suíomh
idirlín go mbíonn moltaí maithe
aici i dtaca le leabhair nua agus sin
é an fáth is mó go gcuirim suas leis
na nótaí rialta ríomhphoist uathu.

Ach má tá fonn ort do shaol a
athrú tá neart leabhar ar fáil faoi
láthair. 

Is cuimhin liom scór bliain ó shin
nuair a bhí mé ag cuardach leabhar
féinchabhrach, go raibh sé sách
deacair ach is cosúil go bhfuil gach
uile dhuine sa tír anois ag léamh na
leabhar seo – is é sin gach uile
dhuine ach amháin an Taoiseach

agus a chairde sa Dáil!
Fuair mé leabhar an tseachtain

seo a cheannaigh mé i 1999 agus an
chosúlacht air nár oscail mé fiú é.
‘Your Best Year Yet’ an teideal atá
air agus ag breathnú air arís, tá an-
obair ann mar go gcaithfidh tu
breathnú siar ar an tseanbhliain
agus a admháil cá ndeachaigh tú
amú agus ansin na spriocanna nua
atá agat a lua agus a scríobh síos.

Níl tada mícheart le sprioc ach an
gá dúinn dianstaidéar a dhéanamh
orainn féin ag tús na bliana?

Bí sona, sásta agus dearfach más
féidir agus sin é do dhóthain mar tá
bliain chrua amach romhainn.

Gaelscéal
An Chuasnóg, Baile Ard
An Spidéal, 
Co. na Gaillimhe

Eagarfhocal

Gaeilgeoir na Seachtaine ar Facebook...
Róisín Ní Éalaí

An tseachtain seo arís, roghnaigh
Gaelscéal úsáideoir Facebook atá
ina chara linn ar an suíomh a
mbíonn Gaeilge á labhairt acu ar
líne chun a mbarúil a fháil ar

úsáid na Gaeilge ar an idirlíon...Labhair
Róisín Ní Éalaí le hÚna Ultach an tseachtain
seo. Is carachtar í Úna Ultach ar chibearspás
agus bíonn cúrsaí Gaeilge á bplé aici le cairde
Facebook. Tá breis is 1,600 cara aici ar Face-
book.  Gach mí, tógann sí ceisteanna suimiúla
óna cairde, idir throm agus éadrom, agus
scríobhann sí alt ar an ábhar céanna san iris
'An tUltach'. Thosaigh an tionscnamh i mí
Bealtaine 2010 agus go dtí seo, phléigh siad
téacsáil i nGaeilge, foclóirí, mallachtaí, dlí Uí
Mhurchú, tionchar na géarchéime ar Ghaeil-
geoirí, agus seanfhocail nua.

Cén chaoi a bhfuil Gaeilge agat?
Is toradh mé ar an ‘ríomhlóid’ seo ar a

dtugtar ‘Gaeltacht 2.0’. Is ón bheocht iontach

ar líne i measc Gaeilgeoirí a gineadh mé mar
charachtar. Tá mé féin agus mo chairde Face-
book le chéile mar gheall ar an Ghaeilge
amháin – níl aithne phearsanta ar bith i
gceist. Roinnimid ceol, altanna, blaganna,
físeáin, grianghraif de bhronnadh Ghlór na
nGael nó den Oireachtas agus amaidí
Ghaelach le chéile, chomh maith le
hachainithe, feachtais agus eolas.  

Cén fath a roghnaíonn tú Gaeilge a úsáid ar
líne?

Is í an Ghaeilge an fáth go bhfuil mé ar líne,
agus tá seo fíor do chuid mhór de mo chairde
fíorúla chomh maith. Tá pobal Gaelach láidir
agus craic ar dóigh ann. Tá oiread ‘pobal’
tógtha ar an idirlíon is a chonaic mé go fisi-
ciúil áit ar bith.Tá sé deacair domsa a shamh-
lú anois cad é mar a bhí saol na Gaeilge gan na
hacmhainní téarmaíochta (focal.ie,
acmhainn.ie, logainm.ie, sabhal mór ostaig)
nó gan na stáisiúin raidió (Raidió Rírá, Raidió
na Gaeltachta, Raidió Idirlín agus Raidió
Fáilte ina measc). Gan UStream agus Youtube

agus litríocht.com agus Nuacht24 agus Gael-
port agus An Druma Mór.  Ní amháin go
labhraímid Gaeilge ar Facebook, agus le
Google, ach labhraíonn siad Gaeilge ar ais
linn – tá sin fíor-phléisiúrtha.

An mothaíonn tú go bhfuil go leor Gaeil-
geoirí ar líne? 

Tá leoga. Tá siad ann, agus tá siad
feiceálach, callánach, muiníneach. Tharla sé
dúinn uilig san ‘fhíor-shaol’, go raibh muid i
gcuideachta Gaeilgeoirí – rud atá annamh go
leor – agus gur tháinig Béarlóir amháin
isteach sa chomhluadar.  D’athraigh an
comhrá go hiomlán go Béarla, mar nár
mhaith linn bheith ‘dí-mhúinte’ agus ár
gcairde gan Ghaeilge a fhágáil amach. Ach, in
Útóipe Ghaelach an idirlín, ní hé seo an cás.
Chítear Gaeilge agus Béarla taobh le taobh
mar shnáitheanna den chomhrá céanna. Tá
sé nádúrtha, normálta agus tá sin ina
oideachas iontach do na Béarlóirí aon-tean-
gacha atá mar chairde againn chomh maith.

San ‘fhíor-shaol’, bíonn saol na Gaeilge

cosúil le míreanna mearaí le píosa anseo agus
píosa ansiúd. Tugann an t-idirlíon na píosaí
uilig le chéile dúinn.

Dá mbeadh áis amháin Ghaeilge ar fáil ar
líne...Céard a bheadh ag teastáil uaitse? 

Ar ndóigh, ba mhaith liom gach rud i
nGaeilge!  Bheadh seomra comhrá go hion-
tach. Ach an rud is mó atá uaimse ná dóigh
leis na háiseanna Gaelacha uilig a thabhairt le
chéile in áit amháin – na meáin, na siopaí, na
grúpaí, na blaganna, an ceol, na foclóirí agus
na feachtais. Níl a fhios ag gach duine go
bhfuil Vicipéid ann i nGaeilge, nó go bhfuil
foclóir iomlán Dinneen ar an idirlíon (Béarla-
Gaeilge agus Gaeilge-Béarla), nó cá háit
Scrabble Gaeilge a cheannacht.

Céard é an suíomh Gaeilge is fearr leatsa?
Is breá liom blag ‘An tUltach’, ar ndóigh

(http://antultach.wordpress.com).
Bí i dteagmháil linn ar

www.facebook.com/Gaelsceal más rud é go
gceapann tú gur ábhar Ghaeilgeoir na Seach-
taine tú féin!

BAINEADH geit asainn ar fad i
bpobal na Gaeilge, i measc lucht
leanúna CLG agus i measc mhuintir
na hÉireann ar fad nuair a tháinig an
scéal chugainn faoi bhás Michaela

McAreavey, nó Nic Airt / Harte mar a
bhí. 

Nuair a tuigeadh gur dún-
mharaíodh í, d’éirigh an scéal níos
measa arís.

Ba dhuine ar leith í agus ba sham-
pla í d’óige na tíre seo agus cé gur
cailleadh go han-óg í, is cinnte go
mairfidh a rian ina diaidh. 

Déanann muid ár gcomhbhrón

lena fear céile, John McAreavey, le
muintir Uí Airt agus lena teaghlach
agus lena cairde go léir.

Suaimhneas síoraí di. 

Comharthaíocht ó thuaidh 
CUIREANN muid fáilte roimh chin-
neadh Conor Murphy, Aire For-
bartha Réigiúnaí an Tuaiscirt, chun
tús a chur le próiseas comhair-
liúcháin maidir le deireadh a chur
leis an chosc ar chomharthaíocht
dhátheangach cois bóithre ó
thuaidh.

Más féidir leis an pholasaí seo a
bhrú fríd, beidh grúpaí príob-
háideacha agus comhairlí áitiúla
ábalta roinnt comharthaí áirithe a
thógáil.

Ní théann an próiseas seo fada go
leor áfach, ar an ábhar nach bhfuil
treoir-chomharthaíocht i gceist, sin
iad na comharthaí is tábhachtaí
agus is suntasaí ar na bóithre. 

Go fóill, tá agus beidh cosc ar an
Ghaeilge ar na comharthaí seo,
polasaí atá glan in aghaidh cleachtas
sa Bhreatain Bheag agus in Albain. 

Sin leithcheal lom díreach. 

Tús maith leath na hoibre a Aire,
ach tá an-obair le déanamh go fóill.

Ba cheart go mbeadh cothrom na
Féinne iomlán don Ghaeilge i ngach
cearn d’Éirinn, mar sin ba cheart go
mbeadh an Ghaeilge le feiceáil ar
chomharthaíocht sráide agus
bóithre, agus ar threoir-
chomharthaí bóithre chomh maith,
mar atá in Albain, agus ar ndóigh i
bPoblacht na hÉireann.

Tá aontachtóirí de gach cineál
dubh i gcoinne comharthaíocht
dhátheangach de gach sórt.

Ní ghlacfaí lena leithéid de
dhátheangachas i gceantair Aon-
tachtacha. An Ghaeilge a bheith
feiceálach nó inchloiste go poiblí, tá
sé sin ‘divisive’ dar leis na polaiteoirí
aontachtacha ar fad, is é sin le rá
nach maith leo an Ghaeilge.  

Mar sin de, ní bheadh mórán cúise
le comharthaíocht dhátheangach

Bhéarla / Ghaeilge i gceantar
dílseach / aontachtach, ní mhair-
feadh sí i bhfad.

Ní féidir géilleadh d’aon ‘veto’ ar
ár gcultúr Gaelach áfach, ní féidir
cearta teanga a chur faoi chois chun
éadulaingt a éascú. 

Tá nimh san fheoil ann agus bhí i
gcónaí, ach níl neart againn air sin
mar Ghaeil agus níor cheart go
sáródh fuath agus aineolas ár gceart
teanga in am ar bith.

Mar sin de, ba cheart go mbeadh a
leithéid in áiteanna ina bhfuil trom-
lach na ndaoine ag iarraidh a lei-
théide – sin an daonlathas. 

Ní féidir a shéanadh ná go léire-
odh sé sin ‘cén cineál’ atá ina
gcoinne sa cheantar sin, ach is rud é
sin atá ar eolas ag gach duine cheana
faraor.

Is doiligh naimhdeas an ‘Alliance’
Party ar an cheist seo a thuigbheáil.

Ar an drochuair, caithfear a bheith
in amhras faoin chineál ‘todhchaí
roinnte’ atá an páirtí seo agus eile ag
obair le baint amach.

Tá gach cuma ar an scéal nach
bhfeiceann siad aon áit don
Ghaeilge sa todhchaí sin, taobh
amuigh d’ócáidí príobháideacha
cultúir. 

Ní ‘todhchaí roinnte’ é sin, níl ann
ach forlámhas cultúir amháin ar
chultúr eile. Níl sé sin inghlactha
agus ní bheidh choíche.

Ní réiteach d’fhadhbanna an
Tuaiscirt cultúr na nGael a choin-
neáil faoi chois, a mhalairt atá fíor. 

Tá sé in am do pholaiteoirí aon-
tachtacha dul amach agus a rá le
lucht tacaíochta s’acu go gcaithfidh
siad foghlaim cén dóigh le
maireachtáil taobh le taobh leis na
Gaeil.

Bás Michaela McAreavey 

Tromluí, Bás gan choinne

Páidí Ó Lionáird

AN bhfuil aon tromluí a
d’fhéadfadh a bheith
níos measa do thui-
smitheoir ar bith tharais
an glao gutháin nó an

cnag ar an ndoras sin a bheireann
fuacht an bháis ina bhaclainn leis? Ní
doigh liom é. Samhlaím an dualgas
seo a bhíonn ar bhaill an Gharda
Síochána, teach muintire íobartach
timpiste a bhaint amach, siúl suas
cosán an tí, cnaipe an chloig a bhrú
agus fanacht le hoscailt an dorais, a
fhios acu gur crá agus briseadh croí
atá a chraobhscaoileadh acu leo siúd
fágtha sa bhaile. Tá neart ar leith a
chaitear a úsáid d’fhonn seo a
dhéanamh, neart agus daonnacht,
daonnacht agus dínit. 

Beidh fhios ag lucht mo léite nach
bhfuil agam ach aon mhac. Fear óg
ionnúin é atá ag treabhadh a iomaire
féin san ollscoil. Is dócha go bhféad-
faí a rá go bhfuil sé ar leic na tairsí sin
faoina ndeirtear go bhfuil fear/bean
óg fásta suas agus a chéad fhiche bli-
ain ag fás nach mór caite aige. N’f-

headar conas a láimhseálfainn é dá
dtarlódh aon ní dó, dá ngortófaí ribe
gruaige ar a cheann nó aon ní níos
measa ná sin. Níl fhios agam. Níl
fhios agam agus cinnte, ní theast-
aíonn uaim fáil amach ach chomh
beag. 

Cuimhním anois ar fhear óg, nua-
phósta, ar mhí na meala ar oileán
iargúlta san Aigéan Indiach. Cuimh-
ním ar John McAreavey agus é buar-
tha faoina bhean chéile nua, i ndi-
aidh di dul chuig a seomra codlata le
brioscaí a bhailiú ach i ndiaidh achar
ama, nuair nár fhill sí agus chuaigh
sé faoina déin. Ní féidir liom a
shamhlú, áfach, cén gheit agus scan-
radh a bhain dó nuair a fuair sé lorg a
mhná céile óige, áille sa tseomra,
tachtaithe, marbh. 

Fiú i ndiaidh an uafáis láithrigh,
conas a thug an fear óg seo – é ina
aonar in áit strainséartha anois –
conas a thug sé é fein le greim a
bhreith ar an nguthán agus glao
abhaile chun toradh an tromluí seo a
chraobhscoileadh leo siúd is gaire
dóibh beirt? A mhuintir féin ar dtúis
b’fhéidir, ansan muintir a chéile? Cá
bhfaigheadh sé a neart an nuacht is
measa i saol tuismitheora ar bith a
insint dóibh? Nílim á ra go mbeadh
sé níos fusa nó níos deacra an scéal
seo a insint d’aon tuismitheoirí eile
ach nuair a smaoiním ar Mhichaela
Harte, cuimhním uirthi lena hathair

taobh léi. Ba léir i gcónaí cé chomh
gar agus chomh grámhar is a bhí an
caidreamh eatarthu beirt. Conas a
dhein sé é? 

Ba le linn Fhéile Rós Thrá Lí 2004
a bhuaileas ar dtúis le Michaela
Harte. Bhí sí ina Rós thar ceann
Chúige Uladh an bhliain sin. Bhí
páirt an-bheag agamsa mar fhear
ionaid do Ryan Tubridy, ag cur na
rósanna in aithne do dhaoine sarar
thugadar aghaidh ar an stáitse dá n-
agallamh le Tubridy – an fear
fógartha más maith leat. Ar ndóigh,
bhí orm bualadh le gach rós a ghlac
páirt sa bhFéile. Ba bheag an méid
ama a bheadh agam iad a cheistiú,
nóiméad nó dhó agus iad ag réiteach
dá gcleachtadh stáitse. Dúras leo cén
gnó a bhí agamsa dóibh, a gcúlra,
gairmeacha nó oideachas a bhrea-
cadh, na mianta a bhí acu agus na
nithe a thaitin nó nár thaitin leo –
rudaí neamhurchóideacha i ndáiríre. 

Ní dhearmadfaidh mé go deo an
chéad uair gur bhuaileas le Michaela
áfach. 

Ní raibh aon ghá aici le fear tionla-
cain óir ná raibh a hathair, Mickey, i
bhfad uaithi ag aon am, é ag iompar
málaí, gúnaí agus meangadh gáire go
cluais á chaitheamh aige. Chuireas
mé fhéin in aithne mar ba ghnáthach
ach bhain sí siar asam nuair a dúirt
sí, i nGaeilge, go raibh aithne aici
orm agus go mbíodh sí ag faire ar

chuid de mo chláracha teilifíse.
Bhíos mar phíosa marla aici. Labhair
muid faoina mianta éagsúla, peil
ghaelach, an Ghaeilge, a cúrsa céime
len í a cháiliú mar mhúinteoir
Gaeilge agus peil ghaelach arís. 

Bhí sí go mór i measc rogha na
coitiantachta leis an gcomórtas a
bhuachaint an bhliain sin. Dúirt sí
dán i nGaeilge ar stáitse mar pháirt
dá hagallamh. 

Níor bhuaigh sí an phríomh-
dhuais ach bhuaigh sí meas ón mór-
shlua a bhuail léi. Bhuaileas léi corr-
uair eile nuair a bhíos i mbun an
chláir Ardán in RTÉ agus arís, bean-
nú i nGaeilge i gcónaí, cuma cé a
bheadh sa chomhluadar. 

Ní thabharfaidh aon ní ach am,
clann dhlúth agus cairde faoiseamh
agus sólás do mhuintir Harte agus
McAreavey. Beidh siad gar dár
bpaidreacha. 

Tharla tragóidí uafásacha eile an
deireadh seachtaine seo caite,
tragóidí a fhágann a muintir ag
ologón mar an gcéanna. Tragóidí a
fhágann lorg an uafáis chéanna. Cail-
leadh máthair triúir, Breda Waters,
nuair a lámhachadh í i dteannta a
páirtí i dtigh i Luimneach. 

Cailleadh bean eile as Luimneach,
Miriam Reidy, i ndiaidh sceitheadh
gáis in óstán i gCionn tSáile. Beathaí
óga luachmhara múchta. Go mba
fada uainn a leithéid de scéalta arís.

Bainisteoir Thír Eoghain, Mickey Harte, lena iníon Michaela.  (PIC. DAVID MAHER  / SPORTSFILE)

Cuimhním anois ar fhear
óg, nua-phósta, ar mhí na
meala ar oileán iargúlta
san Aigéan Indiach.
Cuimhním ar John McA-
reavey agus é buartha
faoina bhean chéile nua, i
ndiaidh di dul chuig a
seomra codlata le brioscaí
a bhailiú ach i ndiaidh
achar ama, nuair nár fhill
sí agus chuaigh sé faoina
déin. Ní féidir liom a
shamhlú, áfach, cén gheit
agus scanradh a bhain dó
nuair a fuair sé lorg a
mhná céile óige, áille sa
tseomra, tachtaithe,
marbh. 

Na Físealaíne Gaeltachta   

Treasa Bhreathnach 

Is freagraí ar na ceisteanna
thuasluaite atá ag teastáil don
chomórtas náisiúnta físealaíne,
Ciall 2011, atá á reáchtáil ag An
Gailearaí i gContae Dhún na

nGall.  Tá aighneachtaí á lorg acu don
chomórtas agus don taispeántas
físealaíne a bheidh mar chuid den
chomórtas a bheidh ar siúl 12 Márta
2011.  Tá €5000 le baint ag an duine a
thiocfaidh sa chéad áit agus €1,000 atá
mar dhara duais.   

“Tháinig an smaoineamh do Chiall,”
a deir Bernadette Cotter, duine de
mholtóirí Chiall, “ó leabhar le Theo
Dorgan a léigh Úna Campbell.  Bhí
Theo ar long mhór nuair a chuala sé
duine éigin ag labhairt Gaeilge ar an
long agus thosaigh sé comhrá leis i
nGaeilge.  Thuig sé ansin go raibh rud
éigin faoi leith acu agus go raibh
teagmháil acu nach raibh ag aon duine
eile ar an long.  Mar sin cheap Úna gur
smaoineamh maith a bheadh ann a
fháil amach an bhfuil rud éigin áirithe
ag ealaíontóirí Gaeltachta agus deis a
thabhairt dóibh díospóireacht a
dhéanamh ar an tionchar atá ag a
ndúchas ar a gcuid ealaíne, más aon
tionchar é.”  

Tá fáilte roimh gach cineál ealaíon-
tóra cur isteach ar an gcomórtas seo
más duine Gaeltachta dúchasach iad,

fiú mura bhfuil siad ina gcónaí sa
Ghaeltacht.  Tá fáilte roimh mheáin
éagsúla ealaíonta: péinteáil, priontáil,
grianghrafadóireacht, físeáin, dealb-
hóireacht, taibhléiriú agus ilmheáin
agus deis á tabhairt d’ealaíontóirí a
fháil amach cén sórt tionchair atá ag
an nGaeltacht ar a gcuid ealaíne.
Dóibh siúd atá chun tabhairt faoi
thogra péinteála, priontála, gri-
anghrafadóireachta nó dealbhóireach-
ta, ní féidir leis a bheith níos mó ná 7
dtroigh ar airde, agus dóibh siúd atá
chun saothar físeáin agus taibhléirithe
a dhéanamh ní féidir leo a bheith níos
mó ná 10 nóiméad ar fhad.  

Deir Bernadette, “Tá cultúr an
cheoil, na filíochta, na drámaíochta
agus an rince an-láidir sna Gaeltachtaí
agus anois tá seans ag dearcealaíon-
tóirí a fháil amach cé chomh láidir atá
a gcultúr dúchasach ina gcuid
saothair.”  

Dar le stiúrthóirí An Gailearaí, Úna
Campbell agus Celine Haran, is beag
atá déanta air seo sna dearcealaíona.
“Mar shampla, cruthaíonn an t-
ealaíontóir Maria Simonds-Gooding
an saothar is áille i gcónaí a léiríonn go

dearfa, i mo thuairimse, comhbhá don
Ghaeltacht,” a deir Campbell.  “Fios-
raíonn a saothar aerga ár seilbh ar an
talamh agus ár ngaol leis ag dul siar na
cianta. An Gaeilgeoir í?  An cainteoir
paiseanta Gaeilge í? I ndáiríre, an
bhfuil tábhacht ar bith le ceachtar de
na ceisteanna sin? An radharc an
chéad teanga a úsáideann ealaíontóirí
– agus tá uilíocht ag baint léi sa chiall
sin. Ar an tséala sin, tá muidne anseo
sa Ghailearaí fiosrach faoi na ceistean-
na seo go léir. Is uaidh seo a tháinig
Ciall.”  

Tá An Gailearaí i mbun oibre le 12
bhliain anuas i nDún na nGall agus iad
tiomanta chun tairbhe a bhaint as ár
n-oidhreacht agus as ár gcultúr
Gaelach ar bhealach nuálach agus
comhaimseartha.  Tá siad díreach ar tí
bogadh go dtí an Áislann i nGaoth
Dobhair agus is ann a bheidh an tais-
peántas ‘Ciall’ le feiceáil, an chéad
taispeántas sa ghailearaí nua. 

Tá gach seans ann nach mbeidh aon
difríocht idir an saothar a dhéanann
ealaíontóirí Gaeltachta agus an
saothar a dhéanann aon ealaíontóir
eile ó thaobh amuigh den Ghaeltacht.

An Gaeilgeoir í?  An
cainteoir paiseanta
Gaeilge í? I ndáiríre,
an bhfuil tábhacht ar
bith le ceachtar de na
ceisteanna sin? An
radharc an chéad
teanga a úsáideann
ealaíontóirí – agus tá
uilíocht ag baint léi sa
chiall sin. Ar an tséala
sin, tá muidne anseo
sa Ghailearaí fiosrach
faoi na ceisteanna seo
go léir. Is uaidh seo a
tháinig Ciall.”  

Le blianta fada i stair na hÉireann ní
raibh aon choláistí ealaíne in Éirinn
agus bhí ar ealaíontóirí dul go dtí an
Fhrainc chun a gceird a fhoghlaim,
agus mar gheall air sin ní raibh tion-
char ollmhór domhanda le feiceáil ar
ealaín na hÉireann.  Tá athrú tagtha ar
an scéal le roinnt blianta anuas le

teacht an idirlín agus na meán sóisial-
ta eile a dhéanann áit níos lú den
domhan.   Deir Bernadette, “Sílim go
raibh tionchar mór ar ealaín na hÉire-
ann nuair a thosaigh Éireannaigh ag
taisteal, go ndeachaigh siad thar lear
chun tuairimí nua a fháil agus casadh
le níos mó daoine agus ansin gur
tháinig siad ar ais.  Nuair a bhí mise
anseo ar an gColáiste Náisiúnta
Ealaíne agus Deartha i mBaile Átha
Cliath, ba as Sasana an chuid is mó de
na múinteoirí agus bhí meon sórt cúng
agus dúnta isteach in Éirinn ag baint
leis an ealaín.  Ach, tá sé sin uile
athraithe anois. Is Éireannaigh iad na
teagascóirí den chuid is mó anois agus
an meon oscailte suas i bhfad níos
mó.”

Cad é an tábhacht a bhaineann leis an nGaeltacht, agus an féidir é seo a chur in iúl             
Labhraíonn Treasa Bhreathnach leis an dearcealaíontóir Bernadette Cotter faoin        

   ‘Ciall 2011’ 
Is as Béal Átha an Ghaorthaidh í

Bernadette ó dhúchas agus bhog a
muintir go Baile Átha Cliath nuair a
bhí sí 12 bhliain d’aois.  Tar éis di dul ar
an gColáiste Náisiúnta Ealaíne agus
Deartha i mBaile Átha Cliath, fuair sí
scoláireacht Fulbright a thug go San
Francisco í 11 bhliain ó shin agus is ann
a chaith sí 11 bhliain dá saol,  “Bhí an
meon i leith na healaíne ann an-
difriúil le hÉirinn. Bhí sé iontach
oscailte agus bhí sé cosúil le ‘anything
goes’. Bhí múinteoirí agus ealaíontóirí
ann ón gCóiré Theas, ón tSeapáin agus
ón domhan mór, rud a bhí iontach.  Is
cuimhin liom nuair a bhí mé ann go
raibh daoine i gcónaí ag rá liom go
raibh obair an-Éireannach á déanamh
agam agus níor thuig mé ag an am
céard a bhí i gceist acu.  Bhí rithim an-
mhall agam le mo chuid oibre agus
d’fhéadfadh sé an-chuid ama a thógáil
orm píosa a chríochnú agus bhí na
Meiriceánaigh i bhfad níos tapúla lena
gcuid oibre.  Sílim go mbíonn tionchar
ag do bhaile dúchasach ar do chuid
saothair agus ar an gcaoi a n-oibríonn
tú.”

Is ealaín suiteála (installation art)
den chuid is mó a dtugann Bernadette
faoi, agus tá sí ag tabhairt faoi thogra
mór suiteála faoi láthair a bhfuil sí tar
éis a bheith ag obair air ar feadh bliana
agus, a deir sí, a thógfaidh suas le bli-
ain eile, ar a laghad.  I láthair na huaire
tá sí ag tabhairt faoi ealaín a
bhaineann úsáid as an bhfuáil agus
obair láimhe a d’fhoghlaim sí nuair a
bhí sí ag fás aníos agus síleann sí go
bhfuil an pobal Éireannach, mar aon le
healaíontóirí na tíre, ag iompú ar ais i
dtreo ár dtraidisiúin chultúrtha.  Ní hé
sin le rá nach féidir leis seo aon bhaint

a bheith aige leis an domhan mór.
Beidh taispeántas de shaothar
Bernadette le feiceáil go luath sa
Chóiré Theas.   

Is múinteoir í Bernadette in Ionad

Cultúrtha Bhaile Bhuirne agus cé go
síleann sí go bhfuil sé sách deacair
maireachtáil sa tír seo mar ealaíontóir,
dar léi, tá an t-ádh orainn i gcom-
paráid le tíortha eile.  “Tá i bhfad níos
mó tacaíochta a fáil anseo againn ná
mar a bhíonn á fháil ag ealaíontóirí i
dtíortha eile.  Mar shampla i Meiriceá
bíonn ealaíontóirí ann a chaithfeadh
dhá nó trí phost a bheith acu chun go

mbeidh siad in ann an cíos ard a íoc, a
gcuid bia a cheannach agus deis a
thabhairt dóibh a bheith ag tabhairt
faoin ealaín ina gcuid ama féin.  Tá
tacaíocht againn anseo ó ghrúpaí mar
Aosdána agus Ealaín na Gaeltachta.”  

Níl Bernadette mar chuid d’Aosdána
ach tá sí mar chuid de ghrúpa áitiúil,
Ealaíontóirí Mhúscraí, grúpa ealaíon-
tóirí atá ag teacht le chéile le 11 bhliain
anuas.  “Tá sé tábhachtach go bhfuil
grúpaí mar seo sna Gaeltachtaí.  Tá

Is cuimhin liom nuair
a bhí mé ann go raibh
daoine i gcónaí ag rá
liom go raibh obair
an-Éireannach á
déanamh agam agus
níor thuig mé ag an
am céard a bhí i gceist
acu.  Bhí rithim an-
mhall agam le mo
chuid oibre agus
d’fhéadfadh sé an-
chuid ama a thógáil
orm píosa a chríochnú
agus bhí na Meiriceá-
naigh i bhfad níos
tapúla lena gcuid
oibre.”

grúpa ealaíontóirí Gaeltachta a tha-
gann le chéile i nDún na nGall agus
ceann eile sa Daingean, nach bhfuil
ainm oifigiúil orthu ach níl sé sin táb-
hachtach.  Tá muid uile scaipthe
amach sna Gaeltachtaí agus ní go
rómhinic a bheinn ag taisteal go Dún
na nGall, abair, mar sin tá sé táb-
hachtach go mbeadh ealaíontóirí ann
le casadh leo chun tacaíocht a thab-
hairt dá chéile agus go mbeadh ionad
lárnach do na healaíona sa Ghaeltacht.
Ó thosaíomar ag casadh lena chéile 11
bhliain ó shin tá níos mó daoine
meallta againn chun tabhairt faoin
ealaín.”  

Is í Bernadette duine de na moltóirí
a bheidh ag déanamh meastóireachta
ar shaothar ealaíne na n-ealaíontóirí
Gaeltachta. Is iad na moltóirí eile:
Páraic Breathnach as Gaillimh, Maria
Simmons-Gooding as Ciarraí, Lillis Ó
Laoire as Dún na nGall, agus Theo
Dorgan as Baile Átha Cliath.  Síleann
Bernadette go bhfuil sé tábhachtach
go bhfuil smaointeoireacht an ealaíon-
tóra le feiceáil ina gcuid saothair agus
iad ag iarraidh ceisteanna an chomór-
tais a fhreagairt.  Ar ndóigh, beidh
pointí eile áirithe tábhachtach do na
moltóirí eile. 

Cé go mbeidh an taispeántas le
feiceáil i nGaoth Dobhair i gContae
Dhún na nGall ní bheidh ar na
healaíontóirí féin an saothar a thab-
hairt ann.  Beidh cúig phointe bail-
iúcháin ann ar fud na tíre gur féidir
leat do shaothar a thabhairt ann: Gold-
en Thread Gallery i mBéal Feirste,
10rn-5in ar 16 Feabhra; The Culture
Box i mBaile Átha Cliath, 10rn-5in ar
18 Feabhra; Leabharlann Chontae
Chorcaí, 10rn-5in ar 24 Feabhra; Ionad
Ealaíon na Gaillimhe, 10rn-5in an 25
Feabhra; agus An Lárionad Réigiúnach
Cultúrtha i Leitir Ceanainn, 10rn-5in
ar 25 Feabhra.  Is féidir an saothar a
fháil ar ais ó na hionaid seo i mí na
Bealtaine tar éis an taispeántais. Tá na
sonraí uile ar fáil ó www.angaeilear-
aí.com Is é an spriocdháta le haghaidh
iontrálacha ná 5in Dé hAoine 25
Feabhra agus is féidir na foirmeacha
iontrála uile a fháil ó angailearaí.com.
Déanfar lainseáil ar an taispeántas ar
an Satharn, 12 Márta ag 6in nuair a
fhógrófar buaiteoir an chomórtais
chomh maith.  Tá táille iontrála de €15
an saothar i gceist ach is féidir suas le
ceithre shaothar a chur isteach sa
chomórtas. 

       tríd an ealaín?  An bhfuil tionchar ag an nGaeltacht ar chleachtais na ndearcealaíon?
       chomórtas ‘Ciall 2011’ agus a gcuid iarrachtaí freagraí na ceisteann seo a fhiosrú. 

6 TEIC & GNÓ

Tráthnóna
Eolais faoi
Ghradam
Sheosaimh
Uí Ógartaigh
Gradam Ghnó 
Dátheangach na Gaillimhe
Meadhbh Ní Eadhra

TÁTHAR sa tóir anois ar an “gnó
dátheangach is fearr” agus chuige
seo tá Gaillimh le Gaeilge, i bpáirt le
buaiteoir Ghradam Uí Ógartaigh na
bliana anuraidh, Bácús Uí Ghríofa,
ag eagrú Tráthnóna Eolais faoin
ardghradam seo ar an Déardaoin 27
Eanáir 2011 ó 6.30 in go 7.30 in i
mBácús Uí Ghríofa, Sráid na Siopaí,
Gaillimh.

Is gradam bliantúil é seo ‘a aith-
níonn’, ‘a onóraíonn’ agus ‘a
chomóireann’ an obair mhór
dhátheangach ar fad a dhéantar i
gCathair na Gaillimhe. Ainmníodh
an gradam in onóir an Uasail
Seosamh Ó hÓgartaigh (nach
maireann), ball bunaithe agus rúnaí
cuideachta Ghaillimh le Gaeilge.

Is deis iontach atá sa Tráthnóna
Eolais seo chun casadh le hiarb-
huaiteoirí an ghradaim agus fáil
amach conas a d’éirigh leo an
gradam a bhaint amach.  Déanfaidh
moltóirí an ghradaim cur síos ar an
bpróiseas moltóireachta agus beidh
Foireann Ghaillimh le Gaeilge ar fáil
le haon cheisteanna a fhreagairt
agus le cabhrú leat ullmhú don
ghradam. Labhróidh Séamas Ó
Gríofa ó Bhácús Uí Ghríofa faoin
nGradam a bhuachan agus conas a
chabhraigh sé leis a bhranda a
neartú agus a ghnó a chur chun
cinn. Beidh foirmeacha iarratais ar
fáil ar an oíche agus beidh sóláistí ar
fáil chomh maith.  

Ní gá duit a bheidh líofa sa
Ghaeilge chun páirt a ghlacadh sa
ghradam clúiteach seo. Is í aidhm
an ghradaim ná aitheantas a thab-
hairt do chomhlachtaí agus d’ea-
graíochtaí i gCathair na Gaillimhe a
thaispeánann an Ghaeilge in úsáid

ar bhealach ‘dáiríre,’
‘cruthaitheach’ agus ‘feiceálach’ ina
ngnó/eagraíocht agus a léiríonn an
tionchar a lean as seo ar an bhfoire-
ann agus ar íomhá dhátheangach
na cathrach.

Tá an-áthas ar Ghaillimh le
Gaeilge go bhfuil comhlachtaí
áitiúla ag leanúint ar aghaidh ag
tacú le Gradam Sheosaimh Uí Ógar-
taigh, ag cur pacáiste iontach gnó
de luach €15,000 ar fáil.   Sa
phacáiste iontach gnó seo, tá beart
fógraíochta leis an Galway Adver-
tiser, 38 píosa fógraíochta laethúla
le Galway Bay FM, comhairle ar
chlódóireacht, ar dhearadh agus ar
mhargaíocht le Snap Printing, eitilt
fillte do sheisear chuig Dún
Éideann ó Aerfort na Gaillimhe,
agus ballraíocht bhliana saor in
aisce le Cumann Tráchtála na Gail-
limhe agus le Gaillimh le Gaeilge.

Tá dhá chatagóir sa ghradam –
comhlachtaí ina bhfuil níos mó ná
fiche fostaithe agus comhlachtaí
ina bhfuil fiche nó níos lú fostaithe.
Gheobhaidh buaiteoirí na
gcatagóirí macasamhail de
Ghradam Sheosaimh Uí Ógartaigh
le coinneáil atá urraithe ag Údarás
na Gaeltachta. 

Is deis iontach í seo do ghnólach-
taí le bheith i lár an mhargaidh mar
ghnólacht/chomhlacht atá bródúil
as a bheith ag úsáid na Gaeilge ina
ghnó.  Cuireann Gaillimh le Gaeilge
seirbhís Ghaeilge sa Ghnó ar fáil,
saor in aisce do ghnólachtaí/d’ea-
graíochtaí chun cuidiú leo cur
isteach ar an ngradam. Más mian
leat tuilleadh eolais a fháil faoi
Ghradam Sheosaimh Uí Ógartaigh,
déan teagmháil le do thoil le Gail-
limh le Gaeilge ar:  091-568876 nó
téigh chuig www.gleg.ie.      

Foras na Gaeilge ag glacadh
le hiarratais ar scéimeanna
Meadhbh Ní Eadhra

TÁ sé fógartha ag Foras na Gaeilge go
bhfuil siad ag glacadh le hiarratais do
scéimeanna éagsúla faoi láthair. Ar
cheann de na scéimeanna seo tá scéim
An Ghaeilge sa Phobal. Is í aidhm na
scéime seo ná tacú le grúpaí pobail
imeachtaí a reáchtáil leis an Ghaeilge a
chur chun cinn ar bhonn logánta. Tá
tacaíocht suas le €5,000 / £3,500 ar fáil
do choistí pobail leis an nGaeilge a
spreagadh agus a úsáid ar bhonn logán-
ta. 

An dara scéim ná an Scéim um Ábhair
Dhátheangacha/Ghaeilge. Táthar ag
tairiscint maoiniú meaitseála do gach
Fiontar Beag agus Meánach tríd an
scéim seo a bhfuil mar aidhm aici tacú
le Fiontair Bheaga agus Mheánmhéide
ábhar eile infheictheachta a tháirgeadh
agus a úsáid le Gaeilge nó go dáthean-
gach. 

Táthar ag tairiscint maoiniú meait-
seála do gach Fiontar Beag agus Meá-
nach tríd an Scéim um
Chomharthaíocht

Dhátheangach/Ghaeilge. 
Cuirtear maoiniú ar fáil chun

comharthaíocht as an nua agus
comharthaíocht in ionad sean-
chomharthaí a chur in oiriúint amhail
comharthaí d’Aghaidh Siopa,
comharthaíocht ar Fheithiclí Gnó,
comharthaí lasmuigh srl. 

Tá iarratais á nglacadh freisin do
Scéim na gCampaí Samhraidh. Is í
aidhm na scéime seo ná tacú le grúpaí
taobh amuigh den Ghaeltacht campaí
samhraidh a reáchtáil trí mheán na
Gaeilge idir 27 Meitheamh 2011 agus 26
Lúnasa 2011. Is scéim neamhbhrabúis í
seo chun táillí na rannpháirtithe a
choinneáil íseal. 

Scéim eile ná Scéim na nImeachtaí
Óige. Tríd an scéim seo, tá maoiniú á
chur ar fáil d’imeachtaí oiriúnacha trí
Ghaeilge don aos óg agus a bhfuil mar
aidhm acu “Úsáid na Gaeilge a chur
chun cinn, a chothú agus a neartú”. Ní
mór imeachtaí feiliúnacha a chuirfidh
le deiseanna úsáide na Gaeilge do
dhaoine óga a bheith á reáchtáil idir 1
Meán Fómhair 2011 agus 30

Meitheamh 2012.  Tá an scéim seo
oscailte d’aon dream nach eagraíocht
bhunmhaoinithe iad. 

Díríonn Scéim na bhFéilte ar fhéilte a
bhfuil sé mar aidhm acu na healaíona
Gaeilge, na healaíona dúchasacha agus
oidhreacht na Gaeilge a chothú agus a
chur chun cinn trí mheán na Gaeilge nó
go dátheangach, mar dhlúthchuid den
fhéile, agus ardán a chur ar fáil go
hidirnáisiúnta, do phobal na Gaeilge,
don mhórphobal agus d’earnáil na n-
ealaíon. 

An scéim dheireanach gur féidir iar-
ratais a dhéanamh air ná Scéim na
gComplachtaí Drámaíochta. Díríonn an
scéim seo ar Chomplachtaí Drá-
maíochta Gaeilge a bhfuil mar aidhm
acu drámaíocht na Gaeilge a chothú, a
fhorbairt, agus a chur ar fáil d’earnáil na
n-ealaíon, do phobal na Gaeilge, don
mhórphobal, agus don earnáil
oideachais.

Tá tuilleadh eolais faoi na scéimean-
na seo go léir, chomh maith le
foirmeacha iarratais, ar fáil ar shuíomh
Fhoras na Gaeilge, www.gaeilge.ie.

Ionadaithe ó fhoireann Fiontar agus ón mBrainse Logainmneacha ag bronnadh an tSéala Eorpach Teanga 2010,
Meán Fómhair 2010. Tá 3 phost lánaimseartha á bhfógairt ag Fiontar faoi láthair. Tá dhá fholúntas ann d’eagarthóirí
taighde agus tá folúntas amháin ann do Léachtóir i dTeicneolaíochtaí Teanga. Tá tuilleadh sonraí chomh maith le
foirm iarratais ar fáil ar na suíomhanna www.focal.ie agus www.logainm.ie. Deis neamhchoitianta í seo oibriú sna
daonnachtaí digiteacha Gaeilge, ag forbairt acmhainní luachmhara teanga don ré atá romhainn.

Folúntais in Fiontar

Forbairt Pobail Mhaigh Cuilinn Teo.
Oifigeach Forbartha

Tá Forbairt Pobail Mhaigh Cuilinn Teo. ag lorg Oifigeach Forbartha chun clár forbartha pobail
agus teanga a fheidhmiú i Maigh Cuilinn.

Is post trí lá sa tseachtain, ar chonradh bliana, atá i gceist, ach
d’fhéadfaí síneadh a chur leis seo i gcúinsí áirithe agus maoiniú a
bheith ar fáil. Bheadh sé ina bhuntáiste go mbeadh na
scileanna/cáilíochtaí seo leanas ag iarratasóirí:

• ábalta oibriú as a stuaim féin
• taithí ar fhorbairt pobail tuaithe
• forbairt tograí cultúir agus teanga
• sárscileanna idirphearsanta, cumarsáide agus scileanna 

bainistíochta ar thograí a bheith aige/aici
• scileanna ríomhaireachta agus cruinneas i scríobh agus i 

labhairt na Gaeilge

Seol iarratas, mar aon le CV, roimh 5.00 i.n. 
Dé hAoine 21 Eanáir 2011 chuig:

Oifigeach Forbartha, 
Forbairt Pobail Mhaigh Cuilinn Teo. 

Árus Uilinn, 
Maigh Cuilinn, 

Co. na Gaillimhe 

Is féidir eolas breise a fháil trí ríomhphost
a sheoladh chuig:

peadarconradhnagaeilge@eircom.net

De dhíth
Oifigeach Forbartha

Gaeilge
Post lánaimseartha 

Scéim Phobail Gaeilge
Eanáir 2011 –Nollaig 2013

Critéir Riachtanacha:
• ardchumas sa Ghaeilge, idir labhairt agus scríobh.
• taithí ar chumarsáid éifeachtach a dhéanamh le daoine
• taithí ar chláir agus thionscnaimh theanga a fhorbairt.
• taithí in earnáil na Gaeilge

Critéir  Inmhianaithe: 
• taithí ar mhaoiniú a fháil.
• freagrach as buiséad agus as tuairisciú airgeadais
• taithí ar dhul i gcion ar dhaoine.

Tuarastal: Ag tosú ar £24,089 sa bhliain. Fad: Trí bliana ar chonradh.

Faightear foirm iarratas ó
http://www.eoinsoft.com/foirmIarratais.doc
Seoltear foirmeacha líonta go dmaccoille820@c2kni.net

Spriocdháta iarratais: 14 Eanáir 2011. Agallaimh 18 Eanáir 2011.

Tá an post seo á mhaoiniú ag Foras na Gaeilge.   
Is fostóir comhdheiseanna é Croí Éanna.

        

 

 

 

             Nó is féidir scríobh chuig an seoladh thíosluaite agus an uimhir thagartha chuí a lua.

Ba chóir foirmeacha comhlánaithe a bheith faighte ag an seoladh thíosluaite roimh

Tá Foras na Gaeilge tiomanta don chomhionannas deise agus cuirimid fáilte roimh iarratais ó iarrthóirí a bhfuil na cáilíochtaí cuí acu beag beann ar chreideamh, ar inscne, ar mhíchumas, ar chine, ar dhearcadh 
polaitíochta, ar aois, ar stádas pósta, ar chlaonadh gnéis nó cé acu atá nó nach bhfuil cleithiúnaithe acu.  De réir fiúntais amháin a mheasfar gach iarratas.  Proficiency in the Irish language, both written and 
verbal, is an essential requirement for the above posts.

€ €

An bhfuil 
folúntas agat?

Tóg fógra le Gaelscéal, lascaine le fáil 
ar leathanach folúntais.

Déan teagmháil le Patricia ag 086–0234251 
nó fograi@gaelsceal.ie

 

eolas@macallateo.com

macallateo.com

7 COMHSHAOL

Sábháil Uisce Báistí

Treasa Bhreathnach 

Ní fada go mbeidh billí
uisce le híoc ag gach
úinéir tí sa tír, mar sin
an bhfuil sé in am
dúinn súil a

chaitheamh siar ar mhodhanna
sábháil uisce ár sinsear, agus ar
shábháil uisce báistí?  Is in 1997 a
fuair an rialtas réidh le táillí uisce
ach d’fhógair rialtas seo againne i
mbuiséad 2010 go mbeifear ag cur
na dtáillí i bhfeidhm arís. 

Tá sé beartaithe go mbeidh táillí
uisce curtha i bhfeidhm timpeall
na tíre faoi 2014 agus chun é seo a
dhéanamh go gcuirfear méadar i
ngach teach timpeall na tíre.
Ceaptar go dtiocfaidh na táillí
uisce i bhfeidhm ort má úsáideann
tú níos mó ná an liúntas saor in
aisce atá á thabhairt do gach teach. 

Tá sé beartaithe ag an rialtas
infheistíocht de €320 milliún a
dhéanamh i gcóras uisce na tíre
idir 2010 agus 2012.  

Meastar go bhfuil 43% d’uisce ag
sileadh amach as píopaí uisce na
tíre, mar sin is é sin 43% d’uisce
atá ag imeacht go hiomlán ar strae
agus an t-airgead a chosnaíonn sé
chomh maith.  

Is é an sprioc atá ag an Aire
Comhshaoil John Gormley ná 1.1
milliún méadar a chur isteach i
dtithe na hÉireann roimh 2012.  Níl
sé soiléir go fóill cén costas a bhei-
dh i gceist leis na méadair a lonnú i
ngach teach ach tá suas le €550
milliún Euro beartaithe ag an rial-
tas chun baint ó Choimisiún an
Chúlchiste Náisiúnta Pinsean
chun cabhrú le costas na méadar a
íoc.  

Chonaic muid uile a laghad
uisce a bhí ann timpeall na tíre le
linn na Nollag agus taiscumair na
gComhairlí Contae ró-íseal chun
déileáil leis an éileamh. 

Úsáideann Éireannaigh timpeall
150 lítear an duine in aghaidh an

lae agus is é seo ceann de na rátaí
is airde san Eoraip agus is cinnte
go bhfuil an easpa táillí uisce ag
cur leis seo mar go mbreathnaíonn
Éireannaigh ar uisce mar
acmhainn atá saor in aisce.  

Má chaitear smaoineamh ar

bhillí uisce b’fhéidir go mbeadh
muid níos cúramaí faoin méid
uisce a úsáideann muid. 

Tá gach seans go mbeidh níos
mó tóra ar chórais mar shábháil
uisce báistí, rud nárbh fhéidir ach
a bheith go maith don timpeal-

lacht. 
Níl muid ag caint ar an mbairille

ar chúl an tí mar a bhíodh in aimsir
do sheanmháthar nó do mháthar
níos mó, tá dul chun cinn ollmhór
déanta leis na córais sábháil uisce
báistí timpeall an domhain agus in
Éirinn.  

Úsáideann an chuid is mó de
thithe in Éirinn 85% dá gcuid uisce
(a mbeidh orainn íoc air amach
anseo) i gcomhair an leithris, gar-
raíodóireachta agus rudaí eile
nach ól ná ithe iad. 

Tá sé tuartha ag saineolaithe ón
‘Community Climate Change Con-
sortium’ go mbeidh samhraí níos
teolaí agus níos tirime againn agus
geimhrí níos teolaí agus níos fliche
againn, mar sin is léir go bhfuil sé
in am dúinn ár gcuid fadhbanna
uisce a réiteach anois don tod-
hchaí.  

Bíonn costais éagsúla ar na
córais sábháil uisce báistí ach is
féidir leat an córas a cheannach
agus é a bheith seachadta agus
coimisiúnaithe ar chostas de
€2,900.  

Tá neart córais éagsúla ann, mar
sin b’fhiú duit beagán taighde a
dhéanamh sula ndéanann tú cin-
neadh cén córas a cheannóidh tú.
Má tá costas rómhór i gceist le
córas sábháil uisce is féidir leat
neart féiríní beaga don bhaile a
cheannach a dhéanfadh difríocht
do do bhille uisce, mar shampla
caipín do do chith a choinneoidh
smacht ar an méid uisce a
úsáideann tú, sconna faoi leith
nach ligfeadh an iomarca uisce
amach agus giúirléidí a chabhródh
leat níos lú uisce a úsáid nuair atá
tú ag sruthlú an leithris. 

Téigh chuig watersave.ie chun
blaiseadh de na hábhair seo a
fháil. 

Tá neart comhlachtaí in Éirinn
faoi láthair a bhfuil saineolas acu
ar chórais sábháil uisce, mar
shampla rainman.ie

Fliú na muc go holc ó thuaidh
le hAnton Mac Cába

BA sa Tuaisceart a tharla 14 den 50
bás a cláraíodh sa Ríocht Aontaithe ón
bhfliú mucúil. Bhí an mhuintir a fuair
bás idir 7 agus 67. Leis, is ag fulaingt
den bhfliú mucúil atá 30% orthu siúd
atá faoi chúram criticiúil in oispidéil
an Tuaiscirt.

Shéan urlabhraí thar ceann an Pub-

lic Health Agency (PHA) gur chiallaigh
seo go raibh an fliú níos measa ná sa
Bhreatain. Dar leis an urlabhraí, is mar
go bhfuil sé níos éasca staitisticí a
bhailiú atá na figiúirí mar atá. Tá sin
amhlaidh mar go bhfuil níos lú
oispidéal sa Tuaisceart. 

Dúirt an Dr Carolyn Harper,
Stiúrthóir ar an tSláinte Phoiblí don
Tuaisceart, nach raibh daoine óga ag

fulaingt go díréireach. “Leis an phobal
a chur ar a suaimhneas anseo, tig liom
a dheimhniú nach bhfuil difear ar bith
idir an patrún ginearálta den fhliú
mucúil san am i láthair, i gcomparáid
leis an chuid eile den Ríocht Aon-
taithe,” ar sise. Dúirt sí go raibh sin
bunaithe ar scrúdú a rinneadh ar na
sonraí, agus ar chainteanna le saineo-
laithe sa Ríocht Aonaithe.

De réir an PHA, bhí fadhbanna
bunúsacha sláinte ag 10 den 14 a fuair
bás. Ach i measc an ceathrair eile, bhí
fear 52 bliain d’aois nach raibh riamh
fadhbanna sláinte aige.

Chuir sin imní ar Jim Wells,
cathaoirleach ar an Choiste Sláinte sa
Tionól. Dúirt seisean go bhfuil amhras
air go gciallaíonn básanna an
cheathrair go bhfuil athrú ar an víris

fliú mhucúil. “Anuraidh, bhí fadhban-
na bunúsacha sláinte ag an naonúr
déag a fuair bás,” ar seisean.  

Meastar go dtagann víris an fhliú
mhucúil ó fhliú mór 1918. Fuair idir 50
agus 100 milliún duine bás dá bharr.
Chuir daoine an galar ar na mucanna.
Bhí 1918 ar an chéad uair a bhí fliú ar
mhucanna. Tháinig athruithe ar an
víoras ó shin.

Ag tuar aimsir na linne seo ...
Pléann Conn Ó Muineacháin iarrachtaí nua chun aimsir
athraitheach na hÉireann a mhíniú dúinn

Cheapas go gcaithfinn mo
shaol ar fad gan ‘Nollaig
Bhán’ a fheiscint. Agus is
cosúil nach Nollaig Bhán
a bhí sa cheantar seo go

teicniúil ar aon nós ós rud é nár thit
sneachta ar an 25ú lá. Ach bhí sé ina
luí ar feadh seachtaine gan leá ag an
dtráth sin, agus ba leor sin domsa.

Tar éis Lá Nollag is ea a thit an
sneachta anseo in 2009, ach bhí sé
sin gar go leor.

Anois ceapann mo pháistí gurb
amhlaidh a thiteann sneachta gach
aon Nollaig. Is mór an t-athrú é ar an
scéal mar a bhí.

“Tá fhios ag gach aon duine anois
cá bhfuil na píopaí uisce faoin dta-
lamh aige,” a dúirt comharsa liom.
“Bhí fiche bliain ann agus níor ghá
dúinn fiú smaoineamh ar na píopaí

céanna.” Bhí an ceart aige. Tá go
leor againn a fuair amach an Nollaig
seo nach raibh na píopaí céanna
doimhin a ndóthain sa talamh.

D’fhoghlaimíomar na sean-nósan-
na traidisiúnta athuair: ag iompar
uisce chun an tí agus á spáráil go
cúramach. Ag spáráil na gcupán
chomh maith nuair nach féidir an t-
inneall níocháin a úsáid. Ag roinnt
scéalta leis na comharsana nuair a
chastar orainn iad ag an dtobar nó ag
an dtancaeir. Agus bhí an comhrá sin
ar an sean-nós chomh maith, ag plé
ábhair a bhíodh riamh i mbéal an
phobail, is é sin: an aimsir.

Cinnte, ar feadh roinnt blianta, bhí

ábhair eile á bplé againn. Praghas na
dtithe mar shampla. Ach tá an bhoil-
geog sin séidte anois ag gaoth fhuar
an Artaigh agus ag ‘cúnamh’ fuar an
IMF. Tá daoine a chuireann spéis ar
leith san aimsir, dár ndóigh. Bhí siad
riamh ann.

Daoine a bhfuil Scáileán Steven-
son sa ghairdín acu le toisí aimsire a
thomhas. 

Nó bailíonn siad báisteach i bpró-
ca agus breacann na torthaí i gcói-
pleabhar. Nó faireann siad na
spéartha agus aithníonn siad
comharthaí nach dtabharfadh
gnáthdhuine faoi deara.

Duine acu sin is ea Mark Dunphy,
feidhmeannach caidrimh phoiblí ó
Chontae an Chláir. Glacann sé páirt
sa chlár plé ar chúrsaí aimsire ar an
suíomh Boards.ie. Agus fuair sé

amach go gcuireann go leor daoine
spéis san aimsir a bhíonn againn
anseo in Éirinn agus níl siad go léir in
Éirinn ach an oiread.

Duine acu sin is ea Peter O’Don-
nell, saineolaí aimsire a bhfuil cónaí
air i gCeanada. Tá na blianta caite
aige ag déanamh taighde ar aimsir
Thuaisceart Mheiriceá, ach chuir sé
spéis in aimsir na hÉireann toisc go
bhfuil sí chomh hathraitheacheach
sin.

Thosaigh sé ag glacadh páirte i
gclár plé na haimsire ar Boards.ie
agus chuir sé aithne ar Mark agus ar
bhaill eile an chórais sin. Thuill sé
meas de dheasca chaighdeán na
réamhaisnéise a d’fhoilsigh sé ansin.

Ansin, mí na Samhna seo caite,
rith an smaoineamh le Mark Dunphy
go mb’fhiú an sórt saineolais agus
díospóireachta a bhí ar an gclár plé a
oscailt amach ar bhealach éigin don
bpobal i gcoitinne. Bhunaigh sé an
suíomh idirlín
IrishWeatherOnline.com. D’éirigh
leis an suíomh lucht leanta mór a
fháil i dtréimhse an-ghearr.
Chuidigh na

gréasáin shóisialta ar nós Twitter
agus Facebook go mór leis an bhfás
sin. Thuig Mark nach leor an t-eolas
amháin a chur ar fáil. Is breá le
daoine a bheith ag comhrá faoin
aimsir agus tugann an tseirbhís nua
seo an deis sin dóibh. 

Scaipeann lucht leanta na seirb-
híse an scéal, ag ath-tweetáil agus ag

moladh na seirbhíse i measc a
gcairde - mealltar lucht leanta nua
chun na seirbhíse.

Ach ní scaipfí an scéal chomh
tapaidh céanna mura mbeadh an
aimsir neamhghnáthach a bhí
againn an geimhreadh seo. É sin
agus caighdeán na réamhaisnéisí a
chuireann Peter O’Donnell amach.

Baineann Peter úsáid as na sonraí
meitéareolaíochta céanna atá cruin-
nithe ag Met Éireann agus ag áisin-
teachtaí aimsire eile ar fud an
domhain. 

Is furasta na sonraí sin a chruinniú.
An córas aimsire a shamhaltú agus a
thuar: sin í an obair mhór!

Tá spéis ar leith ag Peter O’Donnell i
réamhaisnéisí fadtéarmacha. Thuar sé
i mí na Samhna go mbeadh
geimhreadh fuar ann agus deir sé nach
bhfuil deireadh an tsneachta feicthe go
fóill. Deir sé go bhfillfidh an sioc arís
roimh dheireadh na míosa agus go
bhfuil seans maith ann go bhfeicfear
go leor sneachta i mí Feabhra.

Tá seomra comhrá beo ar an suíomh
chomh maith agus gach aon sórt ceiste
á cíoradh ann. Foilsíonn siad scéalta
aimsire agus eolaíochta ó chian agus ó
chóngar, mar shampla tuilte na h-
Astráile agus bolcáin san Iodáil. Fiú tá
corrscéal ann faoi rogha

faisin an réamhaisnéiseora teilifíse
Jean Byrne!

An léargas? Gealltar go leanfaidh an
spéis agus an comhrá cibé sórt aimsire
a bhíonn ann!

Tá spéis ar leith ag Peter
O’Donnell i réamhaisnéisí
fadtéarmacha. Thuar sé i
mí na Samhna go mbeadh
geimhreadh fuar ann agus
deir sé nach bhfuil
deireadh an tsneachta
feicthe go fóill. Deir sé go
bhfillfidh an tsioc arís
roimh dheireadh na míosa
agus go bhfuil seans maith
ann go bhfeicfear go leor
sneachta i mí Feabhra.

1916 - Seachtar na Cásca

Coiscéim / Abú Media
2010 Le hAindrias Ó
Cathasaigh, €10

Léirmheas le Feargal
Mac Ionnrachtaigh

Tá áthas an domhain orm a
admháil go bhfuil folús
millteanach i léamh agus
scríobh na staire
comhaimseartha á líonadh

ag an tseoid seo de leabhar ó pheann
Aindrias Uí Chathasaigh. Ba tháb-
hachtaí agus ba shuntasaí arís an
tsraith de chláracha iontacha teilifíse
dar teideal ‘1916 - Seachtar na Cásca’ a
bhí ar TG4 le déanaí, ar a bhunaigh Ó
Cathasaigh an leabhar beag gleoite
seo.

Rachainn chomh fada agus a rá
gurb iad na cláracha staire Éireannaí
is fearr a rinneadh ó tháinig ann don
bhosca féin! Scannáin faisnéise a bhí
iontu ina raibh aisteoirí cumasacha, é
readúil, simplí agus siamsúil ar
bhealach a chothaigh suim an
ghnáthdhuine i stair na hÉireann
agus sa tréimhse réabhlóideach go
háirithe. Sheachain siad aon chas-
tacht pholaitiúil san anailís agus sa
chur chuige. Cuireadh fíricí na staire i
bhfriotal ar dhóigh nuálach a bhí go
fóill féin cuimsitheach go leor le cur
leis an bhuneolas s’againn ar na
heachtraí agus pearsantachtaí
mórchúiseacha. Éacht teilifíse a thug
suntas don fhírinne gur chuir baicle
díograiseoirí cor ríthabhachtach i
gcinniúnt na staire ar bhealach a
léiríonn gur féidir le gnáthdhaoine
bheith ina ‘gníomhairí ar son an
athraithe’.

Ar an drochuair, ní féidir a rá sa
chás seo go bhfuil an leabhar níos

fearr ná na ‘scannáin’ mar gur
achoimre ghinearálta é an leabhar ar
na cláracha teilifíse, rud a chiallaíonn,
ní amháin go gcailltear na híomhánna
drámatúla ach, go deimhin, gur
boichte doimhneacht an eolais agus
leithne na hanailíse. 

B’fhiú suntas a thabhairt don údar
féin, Aindrias Ó Cathasiagh, a rinne
mórchuid na hoibre ar na cláracha
fosta. Staraí éirimiúil agus sóisalach
aitheanta atá ann a bhronn saothar
den scoth orainn le blianta fada
anuas, ina measc ‘An Modh Cong-
haileach’, tráchtas cuimistheach ar
pholaitíocht Shéamuis Uí Chonghaile
agus ‘Ag Samhlú Troda’, an taifead is
cuimsithí a rinneadh go nuige seo ar
shaol streachailte Mháirtín Uí Chad-
hain. Mar sin féin, ní fhéadfaí a
áiteamh gur bhrúigh sé a chuid
polaitíochta sóisialaí féin ar an
saothar seo. Léirigh sé an méid céan-
na measa ar náisiúnachas
frithshóisialach Shéain Mhic Dhiar-
mada agus ar chúlra saibhir Joe Plun-
kett agus a léirigh sé ar an saol
streachailte sóisialach a throid an
Conghaileach féin. Tá gairmiúlachas
ag baint leis an chur chuige
chothrom, neamhspleách seo a
mheasann gach carachtar bunaithe ar
chomhthéacs pearsanta chomh maith
le tábhacht a gcuid iarrachtaí féin. 

Mar sin féin, ní dócha go dtiocfadh
a rá go bhfuil an insint féin go hiom-
lán gan locht, go háirithe sa chaibidil
ar an Phiarsach. Tá cósúlacht anseo

leis na cláracha sa chaoi gurb é clár an
Phiarsaigh an ceann ba laige, gan
amhras. Cur síos saonta atá ann a
leanann barraíocht don chlaonadh i
léamh athbhreithnitheach cúng lei-
théidí Ruth Dudley Edwards.
Cuireadh easpa suntais sa Phiarsach
mar cheannródaí oideachais agus mar
réabhlóidí litríochta agus tuilleadh
béime ar an chúthaileacht phearsanta
s’aige le mná. Cothaíodh íomha den
bhrionglóidí rómánsúil mire sa léiriú
ar na hóráidí dramatúla s’aige sa GPO.
Tagann seo fríd sa leabhar fosta le rái-
tis gan substaint ar nós, ‘nuair a
thugadh sé cuairt ar an nGaeltacht,
d’fheiceadh sé daoine breátha agus
teanga aoibhinn dá labhairt acu, ach
níor thuig sé an bochtanas mill-
teanach a bhí dá fhulaingt acu’. Níl
fianaise a thacaíonn leis an tuairim
mhíchruinn seo - a mhalairt, b’fhéidir,
má léitear an saothar deireanach
s’aige, The Sovereign People ina dta-
gann daonnacht an Phiarsaigh maidir
le bochtanas go mór chun cinn mar
aon lena chur in éadan na
húineireachta príobháidí a
chruthaíonn an bochtanas céanna.
Seans go gcuirfeadh sliocht ón leab-
har seo go mór leis an tuiscint s’a-
gainn ar an laoch coimpléacsach seo.

Bíodh is gur Ó Conghaile agus Mac
Piarais is mó a mheall aird na
staraithe le timpeall nócha bliana
anuas, is cinnte gur leathnaíodh an
aird agus an bhéim le deich mbliana
anuas ar thábhacht an IRB, Thomas

Clarke agus Sheáin Mhic Diarmada
mar fhíorthiománaithe na réabhlóide
mar tá sé curtha i bhfriotal ag
staraithe áirithe ar nós Gerard MacAt-
asney agus Fergal McCluskey. Ina ain-
neoin seo, is beag aithne a cuireadh ar
an triúr eile go dtí go dtáinig an leab-
har seo amach. Cluineann muid fá
aistear claochlaithe Mac Donagh óna
bheith ina fhile, dramatóir agus
léachtóir ollscoile go ceannaire mílea-
ta; an Pluincéadach bocht tinn as
cúlra saibhir a chruthaigh mionson-
raithe an phlean mhíleata agus a thug
cuairt ar an Ghéarmáin lena mhaoir-
siú; agus Éamonn Ceannt, píobaire
iomráiteach agus ceannródaí rada-
cach, carasmatach. Dar le Ó Catha-
saigh féin, ‘Aisteach nach dtugtar níos
mó airde do Cheannt…tá go leor de na
gnéithe a tháinig le chéile leis an éirí
amach a chur i ngníomh le fáil lena
bheatha, agus tá sé ar phearsana táb-
hachtacha na linne’.

Is cinnte gur tús iontach é an leab-
har seo sa phróiseas athmhachnaimh
atá amach romhainn idir seo agus
comóradh an chéid in 2016.  Is
luachmhaire é mar ghléas foghlama
don dalta scoile agus don ghnáth-
léitheoir ná mar atá don staraí
dúthrachtach agus is cinnte go bhfuil
sé seo ar cheann de na láidreachtaí is
mó a bhaineann leis an saothar. Os a
choinne sin, measaim go mbeadh
réamhrá ginearálta ar chúlra na
tréimhse réabhlóidí ina chúnamh
praiticiúil don aidhm chéanna. Pé

scéal é, tá ardmholadh tuillte ag Ó
Cathasaigh agus mholfainn go mór an
leabhar a cheannacht agus a léamh
ach is ríthábhachtach go n-amharcfar
ar na cláracha faisnéise in éineacht
leis. San am amach romhainn, bheinn
go mór i bhfách le Ó Cathasaigh cur
leis an tseoid seo de leabhar fríd
caibidlí níos doimhne agus níos cuim-
sithí a scríobh ar na príomhphearsana
seo. Go deimhin, nárbh iontach dá
leathnófaí amach é chun píosa a
dhéanamh ar an seisear déag a
mharaigh scuaideanna lámhaigh
Maxwell seachas an seachtar amháin?  

Mar fhocal scoir, is oiriúnach
críochnú le conclúidí Uí Chathasaigh
féin agus é ag léiriú cé chomh táb-
hachtach agus atá sé dúinn mar
Ghaeil imeachtaí eisceachtúla agus
claochlaithe na linne seo a chíorú go
mion: “cibé locht is féidir a fháil ar Éirí
Amach na Cásca, iarracht a bhí ann
pobal a scaoileadh ó cheangal
impirúil a fáisceadh orthu dá ndear-
gainneoin…bhí siad ar thús
cadhnaíochta i dtonn idirnáisiúnta
ceannairce a bhain craitheadh as
lucht na cumhachta in Éirinn agus i
dtíortha nach í. Ag teacht ó phointí
éagsúla tosaithe trí chríocha éagsúla
ar bhealaí éagsúla, rinne seachtar na
Cásca a gcion leis an bhfód sin a
sheasamh in aghaidh na héagóra.”

Seasamh nach mór dúinn a
leanúint sa lá atá inniú ann agus
éagóir den chineál chéanna anuas
orainn.

Le Meadhbh Ní Eadhra

Mioscais na gCumar
Béaloideas agus Seanchas ó Bhéarra 
An Sagart, Máirtín Verling a chóirigh
agus a chuir in eagar, €20

le Ciarán Dunbar

Fuair eagarthóir an leabhair
seo, Máirtín Verling, bás in
2007 ach tá an leabhar
deireanach óna pheann ar
fáil anois.  Chríochnaigh sé

an leabhar seachtain go baileach sula
bhfuair sé bás agus phléigh sé teideal
an leabhair lena bhean chéile, Emma,
an oíche sular éag sé.

Tá an leabhar foilsithe faoi
dheireadh ag an Mhoinsíneoir Pádraig
Ó Fiannachta “mar ba mhaith le
Máirtín Verling é.”

Scríobh Gearóid Ó Crualaoich an
réamhrá agus tá snas curtha ar na
nótaí sna haguisíní ag an Dr Pádraig Ó
hÉalaí, rud nach raibh deis ag Máirtín
a dhéanamh mar a ba mhaith leis. 

Is leabhar mór galánta é seo.  Is bail-
iúchán láidir é, le nótaí cruinne, cuim-
sitheacha. Tá seanchas de gach cineál
ann, idir sheanscéalta agus stair-
sheanchas faoin drochshaol, iad ar fad
eagraithe de réir téama. Tá filíocht
agus amhráin ann chomh maith. 

Is suimiúil an dóigh ar cuireadh an
leabhar in eagar, agus an chaoi a
léirítear an chanúint, mar shampla
litrítear ‘cuireadh’ mar ‘cuireav’. 

Tá dlúthdhiosca leis an leabhar atá
ar ardchaighdeán, rud a chuireann
beocht ar leith ann agus a léiríonn an

chanúint níos fearr ná litriú ná
scríbhinn foghraíochta ar bith.  

Go bhfios don scríbhneoir
seo, ní mhaireann canúint
Ghaeilge an cheantair seo níos
mó. Mar sin tá luach ar leith leis
na taifeadáin seo a bheith ar fáil
don phobal. 

Ní hamháin go gcuirfidh muintir
Bhéarra spéis ann, meallfaidh sé
daoine a bhfuil spéis acu sa
bhéaloideas i gcoitinne chomh
maith. Beidh dúil ar leith ann ag
daoine a bhfuil suim acu i gcanúintí. 

Is é seo an tríú leabhar faoi Bhéarra
a scríobh Máirtín Verling. Is iad na cinn
eile ná Gort Broc - Scéalta agus Sean-
chas ó Bhéarra (Coiscéim, 1996), Béar-
rach Mná ag Caint - Seanchas
Mhairéad Ní Mhionacháin (Cló Iar-
Chonnachta, 1999) agus leagan Béarla
den leabhar céanna, Beara Woman
Talking: The Lore of Peig Minihane -

Folklore from the
Beara Peninsula, Co. Cork (collected

by Tadhg Ó Murchú) (Mercier, 2003)
Chomh maith leis na leabhair sin,
d’fhoilsigh Máirtín Leabhar Mhaidhc
Dháith: Scéalta Agus Seanchas ón Rinn
(An Sagart) in 2007.

Thosaigh Máirtín Verling ag cur

spéise sa Ghaeilge nuair a thóg a bhean
chéile, Emma, é go Gaeltacht Chorca
Dhuibhne, áit ar tháinig sé “faoi
dhraíocht ar fad ag an áit agus ag an
teanga bheo.”

Thosaigh sé ag cur spéise i
mbéaloideas Bhéarra nuair a thóg
Emma ansin é, a háit dúchais, go luath
sna 1970í. 

“Thit Máirtín i ngrá leis an gceantar
agus thosaigh sé ag obair ar
bhéaloideas na háite sin mar
chaitheamh aimsire agus fuair sé
chéad onóracha as a staidéar ar Phatsy
Ghort Broc ina dhiaidh sin,” a deir
Emma.  Chuir sé spéis i gcanúint na
Rinne ina dhiaidh sin ar an ábhar
gurbh Dhéiseach é féin.   Is leabhar den
scoth é seo, agus ar €20 tá luach airgid
ann.  Tá an leabhar seo mar ómós do
Mháirtín, agus is cinnte go mbeidh
meas air as a chuid oibre ar feadh i
bhfad. 

Idir Dhá Cheann Stoirme 
Le Séamus Mac Grianna, 
Coiscéim, €7.50

le h Órfhlaith Ní Chearnaigh

Le hainm na ndeartháireacha
is clúití i litríocht na
Gaeilge, bheifeá ag dréim
le saothar mór i dtraidis-
iún iomráiteach

scéalaíocht Rann na Feirste.  Agus ar
ndóigh, lena chéad úrscéal, Idir Dhá
Cheann Stoirme, taispeánann Mac
Grianna go bhfuil an scéalaíocht san
fhuil aige.  Ag insint scéil chúpla atá
iomlán éagsúil lena chéile, thar cúig
bliana is scór dá saolta, tá idir mhaith
agus olc sa scéal, ach insítear an
scéal ar fad go muiníneach agus go
healaíonta.

Áirítear traidisiún scéalaithe na
gConallach leis an Ghaeilge bhinn,

na frásaí deasbhéalacha agus an cur
síos beoga atá fríd an leabhar.  Ach
b'fhéidir an éalang is mó domsa ná
an plota fadálach, a thugann leid ar
eachtraí móra suntasacha atá ag
gabháil a thitim amach agus nach
dtarlaíonn ar chor ar bith.  

Mar shampla, sa chúigiú caibidil
cuirtear síol théama an éada idir na
deartháireacha, agus déantar réidh
do chath eile ar nós Cain agus Abel,
ach réitítear gach rud go gasta sula
nochtar é.  

Níl cothromaíocht ann sa scéal;
taobh amuigh d’imeacht Éamoinn
chun an choláiste, ní chuirtear síos
ar choimhlint nó ar chúis bhróin le
linn na tréimhse a chlúdaítear.
Bíonn buanna ag na carachtair, agus
leoga cruthaítear teaghlach agus
pobal atá lán de dhaoine fialmhara -
"Ní bheinn ag dúil le dada eile ó

Luí na Talún
Treasa Bhreathnach 

CUIRFEAR tús le sraith nua lán-
Ghaeilge ar BBC2 TÉ ‘Luí na Talún’
an Luan beag seo ag 7.30in a
chaitheann súil ar an saol tuaithe
agus ar thimpeallacht Thuaisceart
Éireann.  Beifear ag breathnú ar
scéalta a bhaineann le caomhnú na
n-éan chomh maith le géarchéim na
mbeach meala agus ceisteanna
pleanála.  Is sraith í seo a bheidh
curtha i láthair ag an iar-imreoir
peile Jarlath Burns agus ag Máire

Bhreathnach agus beidh tuairisciú á
dhéanamh gach seachtain ag Nod-
laig Brolly.   Deir an léiritheoir
sraithe Antaine Ó Donnaile, “Meall-
faidh an tsraith seo Gaeilgeoirí agus
iad siúd gan Ghaeilge chomh maith.
Tabharfaidh muid léargas don lucht
féachana ar phobail i dTuaisceart
Éireann agus beidh suim ag aon
duine a bhfuil suim acu i gcúrsaí
tuaithe agus timpeallachta sa
tsraith.”  Is é an comhlacht léir-
iúcháin Below the Radar atá i mbun
léirithe ar an tsraith. 

fhear as an Dún Mhór...Daoine fiún-
tacha agus daoine díreacha".  

Ach toisc nach dtarlaíonn aon rud
le sonas an teaghlaigh a bhagairt, tá
boladh an Brady Bunch le mothú in
amanna.  Sin ráite, níl aon rud cearr
leis sin más ag cuardach éalúchais atá
tú.

Ní tharlaíonn aon rud as an ghnách
i saol an phríomhcharachtair, Dónal
(in ainneoin go dtosaíonn an scéal leis
an bheirt deartháir, faightear réidh le

hÉamonn Rua go gairid agus dírítear
an chuid is mó den scéal ar Dhónal) go
dtí Lá Fhéile Muire.  

Leis an mheafar chaolchúiseach ar
Íosa agus an iascaire, déantar an scéal
a cheangal le hÉamonn arís go néata.  

Agus le cuntas an aonaigh, tig
beocht eile isteach sa scéal, a
thiomáineann go deireadh é.  

Dar liom, tá a fhios ag Mac Grianna
go maith faoin chineál dlúthphobail a
bhfuil sé ag scríobh air, agus dá

dheasca sin, bíonn dáimh agus gean
ag an léitheoir leis na carachtair.  

Tá roinnt grinn sa sceál fosta, agus
ní féidir a bheith iomlán stuama ag an
deireadh gan tionchar mhothúcháin
Mhéabha agus Bheití a mhothú, rud a
chruthaíonn gur éirigh le Mac Grian-
na a thabhairt ar a leitheoirí suim a
chur ina chuid carachtar grámhar
fialmhar.  

Beidh mé ag súil go mór le saothar
eile ón údar seo a léamh



28 • BEATHA GAELSCÉAL 
Dé hAoine, 14 Eanáir, 2011

TEILIFÍS agusRAIDIÓ
Le Treasa Bhreathnach

Féach ar:

TG4:  ‘Mo Theach do
Theach’ Baile Átha
Cliath/Baile an Chaistil:  Sa
tsraith nua seo athraíonn
teaghlaigh as Éirinn tithe
lena chéile ar feadh
tréimhse chun blaiseadh a
fháil de shaol difriúil.
Fágann muintir Sands a
dteach i gCo Aontroma
agus téann siad go cathair
Bhaile Átha Cliath chuig
teach Mháire agus
Mhicheáil.  Cén chaoi a
ndéileálfaidh na teaghlaigh
seo leis an athrú?
Déardaoin @ 8.in

BBC Alba: ‘Fás Slán’ Fios-
raíonn an Dr Marr na
gnéithe leighis de chuid
luibheanna Albanacha.
Tugtar cuairt sa chlár seo ar

chuid d’oileáin iargúlta
Argyll agus leantar cois-
céimeanna na manaigh
luath-Chríostaíochta a bhu-
naigh mainistreacha in Dal
Riada sa 6ú haois.  Dé
Domhnaigh @8.30in 

BBC1 TÉ: ‘Charles Byrne –
The Irish Giant’ Clár úr fais-
néise a chaitheann súil ar
an bhfathach piotútach
(pituitary) cáiliúil Charles
Byrne a rugadh i dTír
Eoghain i 1761 agus a bhí
beagnach 8 dtroigh ar airde.
Sa chlár seo fiosraíonn
fathach piotútach eile an
lae inniu, Brendan Holland
ó Chontae Thír Eoghain,
scéal Byrne agus na
cosúlachtaí DNA eatarthu.
Dé Domhnaigh @ 7in 

Éist le: 

BBC Raidió Uladh: ‘Blas’
Clár curtha i láthair ag
Lucinda Glynn lán le hagal-
laimh, caint agus comhrá
ar shaol na Gaeilge.  Dé
Céadaoin @ 7.03in. 

Beat 102-103: ‘Top 40
Oifigiúil na hÉireann’ An
ceathracha is mó sna
cairteacha in Éirinn curtha
i láthair ag Dáithí Ó Daib-
hín. Dé Domhnaigh ó 10in –
meán oíche. 

LMFM: ‘Clár Smidiríní’
Clár lán le ceol domhanda
curtha i láthair ag Áine Ní
Chairbre. Dé Domhnaigh,
7.30-9in.  

Iarratais ó
eagraíochtaí
carthanachta
Treasa Bhreathnach 

TÁ BBC Thuaisceart Éireann ag
lorg iarratas ó eagraíochtaí
carthanachta sa Tuaisceart
chun deis a thabhairt dóibh
achainí a chraoladh ar BBC
Thuaisceart Éireann.  Cláir
ghairide atá i gceist ina ndéan-
far cur síos ar obair na n-
eagraíochtaí carthanachta.
Beidh seans ag na hea-
graíochtaí iarraidh ar an bpobal
airgead a chur chucu nó dul ag
obair leo ar bhonn deonach ,
Cuirfidh an BBC tacaíocht the-
icniúil agus eagarthóireachta
ar fáil.  

Beidh na deiseanna
craoltóireachta seo ar fáil ó
mhí an Mhárta ar aghaidh agus
caithfidh na hiarratasóirí uile a
bheith ag obair ar son na
ndaoine nó a bheith ag obair
chun tairbhe na ndaoine i dTu-
aisceart Éireann.   Caithfidh na
heagraíochtaí a thaispeáint cén
bealach a mbainfidh siad úsáid
as na deiseanna craoltóireach-
ta agus céard go díreach ba
mhaith leo a bhaint amach.   Is
féidir foirmeacha iarratais a
fháil ó Sarah Majury trí
ghlaoch ar (028) 9033 8210 nó
trí nóta ríomhphoist a sheo-
ladh chuig majury@bbc.couk.
Is é an spriocdháta iontrála ná
24 Eanáir 2011. 

Raidió Rí-Rá
Réidh don 
Bhliain Nua
Scott De Buitléir

L
e glúin nua guthán
ar nós iPhone agus a
leithéid, tá sé níos
éasca ná riamh éis-
teacht le stáisiún

raidió idirlín, cibé áit ar
domhan ina bhfuil tú. Is féidir
éisteacht le cláir ón bhFrainc i
mBéal Feirste, nó le stáisiún
Ceanadach i gCionn tSáile. Is
maith an rud é, mar sin, go
bhfuil stáisiún Gaeilge ag
seasamh an fód i measc na
stáisiún mór.

Lainseáladh Raidió Rí-Rá,
comhthionscadal idir Conradh
na Gaeilge agus Digital Audio
Productions, a sceideal nua de
chláir atá dírithe ar aos óg na
tíre, le seónna á gcraoladh beo
ón Luan go hAoine. 

Tá Raidió Rí-Rá (a lain-
seáladh mar Raidió X) ar an
idirlíon ó bhí 2008 ann ach tá
beocht nua á chur isteach sa

stáisiún anois. Tá clár ag an
Ultach Cillian de Búrca, ‘An
Déardaoin Dána’, gach oíche
Dhéardaoin ó 6.00 - 8.00in.

Agus feidhmchláir (apps) ar
fáil ó Nokia agus iTunes, tá
Raidió Rí-Rá ag tabhairt faoin
nGaeilge a chur ar fáil d’éinne a
bhfuil cúpla focal acu. "Tá [na
cláir] an-idirghníomhach,” a
deir Gina Ní Chathasaigh,
láithreoir ar Raidió Rí-Rá, “ag
brath ar ionchur ó na héisteoirí
chun go mbeidh daoine
muiníneach agus bródúil as a
gcuid Ghaeilge a úsáid.”

Is é aidhm Raidió Rí-Rá ná a
bheith ina rogha cairtstáisiúin
eile, in ionad a leithéid
Spin1038 agus Spin Southwest
nó iRadio, do Ghaeilgeoirí óga
na tíre agus dóibh siúd atá thar
lear.  Is é ceol na gcairteacha a
chloistear ar Rí-Rá, ach
labhraíonn gach láithreoir
Gaeilge ar na cláir. 

"Tá sé tábhachtach go

mbeadh rogha ceoil éagsúil ar
fáil dár lucht éisteachta,” arsa
Traic Ó Braonáin, Cathaoir-
leach Raidió Rí-Rá, “ó is é an t-
aon stáisiún é atá ag seinm
[cairtcheoil] trí mheán na
Gaeilge, leis na cláracha nua do
2011 á chur i láthair ag an óige,
don óige."

Tá Raidió Rí-Rá le cloisteáil
ar líne ag www.rrr.ie, tríd na
feidhmchláir atá ar fáil ó
iTunes agus Nokia, agus ar FM
i gcathracha móra na tíre le
linn Sheachtain na Gaeilge.
Téann oibrithe deonacha
Raidió Rí-Rá ar cuairt ar
scoileanna fud fad na tíre
freisin, áit go mbíonn deis ag
daltaí píosaí a thaifead do na
seónna agus a dtuairimí a
thabhairt ar an gcairtstáisiún. 

Má tá tú bainteach le scoil
agus gur mhaith leat cuireadh
a thabhairt d’fhoireann an
stáisiúin, seol nóta ríomh-
phoist chuig eolas@rrr.ie.

Ainmniúcháin na nGradam IFTA
Treasa Bhreathnach 

BEIDH an searmanas gradam
IFTA ar siúl ar an 12 Feabhra i
mBaile Átha Cliath agus tá na
hainmniúcháin fógartha an
tseachtain seo le neart cláir
Ghaeilge san iomaíocht.  Tá sé
cinn d’ainmniúcháin faighte
ag ‘Na Cloigne’, léirithe ag an
gcomhlacht ROSG i gContae
na Gaillimhe.  

Is iad seo na hainm-
niúcháin: Ciarán Ó Cofaigh
(léiritheoir) don ‘Sraith Dhrá-
maíochta’, Robert Quinn do
‘Stiúrthóir Teilifíse’, Darach Ó
Scolaí agus Lauren Mackenzie
do ‘Scríbhneoirí Teilifíse’, Car-
oline McCurdy do ‘Smideadh
& Gruaig’, Ray Harman do
‘Ceol’ agus Ciarán Ó Cofaigh
do ‘Clár/Sraith Ghaeilge’.  Tá
dhá ainmniúchán faighte ag
an sobaldráma Ros na Rún sa
chatagóir, ‘Sraith Dhrá-
maíochta/Sobaldhráma’ agus
‘Clár/Sraith Ghaeilge’. 

Tá dhá ainmniúchán faighte
ag Abú Media chomh maith do
1916 Seachtar na Cásca sa

chatagóir ‘Sraith Faisnéise’
agus ‘Clár/Sraith Ghaeilge’.  Is
iad Wildlife Films leis ‘An Cri-
sis’ an ceathrú clár san
iomaíocht sa chatagóir
‘Clár/Sraith Ghaeilge’. 

Tá an comhlacht Stirling
Film and Television san
iomaíocht le ‘Seacht’ sa
chatagóir ‘Cláir do
Pháistí/Daoine óga’.  Is leis an
gclár ‘TK Whitaker – Seirb-
híseach an Stáit’ atá Zampano
Productions ag dul san
iomaíocht sa chatagóir ‘Cláir
Faisnéise’.  Tá ‘Feirm Factor’
ar tí a dtríú sraith a thosú ar
TG4 go luath agus iad ainm-
nithe sa chatagóir ‘Clár
siamsaíochta’ do na gradaim
IFTA i mbliana. Is iad Good
Company Productions a
léiríonn Feirm Factor. Sa
chatagóir ‘Spórt’ beidh
‘Gualainn le Gualainn’ san
iomaíocht, léirithe ag Fastnet
Films. Beidh Sónta Teoranta
ar ais ag na hIFTA’s arís agus
iad san iomaíocht sa chatagóir
‘Anamúlacht’ lena sraith
‘Anam an Amhráin’. 

Seacht, oícheanta Luain ag 9.30 i.n. 
ar TG4 & 10.00 i.n. ar BBC2 TÉ

slán go deo

Ceoltóir na
Seachtaine:
Daithí Ó Drónaí
Bhí bliain mhór ag an gceoltóir óg, Daithí Ó Drónaí in 2010. Bhí
sé páirteach sa chlár tallainne “Must be the Music” ar Sky, áit a
bhfuair sé an deis a cheol a sheinm in Wembley Arena. Bhí sé le
feiceáil ar stáitse ag go leor féilte ceoil, d’oibrigh sé ar cheirnín nua
a thaifead - agus é seo uile agus céim sa Chumarsáid in Acadamh
na hOllscolaíochta Gaeilge idir lámha aige ag an am céanna! Tá
Daithí sa tríú bliain anois san ollscoil agus bíonn ceolchoirmeacha
ar siúl aige ó cheann ceann na tíre go seachtainiúil. Labhair
Róisín Ní Éalaí leis chun a fheiceáil cén chaoi a láimhseálann sé
saol an cheoltóra in éineacht le saol an mhic léinn agus céard a
bheidh ar siúl aige in 2011.

Athbhliain faoi mhaise
duit, a Dhaithí. Cén sórt
bliana a bhí agat in 2010 agus
an bhfuil tú ag súil lena bhfuil
romhat in 2011?

Bhí bliain dhochreidte
agam in 2010. Bhí mé ag dul
timpeall na tíre ag déanamh
gigs, Ansin i rith an
tsamhraidh, bhí mé ag seinm
ag Life, Knockanstockan, Cas-
tle Palooza, agus Electric Pic-
nic. Tar éis sin bhí mé ag
seinm in Wembley! Bhí an
bhliain ar fheabhas ach beidh
2011 níos fearr. Tá mé tar éis
mo E.P a chríochnú. Beidh sé
ag teacht amach i mí Feabhra
le turas, ach beidh mé ar an
seó teilifíse ‘Other Voices’ tim-
peall an ama chéanna. 

Céard atá ar siúl agat faoi
láthair?

Faoi láthair tá mé ag
pleanáil na bliana, ag obair ar
dhá fhíseán ceoil agus ag cur
mo sheó nua le chéile. Tá tre-
alamh nua agam agus caith-
fidh mé cleachtadh a
dhéanamh leis!

Chonaic mé ar Youtube go
bhfuil E.P nua déanta agat;
cén uair a mbeidh sé sin á
dhíol agat?

Beidh an E.P amuigh i mí
Feabhra, beidh ‘launch’ ar siúl
sa Róisín Dubh (i nGaillimh).
Tá tú in ann níos mó eolais a
fháil ar
www.facebook.com/daithimu
sic

Inis dom faoin E.P nua.
Is é an E.P  m’obair is fearr

go dtí seo. Rinne mé an
taifead sa ‘Forge Studio’  i
nGaillimh le léiritheoir darb
ainm David Phelan. Tá sé
bríomhar agus craiceáilte.
Thóg mé inspioráid ó bhannaí
ceoil ar nós Caribou, Yeasayer,

Animal Collective, Foals, Cast
Of Cheers agus Enemies. Tá
áthas an domhain orm leis,
agus bhí craic iontach agam á
scríobh!

Cén chaoi a gcuirfeá síos ar
Daithí, an pacáiste, don té
nach bhfuil eolas aige ort? 

O dear! Bhuel, is meascán
de cheol damhsa, Indie agus
traidisiúnta atá ann. Úsáidim
éifeachtaí agus loop stations
leis an bhfidil, an synth agus
meaisín drumaí.  Le loops tá
mé in ann one man band a
dhéanamh beo. Ceol tapa atá
ann. Beidh tú ag damhsa!

An bhfuil athrú ag teacht ar
do stíl ceoil agus tú ag taisteal
na tíre agus tú tar éis go leor
ceolchoirmeacha a
dhéanamh?

Le mo threalamh nua agus
an ceol a mbím ag éisteacht
leis, tá an ceol ag éirí níos elec-
tro i mo thuairim, ach cea-
paim go bhfuil stíl speisialta
agam, agus beidh an stíl sin i
gcónaí ann.

Cá bhfuil do cheol ar fáil? 
Faoi láthair tá dhá thraic

agam ar Itunes, ‘An Cheathrú
Rua’ agus ‘Ci’, agus beidh an
E.P ag teacht amach i mí
Feabhra.

Tá tú i mbun céime in
Ollscoil na hÉireann, Gail-

limh i láthair na huaire. Cén
chaoi ina bhfuil tú in ann an
chéim agus an ceol a láimh-
seáil ag an am céanna? Nach
mbíonn tú tuirseach?

Tá an t-ádh orm, mar tá mé
ag déanamh bliain thaithí
oibre faoi láthair, agus tá mé
ag déanamh mo shaol ceoil
mar thaithí oibre, mar faighim
an oiread taithí cumarsáide as
mo chuid ceoil, ag déanamh
agallamh ar an teilifís, ar an
raidío agus sna páipéir, ag
seinnt os comhair daoine, ag
foghlaim faoi theicneolaíocht
fuaime agus ag cur media
campaign le chéile le
haghaidh m’E.P. Mar sin, tá
mé in ann an dá rud a
dhéanamh le chéile.

An raibh Nollaig dheas
agat?  Ar lig tú do scíth?

Chaith mé an Nollaig i
gContae an Chláir le mo
chlann. Ba é an chéad seans a
bhí agam i mbliana chun gach
duine a fheiceáil. Ach ní raibh
mé ag ligean mo scíth, bhí gig
agam sa Róisín Dubh Lá
Stiofáin!

An bhfuair tú trealamh nua
ó Dhaidí na Nollag?

Yep! Fuair mé sampler. Leis
an bpíosa trealaimh seo tá mé
in ann mo dhrumaí as an E.P a
sheinnt beo go héasca.

Cén áit a bhfuil daoine in
ann eolas a fháil faoi do chuid
ceolchoirmeacha?

www.facebook.com/daithim
usic

www.twitter.com/daithimu-
sic

Cá mbeidh an chéad gig eile
agat? 

Ar 20  Eanáir beidh mé i
mBéal Féirste agus ina dhi-
aidh sin beidh an turas mór ar
siúl i mí Feabhra.

9 OIDEACHAS

M.Sc / Dioplóma Iarchéime / Teastas 
i nGaeilge Fheidhmeach agus Aistriúchán

Europus Teo
i gcomhar le Údarás na Gaeltachta agus GMIT.

Tá mórdheiseanna nua fostaíochta anois san earnáil aistriúcháin
Ghaeilge anseo in Éirinn agus san Aontas Eorpach.

Tá an cúrsa ardghairmiúil seo dírithe ar dhaoine ar mian leo a bheith
ina n-aistritheoirí gairmiúla agus beidh modúil ar leith sa chúrsa
dírithe ar ghnéithe eile de thionscal na teanga.   

Tá cuid mhaith daoine tar éis ardphostanna a bhaint amach anseo
agus san Eoraip tar éis freastal ar an gcúrsa seo.

Reáchtálfar an cúrsa i gCarna i gConamara ag tosú ag tús Feabhra.
Mairfidh an cúrsa Dioplóma Iarchéime /Teastas 24 seachtain agus
leanfaidh an oiliúint don MSc. ina dhiaidh sin. Ní bheidh aon táille
i gceist.

Glacfar le hiarratais ó chéimithe i nGaeilge, ó chainteoirí dúchais
Gaeilge a bhfuil céim in ábhar eile acu agus ó dhaoine lánfhásta gan
na cáilíochtaí thuasluaite a léireoidh go bhfuil ardchaighdeán i
scríobh na Gaeilge agus an Bhéarla acu. 

Is ar bhonn agallaimh agus scrúdú scríofa a roghnófar daoine. Ní
ghlacfar ach le líon teoranta daoine ar an gcúrsa agus déanfar
roghnú randamach ar na daoine a cháileoidh má bhíonn an iomarca
iarrthóirí ann.

Seol iarratas mar aon le CV roimh Déardaoin an 3ú lá de mhí
Feabhra 2011 chuig:-

Áine Ní Chonghaile, EUROPUS
An Comhlacht Teanga

An Cheathrú Rua, Co na Gaillimhe

Cuairt an Uachtaráin ar Ghaillimh
“Mar thuismitheoirí, is é an rud is mó a theastaíonn uainn ná go mbeidh ár
bpáistí sásta”: Máire Mhic Giolla Íosa
Meadhbh Ní Eadhra

BHÍ sceitimíní le brath i nGail-
limh Dé Máirt nuair a tháinig
Uachtarán na hÉireann, Máire
Mhic Giolla Íosa, ar cuairt chun
na cathrach. An chéad áit a
ndeachaigh sí ná go Jigsaw,
seirbhís tacaíochta do dhaoine
óga. Tá Jigsaw Galway mar
chuid de thogra náisiúnta atá á
fhorbairt ag Headstrong, an
tIonad Náisiúnta do Mheab-
hairshláinte na nÓg. Tá cur
chuige speisialta ag Jigsaw
agus iad ag plé le daoine óga.
Cuireann siad an-bhéim ar
phobail éagsúla a láidriú chun
tacú le daoine óga ar fud an
chontae.  Is féidir le daoine óga
idir 15 agus 35 bliain d’aois

bualadh isteach chuig Jigsaw
agus labhairt le daoine gair-
miúla a chabhraíonn leo teacht
tríd aon deacrachtaí agus
muinín a chothú iontu. Is
seirbhís saor in aisce atá ann. 

Agus í ag labhairt ag an
ócáid, dúirt Mary Ann Larkin,
Cathaoirleach ar Phainéal Óige
Jigsaw, a bhfuil ról tábhachtach
acu i ngach gné den togra, gur
mór an onóir dóibh gur tháinig
an tUachtarán ar cuairt chucu.

“Is mór an onóir dúinn é go
bhfuil an tUachtarán anseo ar
cuairt leis an méid atá bainte
amach ag Jigsaw anseo i nGail-
limh a fheiceáil, go háirithe ag
am mar seo agus muid ar tí
bogadh chuig foirgneamh
nua,” a dúirt sí. 

Os cionn 20 milliún cuardach déanta ar focal.ie
Meadhbh Ní Eadhra

SHÁRAIGH www.focal.ie an
tairseach draíochta úd ‘20 mil-
liún cuardach’ le déanaí. Is
ionann é sin agus a rá gur
chuardaigh daoine éagsúla ar
fud an domhain é os cionn 20m
uair ó seoladh 4 bliana ó shin é
in 2006. Is é Focal.ie an
bunachar náisiúnta téar-
maíochta don Ghaeilge. Tá os
cionn 300,000 téarma ar fáil
ann agus iad inchuardaithe faoi
na leaganacha Gaeilge agus
Béarla araon. Acmhainn ar líne
is ea www.focal.ie agus tá
rochtain ag cách in aisce air.  

Tá forbairtí á gcur leis an
suíomh luachmhar seo de réir a
chéile. Le linn 2010, seoladh
acmhainn nua inar féidir
inneachar iomlán an bhu-

nachair théarmaíochta a
íoslódáil i bhfoirm liosta. Is
féidir le haistritheoirí a
úsáideann bogearraí
aistriúcháin ríomhchuidithe ar
nós Trados agus Wordfast an
liosta seo a iompórtáil sna
bogearraí sin chun a gcuid oibre
a éascú. Chomh maith leis sin
cruthaíodh nasc idir focal.ie
agus Nua-Chorpas na hÉire-
ann, tionscadal de chuid Fho-
ras na Gaeilge. Is bailiúchán
mór de théacsanna é Nua-
Chorpas na hÉireann a bhfuil
timpeall is 30 milliún focal
Gaeilge ann.

I measc na dtionscadal eile
atá á riar ag Fiontar, DCU, tá
www.logainm.ie, suíomh
gréasáin chun an t-ainm
oifigiúil Gaeilge atá ar
c.100,000 logainm ar fud na

tíre a chur ar fáil don phobal.
Cuireadh comhaid fuaime le
logainmneacha i gceithre chon-
tae le linn 2010 agus beidh
comhaid fuaime ar fáil do
chontaetha Chill Chainnigh
agus na Mí  an tseachtain seo
chugainn.

Sheol Pat Carey, T.D., an tAire
Gnóthaí Pobail, Comhionan-
nais agus Gaeltachta, acmhain-
ní nuálacha breise ar
Logainm.ie i Meitheamh 2010,
comhéadan léarscáilíochta
agus acmhainní oideachais don
tríú leibhéal ina measc. D’éirigh
leis an suíomh An Séala Eor-
pach Teanga, gradam de chuid
an AE, a bhuachan i mí Mheán
Fómhair. Tugann an séala
aitheantas do mhodhanna
cruthaitheacha tionscantacha
chun caighdeán teagaisc agus

foghlama teanga a fheabhsú.
Tá beathaí nuascríofa ar líne

ar www.ainm.ie ó bhí mí
Dheireadh Fómhair ann. Is
tionscadal beathaisnéisí
Gaeilge é seo atá á fhorbairt ag
Fiontar, Ollscoil Chathair
Bhaile Átha Cliath i gcomhar le
Cló Iar-Chonnachta mar aon le
Diarmuid Breathnach agus
Máire Ní Mhurchú, bunúdair
na mbeathaisnéisí. Tá an ghné
bhunaidh den tionscadal seo á
maoiniú ag An Roinn Gnóthaí
Pobail, Comhionannais agus
Gaeltachta. Is é sprioc na hoibre
reatha naoi n-imleabhar de
bheathaisnéisí Gaeilge (1986-
2007) le Diarmuid Breathnach
agus Máire Ní Mhurchú, ina
bhfuil 2,052 leathanach agus
1,272 beathaisnéis, a dhigitiú
agus a fhoilsiú ar líne. 

Labhair an tUachtarán féin
freisin, agus ba léir gur
mhothaigh sí go láidir faoin
méid a bhí á rá aici. Leag sí
béim ar an tábhacht a
bhaineann le seirbhísí
tacaíochta cosúil le Jigsaw do
dhaoine óga.

“Mar thuismitheoirí, is é an
rud is mó a theastaíonn uainn
ná go mbeidh ár bpáistí sásta.
Ach ní mhaireann muid i
ndomhan Pollyanna ach
oiread, nó domhan foirfe, agus
caithfimid a bheith ag súil go
mbeidh deacrachtaí ag ár
ndaoine óga, cosúil le gach
dream óg dá raibh ann riamh.
Tá Jigsaw ann chun cabhair
agus tacaíocht a thabhairt do
dhaoine óga a luaithe agus is
féidir, ionas gur féidir cuidiú
leo dul i ngleic le dúshláin an
tsaoil agus teacht tríothu níos
láidre ná riamh,” a dúirt sí.

Labhair an tUachtarán, a bhí
in éineacht lena fear céile, faoi
dhá theaghlach ar thug siad
cuairt orthu thar na Nollaig.

“Chuaigh muid ar cuairt ar
chlann amháin a chaill duine
óg, 19 mbliana d’aois, mar
gheall ar fhéinmharú. Bhí
duine óg den aois chéanna sa
teaghlach eile i ndiaidh iar-
racht a dhéanamh lámh a chur

ina bhás féin. Níor lorg
ceachtar de na daoine óga sin
cabhair nó tacaíocht, a fhad
agus is eol dúinn. Dá mbeadh
seirbhís cosúil le Jigsaw ar fáil
dóibh, nó dá mbeadh siad ar an
eolas faoi sheirbhís dá cineál,
d’fhéadfadh rudaí a bheith
difriúil. Is fiú dúinn cuimh-
neamh air sin. Tá os cionn 1100
duine óg i ndiaidh úsáid a
bhaint as seirbhís Jigsaw sa
chéad dhá bhliain dó a bheith
ann. Ba mhaith liom buíochas
a ghlacadh leis na daoine óga
sin as an chéim sin a thógáil
agus cabhair a lorg. Is áit álainn
fháilteach é Jigsaw agus
mhothaigh mé sin a luaithe is a
shiúil mé isteach ar an doras

inniu. Tá súil agam go dtioc-
faidh fás agus forbairt ar an
tseirbhís agus go mbeidh Jig-
saw ann in áiteanna eile in
Éirinn go luath.”

Mar chuid dá cuairt, bron-
nadh an chéad chóip de
Thuairisc Dhá Bhliain, a
léiríonn forbairt agus éachtan-
na na seirbhíse, ar an
Uachtarán. Sa tuairisc, tugtar le
fios gur fir óga iad 50% dóibh
siúd a úsáideann Jigsaw, rud
atá iontach ar fad mar gurb iad
na fir is measa ag lorg
cabhrach, go minic.

Dúirt Bainisteoir Jigsaw,
John Fitzmaurice, go bhfuil an
tUachtarán i ndiaidh an-bhéim
a chur ar na pobail a láidriú

agus tacaíocht a fhorbairt
iontu.

“Tugann sé seo ardú croí
dúinn, go háirithe mar go
bhfuil sé sin mar chuid lárnach
de chur chuige Jigsaw.
Déanann muid iarracht aird na
ndaoine óga, na dteaghlaigh
agus na bpobal a dhíriú ar na
láidreachtaí agus ar na
hacmhainní atá acu cheana
féin, chun deacrachtaí a
shárú,” ar sé.

Tá Jigsaw lonnaithe ar 18
Shráid Mhuire i gCathair na
Gaillimhe, ach beidh sé ag
bogadh go Fairgreen House,
The Fairgreen, ag deireadh mhí
Feabhra.

An tUachtarán Máire Mhic Giolla Íosa le Painéal Óige Jigsaw na Gaillimhe, Dé Máirt.



OIDEACHAS • 31GAELSCÉAL 
Dé hAoine, 14 Eanáir, 2011

NODANNA
TRASNA
1 Is as seo a dtagann bainne na bó (3)
3 Síol beag ach fásfaidh crann dárach as (7)
7 Nach bhfuil aosta (2)
9 Achar maith ó thaobh amháin go dtí an taobh eile (4)
10 Capall baineann (4)
12 Ag teacht ó Bhaile Átha Cliath go Gaillimh: treo (5)
13 Céile glórach don chearc (8)
17 Grúpa daoine, pobal as aon náisiún nó tír amháin (4)
19 Bóthar, dóigh (7)
23 Áit a thagann an fharraige isteach i dtreo tíre: ar chósta Chathair 

na Gaillimhe mar shampla (4)
24 Ciallmhar, gur féidir a bheith ag brath air (6)
26 Institiúid atá in ainm airgead a choinneáil slán duit! (4)
27 Briocht. Rotha casta le duine a chur faoi gheasa, b'fhéidir (5)
28 Treo ar chompás, thuaidh, theas, thoir, thiar... (4)
29 I bhfad ón talamh; ar bharr cnoic mar shampla (3)
30 Críoch, nuair nach bhfuil aon rud eile fágtha (8)

SÍOS
2 Láidir (5)
3 Neach uilechumhachtach (3)
4 Taobh thiar; droim (3)
5 Easpa féinmhuinín, ceann faoi (5)
6 Cuir trí thine (2)
8 Achan, go léir (4)
9 Ag amharc, ag ----- (5)
11 Áit ina mbíonn crainn ag fás (5)
12 Muc nuabheirthe (5)
14 'Rang' tugtha ag ollamh nó teagascóir in ollscoil (6)
15 An lá roimh inné, an lá --- (3)
16 Caite, mar bhéile atá críochnaithe agat (3)
18 Lofa (5)
19 Pointe tosaithe; thíos ón bharr (3)
20 Agus anois, ag filleadh ó Ghaillimh go Baile Átha Cliath; an treo 

eile (5)
21 Lonnaithe, curtha in áit (5)
22 Sciathán nó roinn in otharlann nó i bpríosún (5)
24 Líon mór, go leor (5)
25 Gníomh atá in aghaidh an dlí (4) 

Bronnfar dearbhán €20 

ar bhuaiteoir na seachtaine.

Nora Maire Ní Bhraonáin,

Bíodh Eolas agat ar do Chearta D:
Príobháideachas ag an obair
Ceist: Cad is féidir liom a dhéanamh má mheasaim go bhfuiltear ag cur isteach
ar mo phríobháideachas ag an obair?

Freagra
Tá ceart chun príob-
háideachais agat i do láthair
oibre, ach tá cúinsí dlis-
teanacha ann inar féidir le
d’fhostóir teorainn a chur le
do phríobháideachas. Tá
dualgas ar d’fhostóir thú a
chur ar an eolas maidir le
sáruithe ar bith ar do cheart
chun príobháideachais,
laistigh de do chuid téarmaí
fostaíochta, mar shampla,
nó i do lámhleabhar foirne.
Ní mór cuspóir dlisteanach
réasúnta a bheith ann le cur
isteach ar shlí ar bith ar do
chearta maidir le príob-
háideachas, an cur isteach
sin a mhíniú go soiléir agus
dlíthe maidir le cosaint son-
raí a chomhlíonadh. 

Mar shampla, tá fostóir i
dteideal teilifís ciorcaid
dhúnta (CCTV) a úsáid sa
láthair oibre. Ní mór
fáthanna maithe a bheith
ann chun í a úsáid, áfach,
cosúil le goid a chosc nó baill
foirne a chosaint ó dhochar,
agus ní féidir í a úsáid in
áiteanna ina mbeadh duine
ag súil le príobháideachas
iomlán, cosúil le seomraí
feistis nó leithris. 

Ní mór go gcuirfí na
fáthanna seo in iúl don
fhoireann go soiléir agus is é
an cleachtas is fearr ná go
dtiocfadh fostóirí ar
chomhaontú leis an bhfoire-
ann maidir le teilifís CCTV a
úsáid sula gcuirtear isteach
í. 

Tar éis í a bheith curtha
isteach, ní féidir teilifís
CCTV a úsáid ach amháin dá
cuspóir sonraithe. 

Mar shampla, más rud é
gur cuireadh isteach í chun
monatóireacht a dhéanamh
ar ghoid, ní féidir í a úsáid
chun monatóireacht a
dhéanamh ar thinreamh.
Chomh maith leis sin, tá
dualgas ar d’fhostóir faoin
dlí um chosaint sonraí a
chinntiú nach bhfaightear
rochtain ar na híomhánna a
ghlactar go míchuí, agus go
bhfuil córas ann duit chun
rochtain a fháil ar íomhánna
ar iarratas.

Tá feidhm leis na prions-
abail seo i leith réimsí eile
príobháideachais, cosúil le
cuardaigh, monatóireacht
teileafóin agus Idirlín, agus
taifead ar thinreamh. Más
rud é go measann tú go
bhfuiltear ag cur isteach ar

Níl aon difríocht idir scileanna léimh
agus mata bhuachaillí agus chailíní 
Treasa Bhreathnach 

Dar le tuarascáil a scríobhadh
in 2009 National Assesments
of Mathematics and English
Reading níl aon difríocht i
marcanna bhuachaillí agus
chailíní ag leibhéal grádaithe
nó sa séú rang i scrúduithe
léimh agus mata.  

Deir an Dr Seán Close,
duine d’údair an staidéir,
“Bhí ionadh orainn nuair a
thugamar faoi deara nach
raibh aon difríocht idir
buachaillí agus cailíní
seachas mar a bheifeá ag súil
sa scrúdú léimh sa dara rang,
áit ar éirigh níos fearr le
cailíní.”  

Déantar measúnú náisiún-
ta ar 8,000 páiste gach cúig
bliain agus is é seo an
staidéar is mó ar pháistí bun-
scoile sa tír. Ba in 2009 a
rinne na páistí na scrúduithe
léimh agus mata ag an am
céanna den chéad uair. 

Thug siad faoi deara gur
éirigh níos fearr le páistí as
clann bheag a raibh a lán
ábhair oideachasúil acu sa
bhaile agus go raibh ról lár-
nach ag tuismitheoirí i gcur
chun cinn scileanna léimh
agus mata a gcuid páistí.  

I measc clann inimirceach
tugadh faoi deara gur ag an
teanga a labhraítear sa
bhaile, in ionad teanga a
dtíortha dúchasacha, a bhí an
tionchar is mó.  

Labhair an chuid is mó de
na daltaí a ghlac páirt sa
staidéar seo Béarla sa bhaile
agus ní raibh aon difríocht
ina gcuid marcanna sa
scrúdú léimh le hais cain-
teoirí dúchasacha Béarla. 

Iad siúd a labhair teanga
éigin eile seachas an Béarla
sa bhaile, áfach, níor éirigh
chomh maith céanna leo sa
scrúdú léimh.  

Cé go ndúirt múinteoirí
agus daltaí scoile gur fadhb é

ranganna móra, níor thug an
staidéar seo aon suntas
dóibh agus dar leis na
taighdeoirí, ní raibh aon tion-
char aige sin ar dheiseanna
foghlamtha na bpáistí sna
ranganna sin.  

Ó rinneadh an staidéar
deireanach den chineál seo
in 2004 bhí ardú mór ar an
méid tuismitheoirí aonair.  

Bhí ardú mór ar an méid
tithe ina bhfuil rochtain ar an
idirlíon chomh maith ach
níor tháinig aon ardú ar an
méid leabhar atá ag teagh-
laigh sa bhaile.  

Tá timpeall aon dalta as
gach deichniúr a bhfuil níos
lú ná 11 leabhar acu sa bhaile,
rud a bhfuil tionchar lárnach
aige ar an mbealach a n-
éireoidh le páistí sna scrú-
duithe léimh agus mata.  

Deir an Dr Seán Close,
“Ceaptar i scoileanna áirithe
nár cheart áireamháin a bhei-
th in úsáid ag daltaí bun-

scoile, ach má úsáidtear i
gceart iad is féidir leo cabhrú
le daltaí déileáil le coincheap
casta mata.” 

Deir an Dr Gerry Shiel,
duine eile de na húdair,
“Léiríonn an staidéar seo an
tábhacht a bhaineann le tui-
smitheoirí i gcur chun cinn
scileanna mata agus léimh.  

Is iad na tuismitheoirí
chéad oideachasóirí na
bpáistí agus tá sé táb-
hachtach go gcuirtear ina luí
ar thuismitheoirí go
gcabhraíonn na rudaí simplí
go mór lena bpáistí – ag cean-
nach leabhair don pháiste
réamhscoile nó ag
comhaireamh os ard an méid
earraí atá sa chiseán ag an
ollmhargadh.” 

Is féidir an tuarascáil iom-
lán a léamh ag www.erc.ie nó
chun na ceisteanna scrú-
duithe a fheiceáil agus breis
eolais ar an staidéar, téigh
chuig www.erc.ie/NA2009.

do phríobháideachas ag an
obair, ba chóir duit mach-
namh a dhéanamh ar na pri-
onsabail seo a leanas: 

• Cad le haghaidh an
córas atá beartaithe agus an
bhfuil údar leis?

• An bhfuil córas ann
atá chomh héifeachtach ach
nach bhfuil tionchar aige ar
phríobháideachas?

• Ar cuireadh na fos-
taithe ar an eolas i gceart
faoin gcóras nua sular
cuireadh i bhfeidhm é?

• Ar cuireadh an
córas, agus an cuspóir atá
leis, in iúl go soiléir
d’fhostaithe nua agus an
bhfuil cur síos air ina gcon-
radh agus ina lámhleabhar
foirne?

• An bhfuil an córas
ag cloí le dlíthe um chosaint
sonraí, lena n-áirítear fais-
néis maidir le fostaithe a
choinneáil go slán?

• An bhfuil an córas á
úsáid dá chuspóir sonraithe i
ndáiríre?

Le tuilleadh faisnéise a
fháil maidir le do phríob-
háideachas a chosaint, agus
faisnéis eile maidir le cearta
an duine, tabhair cuairt ar an
leathanach Bíodh Eolas agat
ar do Chearta  knowyour-
rights.ie de chuid na
Comhairle um Chearta an
Duine. Tá tuilleadh faisnéise
le fáil ón Ionad Faisnéise do
Shaoránaigh thíos.

Chuir Ionad Faisnéise do
Shaoránaigh ‘Bíodh Eolas
agat ar do Chearta’ le chéile.
Cuireann an tIonad seirbhís
shaor in aisce agus faoi rún
ar fáil don phobal. 

Tá faisnéis le fáil freisin ar
líne ag citizensinforma-
tion.ie agus ón tSeirbhís
Teileafóin um Fhaisnéis do
Shaoránaigh, Íosghlao 1890
777 121.

Scéalta na Réaltaí,
Spórt na nÓg, 
Cúltaca agus 
Ár Scéal Féin

Babhta ceannais i
gcomórtas róbataice
Lego Robotics

Bhí babhta ceannais i gcomórtas
róbataice Lego ar siúl in Ostán an
Radisson Blu i nGaillimh Dé Sathairn 8
Eanáir. Ghlac 25 scoil páirt sa
chomórtas domhanda. Is é seo an

ceathrú bliain a bhí deis ag daoine óga idir 9 agus
16 bliana d’aois páirt a ghlacadh sa chomórtas. 

Oibríonn na hógánaigh le chéile chun róbait a
dhearadh, a thógáil agus a chlárú trí
theicneolaíocht Mindstorms Lego. Ba é teideal an
tionscnaimh i mbliana ná “Body Forward” agus
bhí fócas ar an innealtóireacht bhithleighis. 

Bhí ar na daltaí coincheap eolaíochta agus
matamaitice a chur i ngníomh go praiticiúil agus
taighde a dhéanamh ar na dúshláin a bhíonn
roimh eolaithe an lae inniu mar chuid dá gcuid
oibre. 

Is í an aidhm atá leis an dúshlán ná ógánaigh a
spreagadh chun gairm bheatha a roghnú i réimse
na heolaíochta agus na teicneolaíochta. Bronnadh
gradaim ar na foirne as na tionscnaimh is fearr
agus as an teicneolaíocht is fearr.  

Bhí taispeántais idirghníomhacha ann, mar
shampla, samhail chreathach eitleáin le
stróbsholas.

Dearadh – design
Clarú - programming
Róbait - Robot
Innealtóireacht bhithleighis - biomedical 
engineering
Dúshláin -  challenges
Samhail chreathach eitleáin - vibrating model
airplane
Stróbsholas - strobe light

Gluais

1. Cén uair a bhí an babhta ceannais sa 
chomórtas róbtaice Lego ar siúl?
2. Céard é fócas an chomórtais i mbliana?
3. Céard í aidhm chomórtas róbataice Lego?

Ceisteanna

Táthar ag iarraidh daoine óga a spreagadh chun gairm bheatha a bhaint amach san eolaíocht agus sa teicne-
olaíocht. Déan plé ar an tábhacht a bhaineann le daoine óga a mhealladh isteach na hearnálacha seo.

Plé sa rang

Níos mó cailíní
ag bulaíocht

Tá taighde déanta ag an Dr Mona O’Moore,
Coláiste na Tríonóide, Baile Átha Cliath ar an
mbulaíocht. Léiríonn sé go bhfuil an bhulaíocht
fhisiceach i measc cailíní ag méadú. Tá an bhu-
laíocht i measc buachaillí ag an leibhéal céanna

agus a bhí, de réir an taighde a rinne an saineolaí frithbhu-
laíochta. Tá bulaíocht fhisiceach déanta ar bhuachaill amháin
as gach triúr i scoileanna. Ach tá an ráta ag méadú i measc
cailíní. Samplaí d'ionsaithe díreacha fisiceacha a dhéanann
cailíní agus buachaillí ná gruaig a tharraingt, duine a bhual-
adh, duine a bhrú, duine a leagan, agus greim fiacaile a bhaint

as duine. Ní bulaíocht fhisiceach amháin atá le fáil go tréan i
scoileanna. Tá cineálacha eile bulaíochta le fáil cosúil le
bulaíocht ó bhéal, aonrú agus daoine a fhágáil ar leataobh,
cibearbhulaíocht agus sracadh. Is é atá i gceist le sracadh brú a
chur ar an íospartach airgead a thabhairt don bhulaí. Deir an
Dr Mona Moore  sa leabhar nua atá scríofa aici, dar teideal
Understanding School Bullying - a Guide for Parents and
Teachers, go bhfuil bulaíocht á déanamh  ar dhalta amháin ar
a laghad as gach cúigear i mbun-
scoileanna agus go bhfuil dalta
amháin as gach seachtar ina
mbulaí iad féin, chomh maith
lena bheith ina n-íospartach.
Deir sí sa leabhar freisin go
bhfuil an bhulaíocht ó bhéal ar
an gcineál bulaíochta is
coitianta i measc cailíní agus
buachaillí. Ní éiríonn go maith
ar scoil le híospartaigh mar go
gcuireann an anacair isteach ar
a gcumas chun díriú isteach ar
obair scoile. Fágann íospartaigh
an scoil chun éalú ón náire agus
ón bpian a bhaineann leis an
mbulaíocht.

Bulaíocht fhisiceach -
physical bullying
Saineolaí frithbhulaíochta
- Anti-bullying expert
Bulaíocht ó bhéal - verbal
bullying
Cibearbhulaíocht - 
cyberbullying
Sracadh - extortion
Íospartach –  victim
Anacair - distress
Náire - embarrassment

Gluais

1. Céard a léirigh an taighde a rinne an Dr Mona O’Moore
faoin mbulaíocht i measc cailíní?
2. Céard a léirigh an taighde a rinne an Dr Mona O’Moore
faoin mbulaíocht i measc buachaillí?
3. Céard iad na samplaí d’ionsaithe díreacha fisiceacha atá
luaite san alt?
4. Cén fáth nach n-éiríonn go maith le híospartaigh a
ndéantar bulaíocht orthu ar scoil? 

Ceisteanna

Buaiteoirí sraithchomórtas Lego Robotics uaidh Coláiste Naomh Gearld, Caisleán an Bharraigh, Co. Mhaigh Eo.

Cúltaca Ceannlínte Nuacht na nÓg Tá Nuacht na nÓg le 
fáil i bhfoirm podchraoladh gur féidir úsáid ó thaobh 
cluastuisceana de nó do dhaoine le riachtanais
speisialta. Íoslódáil é ag www.gaelsceal.ie/oideachas

OSSP Oifig an
Ombudsman
do Leanaí
Déanann Oifig an Ombudsman do Leanaí cinnte de go

mbíonn cearta leanaí á gcosaint. Déanann siad cinnte
de go ndéanann an rialtas agus daoine eile na cinntí
cearta ar son daoine óga. Tá an obair a dhéanann an
tOmbudsman leagtha síos i ndlí darb ainm an tAcht

um Ombudsman do Leanaí, 2002. Is  iad seo a leanas
príomhréimsí oibre an tOmbudsman: 

• Láimhseáil neamhspleách ar ghearáin 
• Cumarsáid agus Rannpháirtíocht
• Taighde agus polasaithe

Ciallaíonn sé seo gur féidir le hOifig an Ombudsman do 
Leanaí :

• Tacaíocht a thabhairt do dhaoine óga agus do leanaí 
maidir lena gcearta.

• Fiosrú a  dhéanamh le daoine óga faoi céard atá táb
hachtach dóibh. Nuair atá Oifig an Ombudsman do 
Leanaí ar an eolas faoi céard atá tábhachtach do dhaoine 
óga, is féidir leo ansin an rialtas agus daoine eile a chur ar 
an eolas.

• Taighde a dhéanamh chun tuiscint níos fearr a fháil ar na 
rudaí atá tábhachtach do dhaoine óga.

• Comhairle a thabhairt don rialtas agus do dhaoine eile 
faoi céard atá tábhachtach do dhaoine óga.

• Glacadh le gearáin agus, más féidir, rud éigin a 
dhéanamh faoi na gearáin sin. Is féidir leis na gearáin 
theacht ó leanaí, ó dhaoine óga nó ó dhaoine fásta a 
dhéanann gearán ar a son.

Tá tuilleadh eolais le fáil ag www.gaelsceal.ie/oideachas.

Gaeilge Cluiche
suirbhé phearsanta

Cruthaíonn an múinteoir suirbhé
pearsanta do na daltaí sa rang. Tá sampla
le fáil thíos de shuirbhé pearsanta. Is
féidir ceisteanna difriúla a úsáid.

Is féidir seisiúin tobsmaointeoireachta a bheith
ann ag tús an ranga chun  ceisteanna don suirbhé a
chumadh.

Is cluiche maith é seo chun comhrá ranga a sprea-
gadh.

1. Céard é an t-ábhar is fearr leat ar scoil?
2. Cé mhéad duine atá i do theaghlach?
3. Céard é an caitheamh aimsire is fearr leat?
4. An bhfuil tú i do bhall d’aon chlub? 
5. Céard é an bia is fearr leat?
6. Cé hé an duine is mó a bhfuil tionchar acu 

ar do shaol?

Tá tuilleadh ábhair le fáil ag
www.gaelsceal.ie/oideachas

OSPS Sláinteachas
Pearsanta
Boladh coirp
Mar dhéagóir tairgeann do chorp níos
mó allais trí fhaireoga allais. Nuair a
theastaíonn ó do chorp fuarú síos, cuire-
ann tú allas.

Éiríonn do chorp te nuair a bhíonn tú
ag déanamh aclaíochta. 

Fíricí suimiúla
Tá idir 2-4 mhilliún faireog allais i

gcorp an duine.
Tá níos mó faireog allais ag mná ná

mar atá ag fir, ach bíonn faireoga allais
na bhfear níos gníomhaí. 

Tá tuilleadh eolais agus fíricí suim-
iúla faoi chúram iongacha agus gruaige
le fáil i bhfoirm sleamhnán ag
www.gaelsceal.ie/oideachas.

Scéalta na Réalta

I gcomhair le Gael Linn  
TÁ Gaelscéal i gcomhair le Screenway ag tabhairt seans
duitse iPod Shuffle a bhuachan. Tá muid ag iarraidh
scéalta nuachta ó do cheantar. Is féidir iad a chur
chugainn mar alt nuachta, podchraoladh nó físeán.
Piocfaidh muid an chuid is fearr le foilsiú ar an
nuachtán agus le cur ar ár suíomh gréasán gach seach-
tain. Buafaidh an ceann is fearr duais gach seachtain
agus beidh na buaiteoirí seachtainiúil san áireamh le
haghaidh duais mhór a bhuachan ag deireadh na
scoilbhliana, scoláireacht do cheann do Choláistí
Samhraidh Gael Linn. D’fhéadfá scéal a dhéanamh faoi

rud éigin atá ag tarlú i do scoil, i do cheantar, sna
clubanna nó cumainn go háitiúil. B’fhéidir go bhfuil
nuacht shuimiúil agat faoi imeacht nó ócáid atá ar siúl
nó duine a bhfuil rud faoi leith bainte amach, nó ar siúl
acu. Cibé ceann acu é, teastaíonn bhur scéalta uainn! Ní
mór ailt nuachta a bheith idir 200-300 focal agus
físeáin nó podchraoltaí a bheith idir 3-7 nóiméad.

Seol iarratas chuig: eolas@gaelsceal.ie 
agus cur ‘Comórtas Nuacht na nÓg ‘ mar cheannt eideal air.

Is féidir iarratais a chur sa phost chomh maith chuig:
‘Comórtas Nuacht na nÓg’, Gaelscéal, Baile Ard, An Spidéal,

Co, na Gaillimhe.

Comórtas Nuacht na nÓg

B'fhéidir go bhfuil sé básaithe ach níl
deireadh tagtha le réim Rí an
Phopcheoil go fóill! Tá albam nua de
chuid Michael Jackson eisithe le
déanaí agus Michael atá mar theideal
air. Tá 10 n-amhrán a bhí MJ ag obair
orthu sular cailleadh é i 2009 le clois-
teáil air. Ní saothar iomlán
críochnaithe a bhí san albam, ach lean
leithéidí Teddy Riley ag déanamh léir-
iúcháin air sna sála ar bhás Michael,
chun na hamhráin a chríochnú do
lucht leanúna MJ. Tá réaltaí móra ar
nós Akon, 50 Cent, Lenny Kravitz
agus Dave Grohl ag casadh i dteannta
Michael ar an albam agus creideann
Akon gur comhartha ómóis atá san
albam do laoch an phopcheoil. Ní
hamháin sin ach sháraigh póstaer
poiblíochta don albam curiarracht
domhanda Guinness don phóstaer is
mó an bhliain seo caite! Tógadh pós-
taer ollmhór de chlúdach an albaim, a
bhí 29,070 troigh cearnaithe ar méid, i
Middlesex i Sasana ar an 10 Nollaig
2010 – n'fheadar an mbeidh spás ann
dó sa seomra leapa s'againn?!

Tá sé cloiste againn anseo i bPopNu-
acht go bhfuil Sarah Harding de cháil
Girls Aloud le pósadh – ainnir álainn
eile imithe ón margadh a bhuachaillí!
Tá Sarah ag siúl amach leis an DJ mór
le rá Tom Crane ó 2007, cé gur scair
siad ó chéile ar fad tamaill i 2008, agus
is cosúil gur iarr Tom uirthi é a
phósadh agus iad ar saoire sna
hOileáin Mhaildíve um Nollaig. Chuir
sé an cheist mhór uirthi Lá Coille agus
bhí sé ar mhuin na muice nuair a ghlac
sí leis an tairiscint láithreach – nach
rómánsach an bheirt iad! Bhog siad
isteach le chéile anuraidh agus ó shin,
tá siad tar éis dul i mbun gnó le chéile,
áit go bhfuil Tom ina DJ anois i gclub
oíche Sarah i Londain. Níl dáta rogh-
naithe acu don bhainis go fóill ach an
cheist mhór atá againn ná: an
seasfaidh Cheryl, Kimberley, Nadine
agus Nicola le Sarah ar an lá mór?!

Éist leis an bpopnuacht seo
mar Audio MP3 nó
íoschóipeáil é ag www.rrr.ie

Tá Marina Diamondis - de cháil Marina
And The Diamonds - ag teacht sna sála ar
réaltaí dá leithéid Madonna agus í ina

mainicín ag an gcomhlacht smididh Max
Factor anois! Tá sceitimíní ar an amhránaí
álainn ón mBreatain Bheag faoin togra
nua, agus ghlac sí grianghraif don
bhfeachtas margaíochta nua díreach
roimh an Nollaig. Tharraing Marina cáil
uirthi féin as an stíl iontach, ildaite a bhí
aici ón chéad lá riamh agus deir sí go
mbeadh spéis aici dul i mbun oibre sa
bhfaisean amach anseo. Níor mhaith léi
bailiúchán éadaí a dhearadh áfach – deir sí
go bhfuil fíor-spéis aici san earnáil trí
chéile agus gur mian léi éirí gafa leis an
saol faiseanta a tharlaíonn as radharc. Ach
i láthair na huaire, tá Marina ag díriú ar an
gceol agus í ag obair ar an albam nua dar
teideal Die Hard i mbliana. Ní féidir linne i
Raidió Rí-Rá fanacht chun tuilleadh a
chloisteáil agus a fheiceáil ón mbean ildá-
nach seo, sin cinnte!

Tá muid go léir ar bís anseo i bPopNuacht ó
tá sé cloiste againn go bhfuil na Coronas ag
casadh mar thaca don Script agus iad ar
camchuairt san Eoraip i mbliana! Ní hé seo
an chéad uair don bheirt Danny dul i mbun
ceoil lena chéile áfach – bhí na Coronas ag
tacú le Danny, Mark agus Glenn ag na
gigeanna a bhí acu in Éirinn ó mhí Lúnasa
go mí Mheán Fómhair 2009 roimhe seo.
Agus beidh siad ar ais i dteannta a chéile

san Aviva ar an dara lá Iúil an samhradh
seo, nuair a sheinnfidh The Script os
comhair 65,000 duine dá lucht leanúna
dílis sa bhaile! Tá muidne anseo i Raidió Rí-
Rá ag iarraidh a bheidh mar cheann de na
daoine sin, go háirithe ó tá ráflaí ann go
mbeidh Tinie Tempah ag casadh ar an
oíche leo freisin. Scoth an cheoil ó na
hamhránaithe Éireannacha agus eile mar
sin, ní féidir linn fanacht len'iad a fheiceáil!

SpórtDo scéal féin Ba bhreá linn bhur scéalta a chloisteáil. Má tá ócáidí, 
imeachtaí nó aon rud mar sin ar siúl agaibh, bí i dteagmháil linn. 
Cur nuacht , pictiúir agus ábhar eile chugainn ag nuacht@gaelsceal.ie

Imreoir peile
na Gaillimhe
Declan
Meehan ag
éirí as 

Tá sé fógartha ag Declan Meehan go bhfuil sé ag éirí as an
bpeil idirchontae le Gail-
limh. Tá Declan Meehan ag
imirt don chontae le 15
bliana anuas.  Tá sé ag éirí as

an bpeil de dheasca nár tháinig biseach
mar is ceart ar ghortú a tharla dá
ghualainn. Bhuaigh Declan bonn uile-
Éireann leis an gcontae  i 1998 agus in
2001 agus bhuaigh sé craobh cheannais
na hÉireann lena chlub in 2003 . Bron-
nadh gradam shárimreoir peile na bliana
air in 2000 agus in 2001 agus bhí sé ainm-
nithe mar imreoir na bliana in 2001. Bhí
Meehan ar dhuine de na himreoirí ba cháiliúla a d’imir le Gaillimh ó tho-
saigh sé ar an imirt idirchontae. Bhí cáil air de bharr a leibhéal aclaíochta,
an teacht aniar agus an luas a bhí ann agus é i mbun cluichí. Ní dhéan-
faidh mórán daoine dearmad ar an scór a rinne sé in aghaidh Chiarraí i
gcluiche ceannais na hÉireann in 2000.

Teip ar imreoir i sraith
Airtricity i dtástáil drugaí

Tá cosc curtha ar
chosantóir sacair de
chuid Ógánaigh Loch
Garman (Wexford
Youths), Chris Kenny,

imirt ar feadh sé mhí i sraith peile
na hÉireann tar éis gur theip air i
dtástáil drugaí. Bhí rian den
channabas ina fhual.  Dheimhnigh
Cumann Peile na hÉireann an
tseachtain seo caite gur theip ar
Chris Kenny, 20 bliain d’aois, i
dtástáil fuail a rinneadh tar éis dá
fhoireann cluiche a chailleadh in
aghaidh Cork City Foras ar 6
Lúnasa. Tá coicís ag Kenny chun
achomharc a dhéanamh ar an
gcosc. Dá gcuirfí i bhfeidhm é, ní
bheadh cead aige peil a imirt go
hiomaíoch go dtí mí Mheán
Fómhair.

Cosantóir - defender
Tástáil fuail - urine test
Achomharc - appeal
go hiomaíoch- 
competitively

Gluais

Éirí as – retirement
Peil idirchontae - 
intercounty football
Aclaíocht - Athleticism
Craobh cheannais na 
hÉireann - All Ireland
Final

Gluais

1. Cén fáth a bhfuil cosc curtha ar chosantóir sacair Ógánaigh Loch
Garman (Wexford Youths) imirt don fhoireann?
2. Cén chomh fada agus atá ag Chris Kenny chun achomharc a
dhéanamh ar an gcosc atá déanta air?

Ceisteanna

Céard é bhur dtuairim faoi úsáid drugaí sa spórt?

Plé sa rang

Lorraine
Havern
buacach 
in San 
Diego

Bhí an bua ag Lorraine Havern i gcomórtas sóisearach faoi
19 mbliana do chumainn liathróid láimhe sna Stáit Aon-
taithe. Fuair an  seaimpín as Contae an Dúin an lámh in
uachtar ar Sandy Ng as Nua-Eabhrac leis an gcraobh a
thabhairt léi. Mórán gach bliain bíonn imreoirí Éirean-

nacha ag na cluichí ceannais in San Diego, California. Bhí an cluiche
suimiúil mar gur chaill Havern an chéad chluiche, 21-19, nuair a d’imir
Ng go láidir. Léirigh bean an Dúin a spiorad troda ina dhiaidh sin,
áfach, agus d’imir sí  go cumasach le fíorscil sa dara agus sa tríú cluiche.

Seaimpín - Champion
Liathróid láimhe - 
Handball
Nua-Eabhrac - New York

Gluais

Deis ag fear óg Aontroma
gaisce a dhéanamh 
Páidí Ó Lionáird

Tá Mark Allen, a bheidh 25
an mhí seo chugainn, tar
éis cáiliú do bhabhta
ceathrú ceannais chomór-
tas snúcair na Masters. I

ndiaidh d’fhear óg Aontroma Ronnie
O’Sullivan a chloí níos luaithe sa
tseachtain fiú’s nár imir ceachtar acu
ag barr a maitheasa, bronnann a
bhua misneach agus muinín ar Allen
dul i bhfad níos faide i mbliana agus
b’fhéidir fiú an chraobh a bhaint
amach.  Tá seisear den ndeichniúr is
fearr rangaithe ar chlár snúcair an
domhain, as an gcomórtas i Staid
Wembley.

I ndiaidh tús socair inar léirigh sé
aibíocht agus néaróga ní ba
choitianta  i gcoinne duine de
sheanfhondúirí an chluiche, ghlac
Allen seilbh ar an gcéad fhráma 72-0.
Bíodh is gur tháinig O’Sullivan ar ais
leis an gcluiche a chothromú sa dara
fráma le briseadh de 86, ba léir go
luath nach raibh an t-iarchuradh
domhanda O’Sullivan i mbarr a
mhaitheasa. 

I ndiaidh sé fhrama, bhí Allen 4-2
chun cinn agus bheadh ar O’Sullivan
an chéad cheann eile a bhuachaint
d’fhonn seans ar theacht aniar a

bheith aige. Bhuaigh sé ach ba léir go
raibh fadhbanna aige lena chluiche
le cúpla deis iontach curtha amú
aige. Bhuafadh O’Sullivan fráma 8
freisin ach dhéanfadh botún
bunúsach eile ar an ndubh sa naoú
fráma agus thabharfadh cuireadh
chun boird do chiotóg Thuaisceart
Éireann agus ghlanfadh sé suas le
briseadh de 87.  5-4 chun cinn agus
gan ach fráma eile uaidh, bhí an 10ú

fráma lán le cur’s cúiteamh ach nuair
a fuair Allen a dheis, thapaigh sé é
agus thóg a bhua le creathadh
láimhe teolaí agus focal moltach ó
O’Sullivan.

Roimhe sin, bhí an curadh reatha,
Mark Selby, ag cosaint a chraoibhe in
aghaidh Sasanach eile, Mark King.
Bhí comórtas an-mhaith, d’ard-
chaighdeán ann agus ar deireadh
d’éirigh le King an ceann is fearr a

fháil ar Selby 6-4. D’ainneoin gur
thosnaigh Selby le dhá fhrama a
bhuachaint as a chéile, ba léir gur
ghoill ceiliúradh buacach Selby ag
deireadh an dara fráma ar King agus
thiomáin sé sin ar aghaidh é le faras-
barr 2 fhráma dá chuid féin a fhor-
bairt nuair a bhuaigh sé ceithre fhrá-
ma as a chéile ag tosnú le briseadh
139 sa tríú fráma. 

Bheadh troid soir’s siar eatarthu

go dtí gur bhain King an naoú agus
deichiú fráma le scór 123-0 agus 127-
0 fá seach. 

I gcluichí eile, baineadh geit as
geallghlacadóirí nuair a bhuaigh
Graeme Dott ar a chó-Albannach
agus uimhir a 1 ar domhan, John
Higgins, 6-4. Lean leis an ngeit nuair
a bhuaigh Ding Junhui ar Mark
Williams 6-4, bhuaigh Peter Ebdon
ar Ali Carter 6-5 i gcluiche a lean os
cionn ceithre huaire an chloig,
bhuaigh Marco Fu ar Stephen
Maguire 6-4 agus bhuaigh Jamie
Cope ar Shaun Murphy 6-3.

Beidh a shaothar roimh fhear Aon-
troma má theastaíonn uaidh dul
chun cinn a dhéanamh agus leis an
oiread sin imreoirí mór le rá as an
áireamh, is mó seans a bheidh aige i
mbliana ná in aon bhliain eile. Ní
bheidh a bhealach féin ar fad aige
áfach. Tá siad siúd a bhuaigh a
mbabhtaí cáilithe féin ar thóir na
sprice céanna leis. 

Tá an uimhir a 2 ar domhan, an
tAstrálach Neil Robertson, ag imirt
thar barr agus i ndiaidh dó Stephen
Hendry a chloí 6-3, beidh sé san
áireamh.  Agus is é Robertson atá le
bualadh ag Allen um thrathnóna ach
le cabhair a mheantóra Terry Grif-
fiths agus a chluiche is fearr á imirt
aige, d’fhéadfadh sé é a chloí.
D’fhéadfadh buaiteoir na Masters a
bheith eatarthu beirt. 

As 11 fráma a bheidh na babhtaí ar
fad go dtí an babhta ceannais, ansin
buafaidh an chéad imreoir le 10 as 19
fráma. 

Ferrari ag Seoladh Gluaisteán Nua
Gráinne McElwain

Nach dona an scéal é do
lucht tacaíochta Formu-
la 1 go gcaithfidh siad
fanacht go mí an Mhár-
ta chun tús a chur leis

an séasúr nua. Den chéad uair riamh
anuraidh, bhí ceathrar in iomaíocht
chun an chraobh a bhuachan ar an lá
deireanach in Abu Dhabi. Bhí Fer-
nando Alonso (Ferrari) mar rogha na
n-údar ach ba é Sebastien Vettel ó
Red Bull-Renault a bhuaigh an rás
agus an chraobh le Alonso ag teacht
sa dara háit.

Caithfimid fanacht dhá mhí eile
leis an chéad rás i mbliana ach níl an
droch-chaint agus na hargóintí chun
maolú idir an dá linn. Anois tá na
foirne eile a bhí san iomaíocht in
aghaidh Red Bull ag rá gur chaith
Red Bull an iomarca airgid anuraidh
ar an fhoireann agus ar áiseanna

agus gur sháraigh siad na rialacha
atá leagtha síos ag an RRA (Resource
Restriction Agreement). 

Tá ionadaithe ón ghrúpa FOTA a
bhfuil na foirne ó Formula 1 faoina
gcúram acu ag fiosrú an scéil. 

Ach an gceapann éinne eile nach
bhfuil na foirne eile go maith ag
glacadh leis nuair a chailleann siad?

Mhothaigh Ferrari gur chuir na
fadhbanna a bhí ag an ghluaisteán
ag tús na craoibhe anuraidh isteach
chomh mór sin orthu gur chaill siad
an chraobh dá bharr. 

Níor bhuaigh siad an méid sin
rásanna ag an tús agus chuir sé sin
an iomarca brú ar Alonso i dtreo
dheireadh na craoibhe. Chomh
maith leis sin, sa rás deireanach in
Abu Dhabi anuraidh, rinne an
fhoireann droch-chinneadh nuair a
stop an carr orthu sa pit agus d’íoc
siad go daor as ar an lá. 

Ag deireadh na míosa seo, nocht-

far gluaisteán nua na bliana seo atá
ag Ferrari san Iodáil. 

Beidh foireann Ferrari agus an
gluaisteán ar ndóigh ag dul go
Valencia sa Spáinn chun páirt a ghla-
cadh sa chéad triail shamplach ag
tús mhí Feabhra. Shocraigh Ferrari a
gcuid rothaí a athrú i mbliana ó
Bridgestone go Pirelli ach tá obair
fós le déanamh acu ar na cúl-rothaí
agus caithfear scrúduithe a
dhéanamh ar na rothaí agus iad fli-
uch. 

Tá Stefano Domenicali ó Ferrari
muiníneach go gcuirfear na
hathruithe i bhfeidhm roimh an
chéad rás in Bahrain agus go mbeidh
tús níos fearr acu i mbliana dá bharr.

Cuirfear gluaisteáin nua Renault,
Sauber agus Toro Rossa ar taispeáint
go luath, in am don triail shamplach
an mhí seo chugainn. 

Den chéad uair, beidh an comór-
tas le feiceáil ar an teilifís i HD. 

Mark Allen

Tiománaithe Ferrari, Felipe Massa agus Fernando Alonso.

Rugbaí

Todhchaí an Chomórtais
ina Lámha Féin
Gráinne McElwain

Is féidir le Joe Schmidt rud ar
bith a dhéanamh na
laethanta seo agus beidh
gach duine i gCúige Laighean
ag tabhairt ardmholadh dó

agus tá sé tuillte go maith aige.
Ach más cuimhin leat, ní raibh an
moladh céanna ann dó i dtús an
tseasúir nuair a cuireadh tús le
Sraith Magners.  Chaill Cúige
Laighean trí chluiche an chéad
mhí sin in aghaidh Glasgow War-
riors, Benetton Treviso agus Edin-
burgh ach ó shin níl ach dhá
chluiche caillte acu in aghaidh na
hOspreys sa Mhagners agus ceann
eile in aghaidh Clermont
Auvergne i gCorn na hEorpa agus
tá siad ag féachaint compordach
go maith sa dá chomórtas sin
anois ar chlár na bpointí.

Ach is é Corn na hEorpa an
príomhchomórtas a bhfuil a aird
dírithe ag Joe Schmidt agus a
fhoireann air agus tá seans
glórmhar acu amárach cáiliú do na
babhtaí ceathrú ceannais. 

Is minic é scríofa agam go bhfuil
neart ar an phainéal seo ó thaobh
uimhreacha agus taithí, agus cé go
raibh go leor de laochra móra na
hÉireann in easnamh le roinnt
cluichí anuas, ba chuma faoi sin
mar sheas go leor leaids óga sa
bhearna a bhí fágtha ar nós Dave
Kearney, Eoin O’Malley agus Rhys

Ruddock.  Thug siad léargas dúinn
ar an iomaíocht ghéar atá ann
chun áit a bhaint amach, ní
amháin ar an fhoireann ach i
measc na dtrí dhuine is fiche a ain-
mnítear do chluichí.  Ní aon iontas
é go bhfuil Joe Schmidt an-sásta
faoi láthair.

“Socróidh toradh an chluiche
amárach in aghaidh na Saracens
an ról a bheas againn sa chomórtas
amach anseo,” a deir Joe Schmidt i
rith na seachtaine, “Caithfidh
muid buachaint agus tá sé chomh
simplí sin.”

Fuair Cúige Laighean an lámh in
uachtar ar na Sacarcens le dhá
phointe (23-25) i mí Dheireadh
Fómhair nuair a chas siad ar a
chéile i Staid Wembley agus cé gur
chaill siad in aghaidh Clermont
(20-13) sa Fhrainc, thug na Laigh-
nigh sárthaispeántas in aghaidh
na bhFrancach dá gcuairt ar an
RDS roimh an Nollaig nuair a
bhuaigh siad (24-8). 

Mar gheall ar an toradh sin, tá
siad cúig phointe chun cinn ar
Clermont-Auvergne agus Racing
Metro i ngrúpa a dó le Saracens trí
phointe eile taobh thiar díobh
siúd.

Is féidir a rá go bhfuil an cháil ar
Saracens go mbíonn siad suas síos
maidir lena  gcuid taispéantaisí
ach tá siad ag imirt go maith i
bPríomhroinn Shasana, an tSraith
Aviva, faoi láthair. Bhuaigh siad in
aghaidh London Irish (12-6) an
Domhnach seo caite agus fuair
Owen Farrell na pointí ar fad sa
chluiche sin.  

Coimeádann sé an bhrú ar
Leicester atá in uachtar na sraithe,
agus níl ach sé phointe idir na

foirne sa tsraith.  Cosúil le Cúige
Laighean sa Mhagners, níl ach cei-
thre chluiche sraithe caillte ag
Saracens as 13 cluiche. 

Cé go bhfuil ocht bpointe i ngrú-
pa a dó do Chorn na hEorpa idir
Cúige Laighean agus Saracens,
ceapann Joe Schmidt go mbeidh
an-choimhlint eatarthu. “ Seo
cluiche deacair dúinn mar go
mbeidh Saracens lán le muinín ag
teacht anseo agus creidfidh siad
go mbeidh siad in ann muid a
bhualadh. 

Tá seans acu cáiliú fós; má
bhuann siad agus má fhaigheann
siad pointe bónais, beidh siad ar
dheich bpointe ansin agus ní bhei-
dh ach ceithre phointe idir iad
agus muid féin. 

Ansin sa bhabhta deireanach, tá
cluiche sa bhaile acu in aghaidh
Clermont agus caithfidh muid dul
go Racing Métro 92 chun an bua a
fháil. Seo grúpa dian agus ní dóigh
liom go bhfuil an deireadh
sroichte againn fós. Tá sé rí-tháb-
hachtach go bhfaighidh muid
toradh maith amárach.”

Hawk-Eye do chluichí CLG?
Gráinne McElwain

TÁ an seans ann go mbeidh an
Cumann Lúthchleas Gael ag baint
úsáide as trealamh teicneolaíochta
amach anseo chun ceisteanna a
bhaineann le scóranna con-
spóideacha i gcluichí a réiteach.
Tuairiscíodh i rith na seachtaine go
raibh sé beartaithe an trealamh a
úsáid ar Lá Fhéile Pádraig do
Chluichí Ceannais na gClubanna
nuair a facthas Paul Hawkins ón
chomhlacht i bPáirc an Chrócaigh.  

Ach i ráiteas ón Chumann Lúthch-
leas Gael tugadh le fios nach mbeidh

sé sin ag tarlú.  Dúradh sa ráiteas go
bhfuil cead faighte ag Hawk-Eye ón
Choiste Bainistíochta tabhairt faoi
staidéar féidearthachta le go bhfe-
icfear an bhfeilfeadh an trealamh do
na cluichí Gaelacha agus tá an
tuairisc sin le cur faoi bhráid an chu-
mainn i mí Bealtaine.  

Tá an comhlacht Hawk-Eye Inno-
vations lonnaithe i Winchester
Shasana agus cuireann siad trealamh
ar fáil a úsáidtear i gcricéad, leadóg
agus snúcar.  

Cloistear go leor cainte faoin tre-
alamh nuair a bhíonn comórtas lead-
óige Wimbledon ar siúl.  Deir

urlabhraí dá gcuid go bhfuil gnéithe
ar leith ag baint leis na cluichí
Gaelacha agus go dtógfaidh sé píosa
an trealamh a chur in óiriúnt, go
háirithe do chluichí iománaíochta.
Cibé rud a tharlaíonn ní bheidh sé in
úsáid do chomórtaisí na bliana seo a
deir an CLG agus, sula ndéanfar aon
chinneadh faoi, tiocfaidh sé os
comhar an Choiste Bainistíochta
agus os comhair na hArd-Chomhair-
le. 

Le roinnt blianta anuas tá go leor
conspóide tarraingthe ag scóranna
conspóideacha, go háirithe cúil, agus
tá brú ag teacht ar na húdaráis sa CLG

trialacha den chineál seo a eagrú.  Is í
an cheist atá ann ná cad iad na ceis-
teanna a fhreagrófar má chuirtear an
trealamh seo ag obair agus cé chomh
minic nó cén próiseas a bheidh ag
baint leis le go mbeidh an réiteoir nó
na foirne in ann úsáid a bhaint as.  

Anuraidh rinne go leor cainte ar an
chúl a tugadh do Joe Sheridan agus
an Mhí i gCluiche Ceannais Peile
Laighean, cúl Benny Coulter don
Dún in aghaidh Chill Dara i gCluiche
Leathcheannais na hÉireann agus an
cúl nár ceadaíodh do Chiarraí in
aghaidh an Dúin i gCluiche Ceathrú
Ceannais na hÉireann.  

Gach ceann de na scóranna sin ní
raibh aon cheist ann faoin liathróid
ag dul isteach thar an líne; ba iad na
ceisteanna a bhain leo ná ar chaith
Joe Sheridan an liathróid (agus
chaith), an raibh Benny Coulter sa
chearnóg sula raibh an liathróid ann
(agus bhí), agus an raibh an pás
láimhe do chúl Chiarraí dleathach
(agus deireann lucht tacaíochta
Chiarraí go raibh!). 

Is deacair é a fheicéail go mbeadh
aon rud níos fearr ná úsáid a bhaint
as físeáin sna cásanna seo uilig mar
go bhfuil an oiread sin ceisteanna
éagsúla ann.

Joe Schmidt, Cóitseálaí Chúige Laighean. (PIC: BRENDAN MORAN / SPORTSFILE)

“Socróidh toradh an
chluiche amárach in
aghaidh na Saracens an ról
a bheas againn sa chomór-
tas amach anseo,” a deir
Joe Schmidt i rith na
seachtaine, “Caithfidh
muid buachaint agus tá sé
chomh simplí sin.”

Foireann Thiobraid Árann, 1965, a bhuaigh Craobh na hÉireann le John Doyle. (PIC. CONNOLLY COLLECTION / SPORTSFILE)

An bhliain seo atá romhainn... 

John Allen

Tugann deireadh na
bliana seans dúinn
féachaint siar ar an
mbliain atá ag imeacht
uainn agus conas mar

cur a chúrsaí isteach nó amach
orainn féin . Uaireanta bímid ag
súil le deireadh na bliana, uaire-
anta eile bíonn díomá orainn go
bhfuil deireadh na bliana tagtha.

Ó thaobh spóirt de cá mbeimis
gan é ag soláthar ábhar cainte
dúinn i rith na bliana ? Cá
mbeimis gan an comhla éalaithe a
thugann sé dúinn im am an ghá-
tair? Cá mbeimis gan na laochra a
thugann pléisiúr dúinn Domh-
nach i ndiaidh Domhnaigh ?

Nach aoibhinm d’iar-bhainis-
teoir Thiobraid Árann Liam
Sheedy, i ndiaidh séasúr iontach a
fhoirne, an íomhá mhilis a bheith
aige de fhéinig ina sheasamh ar an
taobhlíne agus ceol binn fheadóg
an réiteora Michael Wadding á
chloisint aige ag deireadh chraobh
na hÉireann . Rinne Conor Couni-
han a phíosa staire fhéinig agus é
ag stiúradh Chorcaí chuig a gcéad
bhua le scór bliain.

Ach cad é mar dhroch-chuimhní
atá ag James McCartan agus Brian
Cody agus a gcuid imreoirí. Is

dócha go bhfuil siad ag súil le
tosach na bliana seo agus seans
eile chun an Soitheach Naofa a
shroichint.

Nuair a thagann Lá Coille bímid
go léir ag leagan amach na
bpleananna don dá mhí dhéag atá
amach romhainn. 

Bíonn cruinnithe bliantúla na
gclubanna ar siúl agus gach foire-
ann ag tosnú a gcuid ullmhúcháin
don séasúr úrnua. Bíonn dóchas
san aer an t-am seo bliana.

Agus an tseanbhliain ag sleamh-
nú go tapaidh uainn, cuireadh
ceann d’fhíorlaochra iomána na
hÉireann, John Doyle, faoina fhód
dúchais gar do Chaiséal Mumhan i
reilg Holy Cross i dTiobraid
Árann.  

Go minic úsáidtear an focal
“legend” na laethanta seo agus
daoine ag déanamh tagairt do
laoch áirithe a rinne rud éigin
nótáilte ach ba “legend “ fíor ceart
é John Doyle a  lean leis ag cruthú
stair spórtúil thar thréimhse a bhí
ag druidim le scór séasúr.  

Bhuaigh sé fhéinig agus Christy
Ring ocht mbonn sinsir uile-Éire-
ann ar pháirc na himeartha, éacht
nach ndearna aon imreoir eile fós
(b’fhéidir go réiteoidh Henry
Shefflin é sin i mbliana).

Chuala mé ath-chraoladh d’a-
gallamh leis seachtain ó shin nuair
a dúirt Doyle  go raibh an t-ádh
leis bheith ag imirt ar fhoirne an-
mhaithe le himreoirí den scoth
agus gurbh iad na himreoirí céan-
na a bhuaigh na boinn go léir dó
ach gur Christy Ring a bhuaigh na

boinn go léir do Chorcaigh . Ní
dóigh liom go raibh sé sin fíor ach
is dócha go raibh sé ag admháil
nach raibh an tionchar céanna aige
ar chluichí agus a bhí ag Ring .

Tá mórán scríte faoin líne
lánchúil sin de Doyle , Mick Maher
agus Kieran Carey agus an tslí inar
chuireadar sceoin an domhain ar
thosaithe na tíre ag tosach na
seascaidí. Dar ndóigh ní d’aon
ghnó a baisteadh “Cistin Ifrinn “
ar an líne seo mar bhíodar dian
agus níor ghéilleadar mórán ró-
éasca. B’fhéidir go bhfuil an tuair-
im ann go raibh Doyle salach mar
imreoir ach de réir an eolais a
chuala mise go pearsanta ó chuid
d’imreoirí na linne bhí sé dian ach
ní raibh sé níos mó ná sin . 

Tá an tuairim ann freisin nach
raibh scil na hiomána ar fheabhas
ag na leaids a bhí ag imirt sa líne
lánchúil sna laethanta sin ach
bhris Doyle an teoiric sin freisin
mar b’ardealaíontóir iomána é
agus dar ndóigh d’imir sé cuid
maith cluichí sa leathlíne sa
tréimhse órga sin d’iomáint Thio-
braid Árann. Bhí an-mheas air ar
fuaid na tíre mar imreoir sciliúil .

Nuair a piocadh foireann an
chéid in 1984 ainmníodh é mar
uimhir a ceathair agus nuair a
roghníodh foireann na mílaoise in
2000 bhí an uimhir chéanna aige .

Bhuaigh sé deich gcraobh
Mumhan i gcúige ina mbíonn
coimhlint ghéar beagnach gach
bliain . Thóg sé abhaile aon bhonn
déag sraithe chun cur leis na
hocht gcinn do chomórtas an

Bhóthair Iarainn .
Ciallaíonn sé sin go raibh sé ag

imirt ó cheann ceann na bliana
gach bliain mar sna laethanta sin
bhíodh cluichí sraithe roimh an
Nollaig agus ba chomórtas táb-
hachtach é an ceann idir chúigí a
chríochnaíodh ar Lá ‘le Pádraig .
(Dála an scéil tá sé ionann is
dochreidte gur bhuaigh Christy
Ring ocht mbonn déag bóthar
iarainn agus é ag imirt i dtrí
chraobh is fiche i ndiaidh a
chéile.)

Tá sé ráite freisin nár bhuaigh
Ring aon bhonn chorn an Oireach-
tais le linn a shaoil spóirt .
Bhuaigh Doyle sé cinn, an chéad
cheann in 1949 agus an ceann
deireanach sa bhliain 1965. 

Tá sé dochreidte freisin gur thóg
sé cúig bliana déag air an gradam
Texaco Imreoir na Bliana a
bhuachaint, rud a bhuaigh sé sa
bhliain 1964.

Léigh me ar pháipéar éigin go
ndúirt a sheanchara Jimmy Doyle
gur cosúil go raibh Dia ag lorg fear
cúinne den scoth do chluiche
éigin a bhí ar siúl ar neamh . An
gciallaíonn sé sin go bhfuil
deireadh déanta ar fad aige sa
‘Chistin Ifrinn sin? Is cosúil go
bhfuil.

Tá súil agam go dtugann Dia an
neart do Mhicí Harte agus a
bhean chéile Marian déileáil le
bás tobann a n-iníne Michaela
agus í ar mhí na meala. Caithfidh
go bhfuil siad croíbhriste.
Suaimhneas síoraí dá hanam . 

Beir Bua. 

Go minic úsáidtear an focal
“legend” na laethanta seo
agus daoine ag déanamh
tagairt do laoch áirithe a
rinne rud éigin nótáilte ach
ba “legend “ fíor ceart é
John Doyle a  lean leis ag
cruthú stair spórtúil thar
thréimhse a bhí ag druidim
le scór séasúr.  



SPÓRT • 39GAELSCÉAL 
Dé hAoine, 14 Eanáir, 2011

Imreoirí nua á lorg ag bainisteoirí
Dé Domhnaigh, Muineachán v Ollscoil na Banríona, Cluain Eois @ 2.00in

Gráinne McElwain

Mar gheall ar an
drochaimsir níor
cuireadh tús le
Comórtas Mhic
Cionnaith an

deireadh seachtaine seo caite agus
mar sin, tosnóidh an comórtas mar
is ceart an deireadh seachtaine seo.
Seo ré nua do chúig chontae le
cúigear bainisteoir nua ar an taobh-
líne. Ach ní hé seo an chéad uair ag
bainisteoir nua Mhuineacháin
Éamon McEneaney i ngeansaí bain-
isteora an chontae mar bhí sé i
gceannas ar Mhuineachán idir 1996
agus 1999. Ar ndóigh, bhí sé ar
dhuine de na himreoirí is fearr a
d’imir leis an chontae riamh agus
bhuaigh sé dhá Chraobh Uladh sna
hochtóidí. Mar sin cad chuige gur
tháinig sé ar ais?

“Tá an-dúil agam sa pheil, i
bpeileadóirí Mhuineacháin agus bhí
tréimhse mhaith agam ag imirt leis
an chontae. Ó d’éirigh mé as an
phost in 1999, chaith mé go leor ama
ag bainistiú i gcontaetha eile agus
mhothaigh mé go raibh go leor taithí
faighte agam. Nuair a thosaigh an
Bord Peile ag lorg bainisteora do
Mhuineachán thapaigh mé an deis.”

Tháinig an folúntas sin chun cinn
mar gur fhág Séamus “Banty” McE-
naney an post tar éis sé bliana, i mí
Lúnasa seo caite. Tuairiscíodh sna
meáin ag an am nach raibh na him-
reoirí sásta leis an dóigh gur láimh-
seáil bord an chontae an seanbhain-
isteoir, agus gur bhagair na himreoirí
nach mbeadh siad sásta imirt do
bhainisteoir eile. An raibh imní ar
Éamon agus é ag dul isteach sa
seomra feistis sin?

“Ní raibh mar níor bhain aon rud a
bhí bord an chontae ag plé le Banty
liomsa. Cuireadh ceist orm an raibh
suim agam sa phost agus dúirt mé go
raibh ach nach mbeadh mé sásta an
post a thógáil muna mbeadh Banty
sásta éirí as é féin. Chuir mé ceist ar
chúpla duine de na himreoirí go
neamhfhoirmeálta ar mhaith leo
imirt fós don chontae faoi bhainis-
teoir nua agus dúirt siad gur mhaith
agus go raibh áibhéil sna meáin faoin
míshásamh a bhí sa chámpa,” a deir
Éamon.

Ceapadh Éamon ina bhainisteoir i
mí Dheireadh Fómhair anuraidh ach
ní raibh deis aige traenáil mar is
ceart lena fhoireann go dtí an bhliain
úr mar gheall ar an chosc ar thraenáil
i mí na Samhna agus i mí na Nollag.
“Tá sé an-deacair mar feictear
domsa nach bhfuil aon spórt eile ar
domhan a bheadh sásta cur suas le
seachtain amháin ullmhúcháin
roimh thús comórtais. Mar sin ní

raibh deis ag imreoirí imirt ná
traenáil le linn na tréimhse sin agus
bíonn fadhbanna gortaithe dá
bharr.”

Beidh McEneaney gann ar roinnt
de na himreoirí a bhí ar an phainéal
anuraidh do Chorn Mhic Cionnaith
agus beidh go leor in easnamh don
tsraith chomh maith. “Tá roinnt
imreoirí tar éis sos a thógáil agus tá
roinnt imreoirí eile tar éis dul faoi
scian chun gortuithe a réiteach. Ina
measc sin tá Ciaran Hughes a fuair a
dhá ghlúin déanta, Stephen Gollogly
agus Shane Duffy a fuair obráid ar a
gcromáin agus ní bheidh JP Mone,
Conor McManus, Vinny Corry, Eoin
Lennon ná Dermot McArdle ar fáil
ach an oiread ar chúis amháin nó
cúis eile.”

“Ach tugann sé sin deis dúinn
imreoirí nua a thabhairt isteach ar an
phainéal. Faoi láthair tá cúig imreoir
déag á dtriail againn agus seo deis

dóibh imirt agus iarracht áit a bhaint
amach ar an fhoireann am na craoib-
he.” Níor imir Muineachán go maith
in aghaidh Thír Eoghain i gCluiche
Ceannais Uladh anuraidh ach an
féidir le Muineachán feabhsú i
mbliana?

“Tá sé ró-luath caint faoi sin. Tá
leaids níos sine anois agus tá níos
mó taithí acu mar gheall ar an tais-
peántas sin. Caithfidh daoine a bhei-
th foighneach mar, leis an méid gor-
tuithe atá ag cur as don fhoireann
seo, ar bhealach, beidh muid ag
tógáil foireann iomlán nua.”

Ar an Domhnach, beidh
Muineachán sa bhaile in aghaidh
Ollscoil na Banríona ach níl Éamon
ag féachaint ró-dhomhain isteach
ann.   “Ag an am seo den bhliain, tá
na mic léinn tar éis dhá mhí traenála
agus beidh siad an-aclaí. Leis na gor-
tuithe agus imreoirí s’againne ag
imirt le foirne na gcoláistí, tá foire-
ann iomlán in easnamh orainn. Tá
Comórtas Mhic Cionnaith úsáideach
chun imreoirí nua a thriail agus táim
ag súil go bhfaighidh muid cúpla
imreoir nua as faoin am go dtioc-
faidh an tsraith.”

“Níl mé ag féachaint ró-fhada
chun cinn agus is é an aidhm atá
agam ná foireann nua a chruthú a
bheas réidh don chraobh. Feicfidh
muid cad a tharlóidh i gCorn Mhic
Cionnaith.”

Beidh McEneaney gann ar
roinnt de na himreoirí a bhí
ar an phainéal anuraidh do
Chorn Mhic Cionnaith agus
beidh go leor in easnamh
don tsraith chomh maith.
“Tá roinnt imreoirí tar éis
sos a thógáil agus tá roinnt
imreoirí eile tar éis dul faoi
scian chun gortuithe a
réiteach.

Éamon McEneaney, Bainisteoir Mhuineacháin. . [PIC, BRENDAN MORAN SPORTSFILE]

Johne Murphy ag imirt do Chúige Mumhan.  (PIC: MATT BROWNE / SPORTSFILE)

Cé a bheas ag fágáil slán ag Corn Heineken?
Gráinne McElwain

BABHTA a cúig de Chorn Heineken a
bheas ar siúl an deireadh seachtaine
seo agus tá go leor de na foirne fós san
iomaíocht do na babhtaí ceathrú
ceannais. Níl ach cúig fhoireann anois
nach bhfuil seans dá laghad acu imirt
ann, sin iad Aironi, Treviso, Cardiff
Blues, Dragons agus Glasgow. Níl
mórán deise ag Bath, London Irish
agus Saracens a bheith ann ach an
oiread ach beidh na cúigí Éirean-
nacha ag iarraidh taispeántaisí móra,
go háirithe Cúige Mumhan agus
Cúige Uladh, chun fanacht slán.

Is grúpa an-dian é grúpa a trí ina
bhfuil deis ag Toulon ar bharr an tábla
le 14 pointe, Mumha sa dara háit ar 11
pointe agus na hOspreys ar 10
bpointe. Is in aghaidh na hOspreys
atá London Irish ar íochtar an tábla

agus ba chóir go mbeadh an bua ag
foireann na Breataine Bige as baile, cé
nach bhfuil siad tar éis buachaint as
baile fós sa chomórtas seo. Ciallaíonn
sin go mbeidh an-choimhlint idir
Toulon agus Mumha i Stade Felix-
Mayol ar an Domhnach agus má
chailleann Cúige Mumhan gan pointe
bónais, fágfaidh siad slán ag an
chomórtas. D’éirigh le Cúige
Mumhan áit a bhaint amach sna
cluichí ceathrú ceannais gach séasúr
le 12 bliain agus cé chomh minic is atá
Cúige Mumhan feicthe againn ag éirí
aníos as poll dorcha?

Beidh Cúige Laighean san RDS ar
an Satharn in aghaidh Saracens agus
iad an-chompordach ar bharr thábla a
dó le 14 pointe. Ní raibh Joe Schmidt
ró-shásta lena dtaispeántas sa tSraith
Magners an deireadh seachtaine seo
caite in aghaidh na hOspreys. Níor

aimsigh siad úd ach bhuaigh siad an
cluiche le cúig phointe. Bhí go leor de
na laochra móra ag imirt ar an oíche
ach ní raibh siad iontach agus beidh
Schmidt ag súil le níos mó uathu
amárach. Bhí imní i rith na seachtaine
faoi Jamie Heaslip (calpa), Cian Healy
(teannán na hioscaide) agus
Johnathan Sexton (calpa) ach beidh
siad ar fáil. Tá farasbarr cúig phointe
idir Cúige Laighean agus Clermont sa
dara háit ar chlár na bpointí ach
luaigh Joe Schmidt go gcaithfidh siad
an cluiche seo a bhaint chun a bheith
slán.  Seans go mbeidh Gavin Henson
ar bhinse na Saracens ach seo deis
iontach ag Cúige Laighean cáiliú. 

Ó thuaidh, tagann Biarritz go
Ravenhill amárach leis an bhuaiteoir
ag dul ar aghaidh sa chomórtas. Níl
ach trí phointe idir na foirne le Biar-
ritz ar 16 pointe i ngrúpa a ceathair.

Bhuaigh Cúige Uladh an comórtas seo
in 1998/99 ach níor cháiligh siad do
na babhtaí ceathrú ceannais ó shin.
Bhí mí-ádh orthu le blianta anuas sna
grúpaí éagsúla inar imir siad ach
caithfidh Cúige Uladh an cluiche seo
a bhaint agus gan deis a thabhairt do
Biarritz pointe bónais a aimsiú. Chaill
Biarritz in aghaidh Aironi i mbabhta a
trí agus baineadh geit as go leor dá
bharr. Thug sé an-deis do Chúige
Ulaidh agus arís beidh ard-taispeán-
tas ag teastáil i Ravenhill. Cé go raibh
siad taobh thiar faoi dhó in aghaidh
Bath tháinig siad ar ais chun an
cluiche a bhuachan agus léirigh siad i
mbliana nuair a bhíonn siad faoi bhrú
gur féidir leo é a láimhseáil. Beidh
siad faoi bhrú amárach agus feicfear
cén sórt róil a bheas ag na himreoirí
ón Afraic Theas ann: BJ Botha,
Johann Muller, Pedrie Wannenburg

agus Ruan Piennar.
Ní féidir le Cúige Chonnacht cáiliú

do na babhtaí ceathrú ceannais de
Chorn Amlin Challenge ach beidh
Eric Elwood ag iarraidh go n-
imreoidh siad go maith in aghaidh
Bayonne san oíche amárach. Tá naoi
gcluiche caillte as a chéile acu agus
tabharfaidh bua anseo misneach
dóibh don Mhagners, rud atá uathu
go dóite. Chaill Bayonne sa Sports-
grounds 16-13 i mí na Samhna seo
caite rud nach raibh siad ag súil leis.
Tá airgead mór ag Bayonne le him-
reoirí maithe a cheannach agus tá
siad ar bharr an tábla i ngrúpa a haon
le 15 pointe, pointe amháin chun cinn
ar Harlequins. Níl ach foireann
amháin ag dul ar aghaidh chuig na
babhtaí ceathrú ceannais as gach
grúpa agus beidh Bayonne ag iarraidh
a chinntiú go mbeidh an lá leo.


